
Ceist faoi
thodhchaí
‘Amhrán na
bhFiann’
Cóipcheart an leagain Bhéarla ag
teacht chun deiridh ar an bhliain
seo chugainn ach an leagan
Gaeilge bailí go dtí 2020

Lenár dtuairisceoir

NÍL an cóipcheart ar Amhrán
na bhFiann i mbaol a chaillte
ag deireadh na bliana seo
chugainn, de réir eolais atá
faighte ag Gaelscéal. Tuairis-
cíodh inné gur thug an tAire
Airgeadais, Michael Noonan,
le fios sa Dáil go raibh deireadh
ag teacht leis an chóipcheart ar
an amhrán náisiúnta agus gur
dócha go gcumfaí ceann úr le
teacht ina áit. 

Ach de réir eolais atá faighte
ag Gaelscéal is cosúil gur in iris
de chuid na bhfórsaí cosanta a
foilsíodh an leagan críochnúil
Gaeilge d’Amhrán na bhFiann
sa bhliain 1923. Liam Ó Rinn a
d’aistrigh an téacs go Gaeilge
agus ó tharla nár bhásaigh sé go
dtí an bhliain 1950 níor cheart
go mbeadh ceist an chóipchirt
faoi amhras go dtí an bhliain
2020. De réir an ‘An tOrdú
Cóipchirt agus Ceart Gaolmhar
2000’ maireann cóipcheart
d’ábhar foilsithe go dtí 70 bliain
tar éis bhás an údair. 

Sa bhreis air sin, d’fhéadfadh

gur ag an Roinn Cosanta atá an
cóipcheart don leagan Gaeilge
mar gur in iris oifigiúil de chuid
na bhfórsaí cosanta – An
tÓglach – a céadfoilsíodh é. Ar
ndóigh is é an leagan Gaeilge
d’Amhrán an bhFiann is mó a
úsáidtear sa lá atá inniu ann.

Ba ar an 3 Samhain, 1923 a
foilsíodh leagan Liam Uí Rinn
in ‘An tÓglach’. Foilsíodh lea-
gan Gaeilge eile den amhrán
roinnt míonna roimhe sin ar an
3 Aibreán ins an Freeman’s
Journal faoin ainm ‘Coinneach’
(ainm pinn Uí Rinn.) Ach ní hio-
nann é sin go díreach agus an
leagan a chantar go forleathan
anois. Is ag an nuachtán The
Irish Independent atá an cóipc-
heart anois don leagan a foil-
síodh ins an Freeman’s Journal.
Níor íocadh aon ríchíosanna le
Liam Ó Rinn, a chaith seal ina
dhiaidh sin mar
phríomhaistritheoir an Stáit.
Meastar go ndearna sé an t-
aistriúchán ar na liricí Béarla
chomh fada siar le 1917.

Ar lean ar leathanach 7

D’fhéadfadh
an Fhrainc
an Phalaistín
a aithint
Caroline Ní Chualáin

THUG Uachtarán na
Fraince le fios an tseach-
tain seo go bhféadfadh an
Fhrainc stát Palaistíneach a
aithint. 

Thug an tUachtarán le
fios le linn agallaimh leis an
iris sheachtainiúil L’Ex-
press go gcaithfear aithean-
tas a thabhairt roimh chru-
inniú na Náisiún Aontaithe
i mí Mheán Fómhair. Ar an
lá céanna a deir Uachtarán
na Fraince go gcaithfear
aitheantas a thabhairt, deir
an Ghearmáin nach dtab-
harfaidh siad aitheantas do
stát Palaistíneach gan cead
Iosrael. Thug urlabhraí rial-
tas na Gearmáine Steffen
Seibert le fios nach raibh a
n-intinn athraithe ag an
Ghearmáin nuair a
ceistíodh iad tar éis chain-
teanna Sarkozy.  Tá an
Ghearmáin fós ag aontú
leis an méid a bhí ráite ag
an Seansailéir Merkel san
Aibreán, nuair a dúirt sí nár
chreid sí go gcabhróidh
aitheantas aontaobhach
leis an aidhm maidir le
réiteach dhá stát. Tá spri-
ocdháta de mhí Mheán
Fómhair ag na Palaistínigh
chun stát saoránach a
dhearbhú. 

Ar lean ar leathanach 7

Comhaireamh tosaithe i dtoghcháin
agus reifreann ó thuaidh
Treasa Bhreathnach

CHUAIGH vótálaithe Thuais-
ceart na hÉireann go dtí na
botháin vótála inné agus iad ag
caitheamh vótaí do dhá
thoghchán difriúla, mar aon le
reifreann.

Bhí muintir an Tuaiscirt ag
caitheamh vótaí don 218 iar-
rthóir atá ag seasamh sa
toghchán Tionóil ina bhfuil 18
toghcheantar de shé
shuíochán.  Is é seo an ceathrú
Tionól a thoghfar ó síníodh
Comhaontú Aoine an Chéasta
in 1998 agus tá gach cosúlacht
ann go n-éireoidh go maith
arís leis an bPáirtí Aontachtach
Daonlathach (DUP) agus Sinn

Féin. Sa toghchán deiridh in
2007 bhain an DUP amach 36
suíochán agus Sinn Féin 28 le
Páirtí Aontachtach Uladh
(UUP) ag buachan 18 suíochán,
16 ag an bPáirtí Sóisialta Daon-
lathach an Lucht Oibre (SDLP)
agus 7 suíochán ag dul chuig
Páirtí an Chomhaontais. Tá
108 suíochán le líonadh sa
Tionól san iomlán.

Tá cinntithe á ndéanamh sa
Tuaisceart chomh maith faoin
582 comhairleoir a thógfar don
26 comhairle áitiúil sa dúiche.
Bhí an toghchán áitiúil
beartaithe do 2009 ach
cuireadh moill air mar gheall
ar athstruchtúrú ar rialtas
áitiúil.

D’oscail na botháin vótála
inné ag 7rn agus bhí vótaí á
gcaitheamh suas go dtí an 10in
aréir.

Caitheamh vótaí chomh
maith i reifreann ó thuaidh, sa
Bhreatain Bheag, in Albain
agus i Sasana chun cinneadh a
dhéanamh ar an gcaoi a dtogh-
far Teachtaí Parlaiminte as seo
amach.   Is é seo an chéad reif-
reann sa Ríocht Aontaithe uile
ó 1975 agus cuirfear tús le
gcomhaireamh an vóta seo ag
4in inniu. Tá súil go mbeidh an
torthaí ar thoghchán an Tionóil
á bhfógairt amárach timpeall ar
5in agus cuirfear tús leis an
gcomhaireamh don toghchán
áitiúil ar an Luan ag 9rn.

An rialtas le tionscnamh
post nua a fhógairt Dé Máirt

Meadhbh Ní Eadhra

DE réir figiúirí nua ón
bPríomh-Oifig Staidrimh
(CSO), a eisíodh inné, thit ráta
dífhostaíochta na hÉireann
beagán i mí Aibreáin, ach
d’fhan sé gar don bhuaic a bhí
aige le déanaí. Tá an ráta ag
14.6% faoi láthair, agus é
íslithe le 0.1% ó mí an Mhárta.
Seo an chéad uair i mbliana go
raibh ísliú de chineál ar bith ar
an bhfigiúr, dar le staitisticí an
CSO. Cé gurb iad seo na figiúirí
is ísle go dtí seo i mbliana, tá an
ráta dífhostaíochta ag titim go
han-mhall ar fad ón mbuaic de
14.8%, a bhí ann anuraidh.

Bliain ó shin, bhí an ráta
dífhostaíochta ag 13.1%, agus
trí bliana ó shin, bhí sé ag
5.3%, figiúr i bhfad Éireann
níos ísle. 

Léiríonn staitisticí an CSO
nach bhfuil mórán athrú i ndi-
aidh teacht ar na huimhreacha
ar an dól, cé go raibh laghdú
de 1600 ar an méid daoine a

bhí ar an mbeochlár i mí
Aibreán, i gcomparáid le mí an
Mhárta. Astu siúd nár shínigh
ar an mbeochlár an mhí seo
caite, is fir ar fad a bhí ann
agus ní raibh athrú ar bith ar
an líon ban ag síniú air.
Tháinig ardú de 6500 ar an
méid oibrithe páirtaimseartha
ar an mbeochlár ó anuraidh.
Tá 439,200 duine ag fáil
íocaíochtaí ón stát mar gheall
ar chúrsaí dífhostaíochta. Tá
sé sin díreach faoin mbuaic de

10000, a bhí ann i mí Mheán
Fómhair 2010. 

Deir Cónaidhm Ghnólachtaí
agus Fhostóirí na hÉireann
(IBEC) gur léir ón 440,000
duine atá fós ar an mbeochlár,
go bhfuil an-tábhacht ag baint
le tionscnamh do phoist nua.
Beidh sonraí faoin tionsc-
namh seo á bhfógairt Dé Máirt
seo chugainn. 

“Caithfidh tionscnamh nua
an rialtais chun poist a
chruthú, caithfidh sé aghaidh

a thabhairt ar an ráta ard
dífhostaíochta,” a deir eacna-
maí IBEC, Reetta Suonpera.
“Tá gá le leasú mór ar na seirb-
hísí fostaíochta in Éirinn agus
ar an gcóras leasa
shóisialaigh.”

Deir Gnóthais Bheaga agus
Mheánacha na hÉireann
(ISME), go bhfuil an staid
dífhostaíochta in Éirinn ‘scan-
rúil’. Beidh go leor daoine ag
súil le freagraí ón rialtas ar an
Máirt. 

1600 fear imithe ón mbeochlár an mhí seo caite

Saor Éire - Teacht le
chéile do shóisialaigh
agus poblachtánaigh
Meadhbh Ní Eadhra

BEIDH Sóisialaigh agus
Poblachtánaigh ag teacht le
chéile amárach i mBaile
Átha Cliath in Óstán Aisling
(trasna ó Stáisiún Heuston),
ó 10rn ar aghaidh, chun
díospóireacht oscailte bhei-
th ann ar chuid de
mhórcheisteanna reatha na
tíre.

An t-eagras Saor Éire atá
ag eagrú an lae agus ina
measc sin a bheas ag caint tá
Maura Harrington ó Shell
chun Sáile a labhróidh faoi
acmhainní na hÉireann agus
pléifidh sí an deacracht atá
againn faoi láthair lenár n-
acmhainní nádúrtha a
choinneáil do phobal na tíre
féin.

Labhróidh an scríbhneoir
Aindrias Ó Cathasaigh agus
an Dr. Brian Kelly, léachtóir i
gColáiste na Ríona, Béal
Feirste, faoi James Connolly
ag 11rn. An bhfuil Connolly
mar laoch nó idé-eolaí do
Phoblachtánaigh na hÉire-
ann? Sin a bheidh á bplé

acu, chomh maith le
dearcadh na bpoblachtá-
nach ar Chonnolly thairis an
pháirt a ghlac sé san éirí
amach, agus cur síos ar a
chuid scríbhneoireachta
agus gníomhaíochtaí.

Beidh an tAontas Eorpach
faoi chaibidil ag meánlae, le
Daithí Mac an Mháistir,
Pepe Gutierrez ó LASC agus
cainteoir ó na Ceardchu-
mainn ag labhairt faoi bhei-
th ‘Ag troid i gcoinne an
AE/TAI’.

Tá go leor cainte ann le
déanaí faoin mBanríon ag
teacht go hÉirinn agus
beidh Brian Leeson ó Éirigí,
Roger Cole ó PANA agus
cainteoirí eile ag plé teacht
cheannasaí lucht míleata
Shasana go gairid, agus
cúiseanna le cur i gcoinne
impiriúlachais in Éirinn
agus thar lear. Déanfar
comóradh ar Shéamus Ó
Conghaile i dtreo dheireadh
an lae.

Tá fáilte roimh chách
freastal ar an ócáid seo sa
Phríomhchathair.

Beirt phríosúnach marbh 
i bPríosún Hydebank
Meadhbh Ní Eadhra

FUARTHAS beirt phríosú-
nach marbh in Ionad Hyde-
bank i ndeisceart Bhéal
Feirste Dé Céadaoin, i gcil-
líní éagsúla sa phríosún.

Tá Ard-Stiúrthóir ar
Sheirbhís Príosúnachta
Thuaisceart na hÉireann,
Colin McConnell, i ndiaidh
comhbhrón a dhéanamh le
teaghlaigh na beirte atá
marbh. 

Deir sé go bhfuil ‘an-
bhrón’ air mar gheall ar an
méid atá tar éis tarlú, agus
go bhfuil an tseirbhís
phríosúin ar fad ag
smaoineamh agus ag guí ar
chlann agus ar chairde na
marbh.

Tháinig oifigí trasna ar
Samuel Carson, nach raibh
ach naoi mbliana déag
d’aois, ina gcillín ag a cúig a
chlog tráthnóna Dé

Céadaoin. Bhí droch-chaoi
air agus níor éirigh le héinne
é a athbheochan. Ansin ag
8.30in an oíche chéanna,
fuair foireann an phríosúin
bean óg 23 bliain d’aois,
Frances McKeown, ina luí
ina cillín. Ní raibh siad in
ann í a athbheochan ach an
oiread. Bhí an bheirt
phríosúnach seo in áiteanna
éagsúla sa phríosún agus
deir lucht an phríosúin nach
raibh aon cheangal idir an dá
bhás.

Bhí an bheirt phríosúnach
ar athchur agus bhí an tUasal
Carson ag fanacht ar thriail
mar gheall ar chúiseanna
d’ionsaí gnéasach. Beidh
Seirbhís Phóilíneachta
Thuaisceart Éireann (PSNI)
ag déanamh fiosrúcháin ar
na básanna seo, chomh
maith leis an gcróinéir
agus Ombudsman na
bPríosúnach.

Mná cabhrach ag troid in aghaidh na básmhaireachta máthartha. Sa phictiúr tá mná cabhrach
agus a lucht tacaíochta ar an mbóthar i mBaile Átha Cliath agus iad ag réiteach don tsiúlóid ó
Ospidéal Coombe, agus iad ag iarraidh tacaíocht a léiriú dóibh siúd a bhíonn thíos le
básmhaireacht mháthartha.PIC: SASKO LAZAROV/PHOTOCALL IRELAND

Seo cuid den slua a bhí lasmuigh d'oifigí leasa shóisialaigh i gcroílár Bhaile Átha Cliath maidin
inné, agus iad ag fanacht ar a gcuid airgid a fháil. Eisíodh na figiúirí is déanaí ón Príomh-Oifig
Staidrimh maidin inné. PIC: SASKO LAZAROV/PHOTOCALL IRELAND

Easpa foirne sna hoifigí turasóireachta
ag am gnóthach den bhliain

Meadhbh Ní Eadhra

TÁ Comhairle Cathrach
Chorcaí i ndiaidh a gcuid
pleananna a nochtadh
chun milliún turasóir
breise a mhealladh chun

na cathrach, agus €120 milliún a
ghnóthú dá bharr. Beidh an feachtas
seo mar cheann de na feachtais
turasóireachta is mó riamh. Faoi
láthair, tá an-bhéim á cur ag an rial-
tas ar an tábhacht a bhaineann le
tionscal na turasóireachta sa tír seo,
go háirithe agus an cúlú eacna-
maíochta ann. Áfach, tá cuid d’oifigí
turasóireachta na hÉireann dúnta
faoi láthair ag an deireadh seach-
taine agus ní osclaíonn siad i rith na
saoire bainc ach an oiread.

“Táim ag obair i dtionscal na
turasóireachta ar feadh blianta fada,”
a deir oibrí amháin in oifig
thurasóireachta na hInse i gContae
an Chláir. “Feicim go bhfuil go leor
athruithe tagtha ar chúrsaí le tamall
anuas. Tá foireann an-bheag ar fad
againn agus tá géarghá le tuilleadh
foirne, ach níl a fhios againn an
mbeimid in ann mórán eile a fháil.
Táimid ag éirí gnóthach anois agus
níl ár ndóthain oibrithe againn chun
an oifig a choinneáil ar oscailt nuair
is gá.”

Bíonn oifig thurasóireachta na
hInise ar oscailt ón Mháirt go
Satharn, ach bíonn sé dúnta gach
Domhnach agus Luan.

“Beimid dúnta ar an Domhnach i
mí an Mheithimh fiú, agus ar lá
saoire bainc,” a deir an t-oibrí, nach
raibh ag iarraidh a hainm a thab-
hairt.

Ní hé an oifig sin an t-aon cheann
nach mbíonn ar oscailt ag amanna
nuair a bhíonn turasóirí ag lorg
eolais agus treorach. 

“Bímid ar oscailt ón Luan go
Satharn ach dúnta ar an Domhnach
agus ar lá saoire bainc,” a deir

urlabhraí ó oifig thurasóireachta
Luimnigh. “Tá foireann an-bheag
againn. Ní féidir linn an oifig a choin-

neáil ar oscailt gach lá mar gheall air
sin.”

I gcás Oifig Thurasóireachta
Chathair Loch Garman, ní bhíonn sé
ar oscailt ar an Domhnach ach an
oiread, agus níl siad i ndiaidh a gcuid
uaireanta oscailte don samhradh a
chinntiú go fóill. Arís, tá ‘easpa
foirne’ orthu faoi láthair.

Ag labhairt le Gaelscéal faoin
gceist seo, dúirt Louise Tolerton ó
Fáilte Ireland go bhfuil siad ag
fanacht ar scéala ón Roinn
Airgeadais maidir le cúrsaí foirne
agus airgeadais.

“Mar gheall ar an gcosc (embargo)
ar fhostaíocht san earnáil phoiblí, ní
féidir linn poist a thabhairt d’éinne
faoi láthair,” a mhínigh sí. “Táimid
ag fanacht ar an Roinn Airgeadais,
mar go gcaithfidh siadsan cead a
thabhairt dúinn oibrithe séasúracha
a fhostú. Gan an cead sin, tá na
hoifigí turasóireachta fágtha gan a
ndóthain oibrithe.”

Deir Louise go bhfuil siad ag súil le
scéal ar ais ón Roinn ‘laistigh de chú-
pla seachtain’. Faoin am sin, áfach,
beidh séasúr na turasóireachta in
Éirinn faoi lán seoil agus mar a dúirt
urlabhraí ó Ionad Turasóireachta
Aillte an Mhothair, is am ‘an-
ghnóthach’ é seo mar go bhfuil neart
turasóirí anseo anois. 

“Bíonn muid iontach iontach
gnóthach ar lá saoire bainc,” a deir sí.
“Agus ag an deireadh seachtaine
freisin. Bhí go leor turasóirí anseo
thar shaoire na Cásca freisin.”  

Deir Zú Bhaile Átha Cliath go
bhfuil siad gnóthach faoi láthair
freisin agus go raibh an-chuid
daoine ag dul chuig an zú le cúpla
seachtain anuas, de bharr shaoire na
Cásca agus na saoire bainc freisin.

“Chomh maith leis sin, bíonn go
leor turais scoile againn ag an am seo
den bhliain,” ar siad. 

Mar sin, cé gur ó mhí an Mhei-
thimh go mí Lúnasa a chuireann
formhór de na hoifigí turasóireachta
tús le huaireanta oscailte níos faide,
is léir go mbíonn mí Aibreáin agus
Bealtaine an-ghnóthach freisin.

I Leitir Ceanainn i nDún na nGall,
ní bhíonn an oifig thurasóireachta ar
oscailt ach ón Luan go hAoine, agus
deir siad nach bhfuil siad cinnte an
mbeidh siad in ann é a oscailt ag an
deireadh seachtaine faoi láthair. I
gCathair Chorcaí, áit a bhfuil an tion-
scnamh mór turasóireachta ar bun
anois, ní bhíonn an oifig
thurasóireachta ar oscailt ach sé lá in
aghaidh na seachtaine, agus ní bhei-
dh athrú air seo go dtí mí Iúil agus mí
Lúnasa. 

Mar go raibh dhá shaoire bhainc
againn le tamall anuas, chomh
maith le saoire na Cásca, bhí neart
turasóirí ag lorg eolais agus cúnaimh
ó dhaoine áitiúla, sna hoifigí
turasóireachta. Ach is léir go bhfuil
fadhbanna ann ó thaobh an tseirbhís
seo a chur ar fáil agus beidh le
feiceáil an dtiocfaidh athrú air seo
nuair a fhaigheann Fáilte Éireann
freagra ón Roinn Airgeadais faoi
fhostú séasúrach.

Pionós éadrom gearrtha ar bhulaithe Phoebe Prince
Treasa Bhreathnach  

TAR éis dóibh socrú a dhéanamh
leis na cúisitheoirí, gearradh pionós
de bhliain ar promhadh (probation)
agus 100 uair an chloig seirbhís
pobail ar bheirt déagóir a bhí
cúisithe i mbás Phoebe Prince de
thoradh ar a mbulaíocht.  Is iad sin
Kayla Narey agus Sean Mulveyhill.
Phléadáil Sean Mulveyhill ciontach
i gciapadh coirpeach (criminal
harassment), coir a raibh sé de
chumhacht ag an mbreitheamh dhá
bhliain go leith sa phríosún a ghear-
radh air dá bharr.

B’iarbhuachaill le Kayla Narey é
Sean Mulveyhill agus bhí sé ag siúl
amach le Phoebe Prince ar feadh
tamaill chomh maith. Sa chúirt ar
an gCéadaoin seo caite ghabh Kayla
Narey leithscéal le muintir Phoebe
chomh maith lena muintir agus a
baile féin.  Dúirt Kayla, “I am
immensely ashamed of myself that
I allowed my emotions to spiral into
acts of unkindness.” 

Mura mbriseann siad coinníol-
lacha an phromhaidh taobh istigh
de bhliain ní bheidh taifead coiriúil
acu. Chuir an breitheamh coinníoll
eile san áireamh leis an mbreithiú-

nas, nach mbeadh na déagóirí in
ann aon airgead a dhéanamh ar a
scéal ar a laghad ar feadh bliana, a
fhad agus atá siad ar promhadh. Bhí
triúr déagóir eile le bheith sa chúirt
in Franklin Hampshire inné,
Mullins Longe agus Sharon Chanon
Velazquez agus cé nach raibh aon
phionós gearrtha orthu agus
Gaelscéal ag dul i gcló, bhí súil go
ngearrfaí an pionós céanna orthu.
Is í máthair Phoebe Prince, Anne
O’Brien, a d’aontaigh leis an socrú
pionóis agus deir sí, “Ní féidir liom
ach a shamhlú an phian a bhí á
haireachtáil aici.

Dá mbeadh a fhios agam an
fhírinne, d’fheicfinn go raibh an
caidreamh (le Mulveyhill)
creachóireach (predatory)...Tá
meáchan i mo chliabhrach go síoraí
anois.”  Duine amháin eile atá
cúisithe i gcás Phoebe Prince ná
Renaud agus é cúisithe in éigniú
reachtúil (statutory rape).  Phléadáil
sé neamhchiontach agus tá sé ráite
ag a aturnae nach bhfuil aon socrú i
bhfeidhm acu lena chúisitheoirí.

Is de bharr na bulaíochta agus an
chaoi ar chaith na déagóirí le
Phoebe Prince a shocraigh sí lámh a
chur ina bás féin ar an 14 Eanáir

2010.  Tuairiscítear go raibh an bhu-
laíocht ar bun acu de bharr
caidrimh a bhí aici le Sean Mulvey-
hill agus buachaill eile ar a scoil a
bhí cailíní acu.  Lean an bhulaíocht
ar aghaidh, ar scoil, taobh amuigh
den scoil, agus ar líne ar feadh roin-
nt míonna. Is í a deirfiúr a bhí 11 bli-
ain d’aois a tháinig uirthi agus í
básaithe. Ba as Fánóir i gContae an
Chláir í Phoebe agus a muintir agus
bhog siad go South Hadley in Mas-
sachusetts.

Mar thoradh ar an mbás bunaíodh
tascfhórsa i gcoinne bulaíochta sa
stát i mí an Mhárta 2010.

Toghchán ciúin ach achrann
sa Tionól go fóill ar na bacáin
Anton Mac Cába

MÁ bhí feachtas an
toghcháin ciúin, tá
conspóid roimh na
páirtithe ó thuaidh
go fóill. Tá dhá

cheist achrannacha rompu sa Tionól
nua; táillí uisce agus oideachas.

Má tá sé ina raic faoi chúrsaí
oideachais cheana, is táillí uisce is
mó a rachadh i bhfeidhm ar an saol
ó lá go lá. Tá feachtas idé-eolaíoch ar
a son agus ina measc siúd a
mholann iad, tá an Confederation of
British Industry, an Royal Institu-
tion of Chartered Surveyors, an
Rialtóir Fóntas, agus roinnt eacna-
maithe. Dar leis an bhanc First Trust
go bhfuil sé ‘dochosanta’ iad a chur
ar ceal níos mó.

Mhol aire faoin Riail Dhíreach,
Angela Smith, iad den chéad uair in
2003. Ba £400 (€444.62) sa bhliain
an táille a moladh agus bhí sé sin le
bheith sa bhreis ar rátaí atá, malairt
an deiscirt, le híoc chomh maith ó
thuaidh.

Ní raibh toil pholaitiúil ann iad a
chur i bhfeidhm go dtí seo agus i mí
na Bealtaine 2007 chuir an Tionól ar
ceal iad. Mí na Samhna 2008 chuir
an Feidhmeannas ar ceal arís iad.

Cinnte, tá tuiscint ag an DUP agus
Sinn Féin ar mheon an phobail ina
leith agus tuigeann siad gurbh
fhéidir míghnaoí bheith ag an
phobal ar an dílárú dá dtarlódh a lei-
théid.

Tá an DUP soiléir faoina seasamh;
ina bhforógra don Tionól, deir siad:
“Is rud amháin é díol as uisce, is rud
eile é díol as dhá uair” (trí rátaí ). Tá
Sinn Féin ar an phort céanna.

Níl an UUP (Páirtí Aontachtach
Uladh) soiléir ar an cheist áfach agus
dar leo gur cheart miondealú a
dhéanamh ar an dóigh a gcaitear an
maoiniú ó rátaí sula nglacfar aon
chinneadh. Is cinnte go bhfuil
daoine áirithe sa pháirtí ar son táillí

uisce.
Tá Páirtí na Comhghuaillíochta ar

an aon pháirtí ó thuaidh atá ar a son
go poiblí mar dar leo go bhfuil sé ina
rogha idir táillí uisce agus ciorruithe
ar chaiteachas poiblí.

Tá feachtas láidir in éadan táillí,
fiú sularb ann dóibh. Tá idir an We
Won’t Pay Campaign, Communities
Against the Water Tax, agus Comhd-
háil na gCeardchumann ina n-
éadan.

Ar ndóigh tá difear idir an dá
chuid den tír ach, ó dheas, bhí
impleachtaí polaitiúla le táillí uisce.
Sular cuireadh na táillí i bhfeidhm
bhí Joe Higgins agus Militant
Labour/An Páirtí Sóisialach imeal-
laithe. Ansin, ba bheag nár bhuaigh
Higgins fo-thoghchán don Dáil in
1996. Tharla sin i lár an fheachtais in

éadan táillí. Toghadh Higgins ina
dhiaidh sin agus anois tá cúigear ó
Chomhghuaillíocht na hEite Clé sa
Dáil.

Tá cúrsaí oideachais ar an bheagán
ábhar ó thuaidh mar a bhfuil difear
idir na páirtithe móra.

Tá Aontachtaithe, díomaite den
Pháirtí Aontachtach Forásach (PUP),
i bhfabhar córas roghnaitheach. Is é
sin go roghnaítear mionlach páistí
ag 11 le dul chuig scoileanna gra-
madaí. Is é an scrúdú an ‘11+’ a
dhéanann seo. Sa bhforógra, deir an
DUP go bhfuil siad i bhfabhar
caomhnú agus spreagadh scoilean-
na gramadaí.

Tá náisiúnaithe, agus an Páirtí
Aontachtach Forásach (PUP), i
bhfabhar córas cuimsitheach.

Tá Páirtí na Comhghuaillíochta in

éadan an 11+ ach gan a dhéanamh
soiléir cá seasann siad. Tá siad i
bhfabhar comhdhearcadh idir
pháirtithe.

Mar Aire Oideachais, bhí Caitríona
Ruane ó Shinn Féin ag iarraidh
deireadh a chur leis an chóras rogh-
naithe agus rinne Aontachtaithe
ionsaithe fíochmhara uirthi. Ba léir
go raibh faltanas ar bhonn pearsanta
ann cé go bhfuair sí tacaíocht ón
Ulster Teachers’ Union ar Protastú-
naigh iad beagnach na baill uilig.

Ar cheist an roghnaithe, tá difear
béime idir an SDLP agus Sinn Féin.
Sa bhforógra, deireann Sinn Féin
glan amach: “Chuireamar deireadh
leis an 11+.” Níl an SDLP chomh
soiléir sin mar deir siad “san áit mar
a bhfuil sé fóirsteanach, ba cheart
dúinn ligint don aistriú in aois a cei-

thre bliana déag.” Tugtar “a more
informed age” air seo. 

Leis, cuirtear milleán go cothrom
ar Shinn Féin agus ar an DUP as an
chonspóid faoi dheireadh an chorais
roghnaithe. Tugann an SDLP
“chaotic situation” ar chúrsaí anois,
mar a bhfuil teisteanna neamh-
spleácha iontrála ag scoileanna gra-
madaí.

Tá fadhb ag na páirtithe uilig, nó
beidh ar an Tionól nua tabhairt faoi
chiorruithe. Meastar gur ciorruithe
18% ar an chaiteachas poiblí a bhei-
dh riachtanach, idir seo agus 2015.
D’fhógair an tAire Airgeadais,
Sammy Wilson, sin nuair a ritheadh
an buiséad dhá mhí ó shin. Níor
cuireadh na ciorruithe i bhfeidhm
go fóill ach beidh impleachtaí sun-
tasacha polaitiúla leo.

Gaeilge ar ais ar lipéidí
bainne ar Mhanainn
Anton Mac Cába

BEIDH Gaeilge Mhanann ar lipéidí cartán
bainne ar Mhanainn ón tseachtain seo
chugainn. Beidh Uachtarlann Mhanann
ag seoladh ‘Bainney 1% Saill’.

Is comharchumann é an Uachtarlann,
gur le feirmeoirí é. Tá dúchas Gaeilge
Mhanann ag cuid mhór acu seo.

Dúirt urlabhraí thar ceann Uachtarlann
Mhanann go raibh an-bhród ar bhunadh

an oileáin as an teanga. “Is rud é a rinnea-
mar cheana,” arsa an t-urlabhraí. “Ba
mhaith le cuid mhór páistí ó na scoilean-
na é a fheiceáil ar na cartúin. Fuaireamar
freagairt iontach maith.”

Dúirt Bernard Moffatt ón gConradh
Ceilteach nach bhfuil Uachtarlann
Mhanann ina aonar. Le tamall de
bhlianta, tá neart gnóthaí ag baint úsáide
as Gaeilge Mhanann ar fhógraí agus
lipéid. 

Deiseanna nua ar fáil
d’eagarthóirí Gaeilge
Meadhbh Ní Eadhra

TÁ forbairt mhór ar líon na ndaoine a bhfuil
cáilíochtaí sa Ghaeilge fheidhmeach acu le blianta
beaga anuas agus is léir go leanfaidh sin ar aghaidh
le bunú an tséala cháilíochta do chóipeagarthóirí
Gaeilge.

Beidh Foras na Gaeilge ag glacadh le hiarratais do
scrúdú an tséala go dtí inniu, Dé hAoine 6 Bealtaine.

“Is tionscadal ceannródaíoch é seo, a bhfuil sé
d’aidhm aige tuilleadh eagarthóirí oilte a chur ar fáil

agus feabhas a chur ar chaighdeán na Gaeilge sna
meáin, san fhoilsitheoireacht agus in earnáil an
aistriúcháin”, a deir Ferdia Mac an Fhailigh,
Príomhfheidhmeannach Fhoras na Gaeilge.

Chomh maith leis sin beidh IMRAM ag reáchtáil
seimineár eagarthóireachta dóibh siúd a bhfuil spéis
acu i saothrú na litríochta ón lámhscríbhinn go dtí
an t-earra déanta. Reáchtálfar an seimineár seo in
Áras na Scríbhneoirí, 19 Cearnóg Parnell, Baile Átha
Cliath 1 ar Dé Sathairn 28 Bealtaine idir 10 rn agus
4in.

Amach anseo tá gach seans ann go mbeidh níos mó teannais idir Peter Robinson agus Martin McGuinness ná mar a bhí go dtí seo. PIC: PHOTOCALL IRELAND

Dramh-mhiotal a
ghlacadh

Rialacha úra i dtaca le
cáin bhreisluacha (CBL)

Ó 1 Bealtaine, 2011 ar aghaidh, beidh rialacha úra i bhfeidhm i
dtaca le CBL agus soláthar dramh-mhiotail do dhaoine eile
incháinithe. 

Ní mór do ghlacadóir an mhiotail an méid CBL atá le híoc a ríomh
agus é a chur san áireamh nuair a chuirtear tuairisc CBL chuig na
Coimisinéirí Ioncaim don tréimhse a soláthraíodh an miotal.

Tá na sonraí ar fad maidir leis na rialacha úra le fáil ag
www.revenue.ie/go/034

Saoire Atharthachta
á plé ag Coimisiún
na hEorpa
Meadhbh Ní Eadhra

TÁ Coimisiún na hEorpa ag
déanamh iniúchadh faoi
láthair ar rialacháin nua de
chuid an Aontais Eorpaigh a
d’fhéadfadh teacht isteach
chun tacú le saoire
atharthachta.

Is éard atá i gceist leis an
tsaoire seo ná saoire ar leith
d’aithreacha thart ar an
tréimhse ina mbeirtear páiste
dóibh. Níl rialú déanta ar an
gcineál saoire seo faoi láthair,
ag leibhéal an Aontais Eor-
paigh. Tá an Coimisiún ag
déanamh fiosrúcháin anois ar
rudaí gur féidir leo a
dhéanamh chun é a rialú. Dá
mbeadh reachtaíocht ag teacht
isteach, chiallódh sé sin go
mbeadh cead ag aithreacha ar
fud na hEorpa seachtain,
coicís nó trí seachtaine a ghla-
cadh saor. Mura mbeadh
reachtaíocht i gceist, is éard a
bheadh ann ná go molfaí do na
tíortha san AE gníomhú ar an
ábhar seo, agus bheadh
tacaíocht ann dóibh chun é seo
a dhéanamh. 

Tá Start Strong, eagraíocht a
bunaíodh in 2004 chun cúram
leanaí agus polasaithe foghla-
ma in Éirinn a fhorbairt, tá siad
sin ag fáiltiú roimh an tionsc-
namh ón Aontas Eorpach ar

shaoire atharthachta, mar go
bhfuil Éire chomh fada sin ar
cúl i gcomparáid le tíortha eile
an AE, maidir leis an gceist seo. 

Tá teidlíocht reachtúil ag
fiche tír san AE do shaoire
atharthachta cheana féin. Tá
an teidlíocht seo difriúil sna
tíortha ar fad agus i gcuid de na
tíortha tá sé dhá lá ar fhad, ach
i dtíortha eile tá sé chomh fada
le 90 lá. Chomh maith leis sin,
tá cúiteamh airgeadais ann i
dtíortha áirithe atá chomh

hard le híocaíocht tuarastail
iomláin in Éirinn. In Éirinn, níl
aon teidlíocht dhleathach ann
do shaoire atharthachta, ar
chor ar bith, agus níl saoire
nach bhfuil íoctha ar fáil fiú, cé
go gcuireann cuid de na fos-
tóirí é seo ar fáil. Mar chuid
den phróiseas comhair-
liúcháin, tá Eurochild,
eagraíocht neamhrialtais atá
ag feidhmiú ar fud na hEorpa,
agus a bhfuil Start Strong mar
bhall de, tá siad i ndiaidh iar-
ratas a sheoladh chuig
Coimisiún na hEorpa. 

Tá Eurochild ag déanamh na
hargóinte go bhfuil saoire
atharthachta ar leas na bpáistí,
mar shampla trí strus agus brú
na dtuismitheoirí a laghdú
agus trí sheans a thabhairt
d’aithreacha tuilleadh tion-
chair a bheith acu ar shaol a
gcuid páistí. 

Ní bheadh costas rómhór ag
baint le teidlíocht dhleathach a
thabhairt don tsaoire
atharthachta, dar le Eurochild
agus Start Strong, ach bheadh
tionchar an-dearfach aige ar
theaghlaigh agus ar pháistí. 

“Bheadh tábhacht shiom-
balach leis freisin, agus spreag-
fadh sé d’aithreacha a bheith
mar chuid de shaol a gcuid
páistí ón tús ar fad,” a deir
urlabhraí ó Start Strong.

Dr Tony Crooks,
Cathaoirleach Start Strong

Buachaill cróga, dhá bhliain d’aois
ag déanamh go maith tar éis
obráid inchinne cheannródaíoch
Caroline Ní Chualáin

TÁ Liam Heffernan, dhá bhli-
ain d’aois uaidh Castledrum,
an Chill i gCiarraí, ag feabhsú
go  maith tar éis obráid chean-
nródaíoch Dé Máirt seo caite in
Ospidéal Ollscoile Weill Cornell
i Nua-Eabhrac.

Tá Liam go hoifigiúil ar an
duine is óige sa domhan chun
dul faoi obráid inchinne chean-
nródaíoch den chineál seo. Ba
ghá don aon mhac atá ag Tony
agus Mary Heffernan sé pholl a
bheith druileáilte ina bhlaosc
chun cead a thabhairt don
leigheas aistriú géine a
scaoileadh isteach in dhá áit
déag in inchinn Liam. 

Dhúisigh Liam suas taobh
istigh d’uair an chloig tar éis na
hobráide le trí mharc ar thaobh

dá chloigeann agus iad orlach
ar fad. Beidh Liam faoi chúram
foirne leighis ar feadh na gcéad
cheithre seachtainí eile go dtí
go mbeidh sé in ann filleadh
abhaile na chéad laethanta de
Mheitheamh chun ceiliúradh a
dhéanamh ar Lá Domhanda
Battens atá ar siúl an lá céanna
le breithlá a dheirféar Saoirse a
bheadh sé bliana d’aois ar an
4ú lá de Mheitheamh dá mair-
feadh sí. Fuair Saoirse bás leis
an ngalar Battens i mí Eanáir. 

Bhí máthair agus athair Liam
sásta ag dul chun cinn Liam tar
éis na hobráide. Deir Tony, “Is
iontach an faoiseamh é Liam
s’againne a fheiceáil ina
dhúiseacht chomh luath seo
tar éis na hobráide agus é
chomh hairdeallach freisin ina
dhiaidh. Bhí sé deacair a bhei-

th ag breathnú ar an chlog ar
feadh ocht n-uaire an chloig
ach choinnigh an fhoireann ar
an eolas muid amach tríd an
obráid. Is buachaill beag
speisialta é Liam s’againne
agus tá súil againn go n-
oibreoidh an teiripe thrialach.”

Ó thosaigh an teiripe thri-
alach i mí Lúnasa 2010 níl ach
ceathrar páiste ar domhan a
bhain triail as an leigheas,
Meiriceánaigh ar fad. Deir an
máinlia a rinne an obráid le tui-
smitheoirí Liam go ndeachaigh
an obráid díreach mar ba
cheart dó, ón taobh teicniúil
de. Tá súil ag na dochtúirí agus
ag tuismitheoirí Liam go nglac-
faidh corp Liam leis na géinte,
mar gurb é seo an t-aon seans
atá ag Liam teacht slán ón
ghalar marfach Battens.

Agóid le tarlú lasmuigh
den Dáil Dé Luain
Meadhbh Ní Eadhra

TÁ an grúpa Gluaiseacht an Phobail ag eagrú
picéid ar an Dáil don Luan, 9 Bealtaine, chun cur
in aghaidh ‘Lá na hEorpa’, atá á eagrú ag an rial-
tas.

“Táimid ag cur ár míshásaimh in iúl as seisiún
speisialta Dála a bheith á reáchtáil an lá sin, Lá na
hEorpa,” a deir Máire Ní Bheaglaoich, atá ar
choiste Ghluaiseacht an Phobail.

“Leagfaimid bláthfhleasc ag geata na Dála mar
go gcreidimid gur chailleamar ár ndaonlathas

agus ár bhflaitheas ar an lá sin.”
Beidh Gluaiseacht an Phobail ag bailiú le

chéile ar 12.30in Dé Luain agus tá siad ag iarraidh
ar dhaoine tacú leo agus seasamh leo ar an lá.

Cuireann an grúpa seo i gcoinne gach beartas
chun ollstát feidearálach a dhéanamh den Aon-
tas Eorpach agus oibríonn sí chun cumhacht na
saoránach, an daonlathas, agus an chóir
shóisialta a chosaint agus a leathnú in Éirinn.

I measc na bpátrún atá acu tá Robert Ballagh,
Catherine Connolly, Patricia McKenna agus
Seosamh Ó Cuaig.

Saineolaithe teanga ag plé mórcheisteanna
mionteangacha sa Daingean 
Treasa Bhreathnach 

BHÍ suas le leathchéad duine i
láthair ag an chéad siompóisiam de
chuid na Féile Pan-Cheiltí i
nDaingean Uí Chúis, Dé hAoine seo
caite. Is siompóisiam é seo a bhí ag
déanamh plé ar ‘Forbairt Réigiúnach
i gCeantair Mhionteangacha’ agus
bhí ionadaithe ann ó na tíortha Ceil-
teacha uile.  Ba léir óna bheith ag
éisteacht leis na haoichainteoirí go
raibh fadhbanna comónta, agus
roinnt de réitigh na bhfadhbanna
céanna, ag na gníomhairí teanga
agus ag na rialtais céanna sna
tíortha éagsúla.  

Labhair an Dr John Walsh,
léachtóir agus sochtheangeolaí le
hOllscoil na hÉireann, Gaillimh, ag
an ócáid agus i measc na n-ábhar a
bhí á bplé aige, bhí cáineadh ar rial-
tas na hÉireann agus an teip atá
déanta acu ar chur chun cinn na
Gaeilge.  Ní iontach dóchasach a bhí
sé faoi thodhchaí Údarás na
Gaeltachta ach an oiread agus deir sé
go bhfuil, “imní orm go mbeidh an
tÚdarás ag snámh ar shúnámaí an

tubaiste eacnamaíochta,” atá sa tír
faoi láthair.  Síleann sé go gcaithfidh
Roinn na Gaeltachta seasamh níos
láidre a thógáil chun idirdhealú a
dhéanamh idir an dá eagraíocht
éagsúla a bheidh againn chun plé
leis an nGaeilge faoin straitéis 20 bli-
ain don Ghaeilge, Foras na Gaeilge
agus Údarás na Gaeilge agus na
Gaeltachta.  “Mura ndéanann Roinn
na Gaeltachta idirdhealú idir an dá
eagraíocht agus na freagrachtaí a
bheidh orthu, tá imní orm go ndéan-
faidh an Roinn Airgeadais an cin-
neadh dóibh agus go mbeidh
deireadh le ceapacháin sa dá
eagraíocht sin amach anseo,” arsa an
Dr Walsh. 

Is ar phoist chomh maith a dhírigh
an Dr Marsaili McLeod, léachtóir le
hOllscoil Aberdeen. Dar léi, bhí
58,000 cainteoir laethúil Ghaeilge na
hAlban in Albain in 2007 agus faoi
staidéar a rinneadh in 2008 tharla sé
go raibh fostóirí ag streachailt chun
daoine a fhostú leis na scileanna
oibre agus Gaeilge chuí.   Bhí sé
suimiúil le cloisteáil ón méid a bhí le
rá aici go raibh sé tugtha faoi deara

acu go raibh an choinneáil teanga nó
‘retention’ is láidre sa tír i nGlaschú
agus is laige sna hOileáin Thiar.  Dar
léi tá sé seo suntasach mar go gcial-
laíonn sé nach sna Gaeltachtaí, a
bhíonn faoin tuath den chuid is mó,
a bheidh todhchaí na teanga ach sna
bailte móra uirbeacha.  

Ó theanga amháin measartha
láidir go teanga atá ‘marbh’, nó ba é
sin an rangúchán a bhí ag UNESCO
ar Ghaeilge Mhanann, go dtí gur
scríobh 30 dalta scoile chucu ag
fiafraí díobh cén chaoi a raibh siad
in ann teagmháil a dhéanamh leo i
dteanga a bhí marbh?  Bhí an méid
seo le rá ag an Aire Infreastruchtúir
Phil Gawne ó Mhanainn, fear nach
raibh in ann a bheith i láthair agus ar
thug cara leis a óráid thar a cheann.
Tar éis do na daltaí scoile scríobh
chuig UNESCO, rinne siad a
rangúchán a athrú don teanga ó
‘marbh’ go dtí teanga atá ‘i mbaol ar
leibhéal criticiúil’. Faoin
bpobalbhreith in 2001 tugadh le fios
go raibh 2.2% den oileán in ann
beagán den teanga a labhairt, a
léamh nó a scríobh agus an chuid is

mó acu faoi 19 bliain d’aois. Fiú leis
an líon cainteoirí óga Ghaeilge
Mhanann sa tír, bhí foláireamh le
tabhairt aige faoin teanga agus gach
mionteanga eile nuair a dúirt sé,
“Mura bhfuil feidhm ag teanga suí-
fidh sí i gcoirnéal dorcha léi féin, gan
aird ar bith á tabhairt uirthi, ach má
thugtar aird uirthi is féidir le teanga
ar bith aiséirí a dhéanamh ó
luaithreach na marbh.”  

Bhí ábhar misnigh le n-aireachtáil
ón méid a bhí le rá ag Dyfed
Edwards, ceannaire Chomhairle
Gwynedd a tháinig ann ón
Bhreatain Bheag agus iad ar an
gcúigiú leagan dá scéim teanga faoi
láthair.  Tá roinnt spriocanna acu
agus an ceann is tábhachtaí dar leis
ná an teanga féin a chur chun cinn
agus ní hiad na cearta a bhaineann
leis amháin.  

Is ar an gcóras oideachais agus
forbairt na mionteangacha a bhí
roinnt de na haoichainteoirí ag
díriú; cháin an Dr John Walsh an
rialtas arís as siocair gan forbairt a
dhéanamh ar Choláiste Íosagáin.
Bhí coincheap suimiúil á chur i

láthair ag John A. Mac Iver, comhair-
leoir ó na hOileáin Thiar, nuair a
dúirt sé gurbh é an modh oibre atá
acu i leith an chórais oideachais ná
go bhfuil na hábhair uile múinte trí
mheán na Gaeilge agus go gcaith-
fidh tuismitheoirí ‘opt-out’ a
dhéanamh mura bhfuil sé seo ag
teastáil uathu.  

Is ganntanas múinteoirí dáthean-
gacha atá mar ábhar buairimh do
mhuintir na Briotáine, áit a bhfuil
deontas de €10,000 do gach múin-
teoir dátheangach a cháilíonn, ach
fós féin níl an dóthain acu ann. Is í
Nelly Blanchard, múinteoir Briotá-
naigh in Ollscoil Brest, a bhí ag tab-
hairt óráid iontach suimiúil faoin
Bhriotáin, áit a bhfuil 172,000 cain-
teoir laethúil Briotáinise ach 85%
acu siúd os cionn 60 bliain d’aois.  

Bhí na sluaite ó na tíortha éagsúla
i láthair agus muid ar fad ag éis-
teacht le hateangaireacht á
déanamh ar na hóráidí agus ag tab-
hairt suntais do na cosúlachtaí idir
staid na mionteangacha uile ag
pointe amháin nó pointe eile i stair
na teanga sin. 

An lucht féachana is
airde riamh ag TG4
Treasa Bhreathnach 

I MÉID atá figiúirí lucht féachana
TG4 ag dul i gcónaí agus iad tar éis a
bhfigiúirí lucht féachana is airde
riamh a bhaint amach.  Is ar an
gcluiche ceannais idir Áth Cliath
agus Cill Chainnigh i Roinn 1 de
Shraith Iomána Allianz a bhí 430,000
duine ag féachaint ar an Domhnach
seo caite.

Ní hé go raibh an lucht féachana
seo ag breathnú ar gach uile nóiméad
den chluiche ach gurbh é sin an t-
uasmhéid a bhí ag féachaint ar bhua-
ic an chluiche ag 5.35in. Ciallaíonn sé
sin go raibh duine amháin as triúr a
bhí ag féachaint ar theilifís in Éirinn
sa tráthnóna sin tiúnáilte ar TG4.
Tagann na figiúirí seo uainn ón
gcomhlacht Nielsen a dhéanann
cuntas oifigiúil ar fhéachaint teilifíse
in Éirinn.  Is ar thithe príobháideacha
amháin a dhéanann an córas Nielsen
tomhas agus níl clubanna ná tithe
tábhairne san áireamh.

Deir Pól Ó Gallchóir, Ardstiúrthóir
TG4, “Is iontach an churiarracht
féachana seo a bheith bainte amach
againn agus é tuillte ag bua stairiúil
na bhfear cois Life i gcluiche
spreagúil iomána a d’ardaigh croí an
uile dhuine a chonaic é. Níl buaic is
fearr ar ár saothar earraigh ná na
figiúirí iontacha féachana seo”.

An Ghaeilge agus an
Ghaeltacht ar an
gClár Rialtais
Treasa Bhreathnach 

IS bóthar fada atá i gceist d’ea-
graíochtaí Gaeilge agus iad ag iar-
raidh go gcuirfidh an rialtas ceis-
teanna na Gaeilge ar an gclár
rialtais, ach níl sé i gceist ag Con-
radh na Gaeilge ná Guth na
Gaeltachta deireadh a chur leis an
bpróiseas.

Tá lá eolais á eagrú acu in Óstán
Buswells, Sráid Chill Dara , Baile
Átha Cliath 2, don tríú bliain as a
chéile.  Is ar 1 Meitheamh ó 8rn – 6in
a bheidh próiseas comhairliúcháin
ar bun acu do Theachtaí Dála agus
Seanadóirí maidir le cúrsaí Gaeilge
agus Gaeltachta.

Is iad na mórcheisteanna a
bhaineann leis an Ghaeilge a bheidh
á bplé acu; cúrsaí oideachais na
Gaeilge, Údarás na Gaeltachta agus
cur i bhfeidhm Straitéis 20 Bliain
don Ghaeilge.  Beidh ionadaithe ón
dá eagraíocht i láthair chomh maith
le daoine ó na dáilcheantair éagsúla
le labhairt lena bpolaiteoirí féin.

Deir Julian de Spáinn, Ard-Rúnaí
Chonradh na Gaeilge: "Seo deis do
Theachtaí nua dul i mbun comhair-
le le hionadaithe Chonradh na
Gaeilge agus Ghuth na Gaeltachta
óna ndáilcheantar féin i dtaca le
cúrsaí teanga, agus is seans í do

pholaiteoirí gur bhuaileamar leo
cheana caidreamh níos láidre a
chothú le pobal na Gaeilge agus iad
féin a thabhairt cothrom le dáta ar
chúrsaí reatha na Gaeilge agus na
Gaeltachta."

Beidh plé á dhéanamh ag an lá
eolas chomh maith ar na moltaí a
bhí i bhforógraí na bpáirtithe maidir
le múineadh na Gaeilge agus an
córas oideachais i gcoitinne. Beidh
béim á leagan ar mholadh Pháirtí an
Lucht Oibre chun ábhar amháin eile
a mhúineadh trí Ghaeilge ag leib-
héal na bunscoile; moladh Fhine
Gael go mbeadh dhá ábhar ann don
Ghaeilge ag leibhéal na hArdteis-
timéireachta; agus moladh an dá
pháirtí rialtais nua go gcuirfí feab-
has ar oiliúint na múinteoirí.

Dar le hÉamonn Mac Niallais,
urlabhraí Ghuth na Gaeltachta, “Tá
deis ag an Rialtas nua beart a
dhéanamh de réir a mbriathair
anois, áfach, agus léiriú dúinn go
bhfuil siad dáiríre faoi thacaíocht a
thabhairt don Ghaeilge agus don
Ghaeltacht, trí Príomhfheidhmean-
nach nua a cheapadh ar Údarás na
Gaeltachta, agus trí tacú leis an
Údarás mar is cóir tríd an maoiniú
agus na hacmhainní cuí a chur ar
fáil don eagras leis an gclár oibre
acu a chur i gcrích go héifeachtach."

Captaein Bhaile Átha Cliath John McCaffrey agus Stephen Hiney ag ceil-
iúradh bhua mór iomána an chontae ar Chill Chainnigh Dé Domhnaigh seo
caite. D’amharc an líon ba mhó daoine riamh ar TG4 le linn an chluiche. 

Géarghá le hateangairí do bhundúchasaigh san Astráil
Ciarán Mac Fhearghusa

TÁ an t-ombudsman san Astráil tar
éis tuarascáil a fhoilsiú inar
cuireadh béim ar an ngá atá le níos
mó ateangairí bheith fostaithe i
ngníomhaireachtaí rialtais chun
cinntiú nach bhfágfar bundúcha-
saigh na hAstráile faoi mhíb-
huntáiste breise.

Tagann an tuarascáil seo sna sála
ar iniúchadh a rinneadh ar na seirb-
hísí sláinte atá ar fáil do bhundúcha-
saigh ina dteangacha féin tar éis do
bheirt bás a fháil in Kimberly in
iarthar na hAstráile, áit ina raibh an
Béarla á bhrú ar na hothair. 

“Caithfear fostaithe rialtais a oil-
iúint chun obair mar ateangairí
chun go mbeadh siad in ann freastal
go sonrach ar pholasaithe a

bhaineann leis na bundúchasaigh.
Is cúis imní é an taighde a léiríonn
nach raibh na hateangairí á n-úsáid
in ainneoin go raibh siad ar fáil gan
mhoilliú,” dar le Alision Larkins ó
Oifig an Ombudsman.

“Tá cumarsáid idir an rialtas agus
bundúchasaigh na hAstráile an-táb-
hachtach. Creidim go bhfuil sé an-
soiléir go bhfuil ateangairí criticiúil i
réimsí ar nós sláinte chun go dtuig-
fidís go hiomlán cad atá á iarraidh
orthu a dhéanamh. Dhéanfadh
feasacht fhorleathan ar an ngá atá le
hateangairí a úsáid i gcumarsáid le
bundúchasaigh difear mór dar
linn,” dar léi.

Tuigtear go bhfuair leanbh bás i
gcúinsí tubaisteacha nuair nár thuig
an mháthair na treoracha a thug
dochtúir di maidir le riaradh an chó-

gais don leanbh.  
Ach dar leis an Aire Gnóthaí

Bundúchasach Peter Collier, “Cé
gur cás tragóideach é seo caithfear
gach iarratas ar mhaoiniú airgid a
phlé de réir an nóis imeachta
bhuiséadaigh.  Is crá croí dom é
nuair a chailltear saol, go háirithe
nuair a bhaineann sé leis na
bundúchasaigh atá ar an dream is
imeallaithe san Astráil. Mothaím
comhbhá don mháthair sa chás
áirithe seo. An rud a chaithfidh mé a
dhéanamh anois ná deimhin a
dhéanamh de gur féidir linn
deiseanna a chur ar fáil do
bhundúchasaigh agus sin é go
díreach atá i gceist agam a
dhéanamh.”

I gcás eile sa limistéar cheana níor
tairiscíodh ateangaire do shean-

mháthair nuair a scaoileadh isteach
san ospidéal í. Fuair sí bás tamaill
ina dhiaidh sin le hailse.

I dtaighde eile ón Australian
Bureau of Statistics (ABS) a foilsíodh
le déanaí tháinig sé chun solais go
raibh seans i bhfad níos lú ann nach
mbeadh ógánaigh a labhraíonn a
dteanga dhúchasach féin páirteach i
mí-úsáid drugaí agus alcóil ná mar a
bhí i measc ógánach nár labhair a
dteanga thraidisiúnta.

Rinneadh an taighde ar
bhundúchasaigh iargúlta agus ar
oileánaigh ón Torres Strait, grúpa
oileán atá suite idir an Astráil agus
an Nua-Ghuine. Bhí an taighde
dírithe ar theangacha agus an tion-
char a bhíonn acu ar fholláine
shóisialta. Aimsíodh sa taighde gur
labhair nach mór 50% de dhaoine

óga idir 15 agus 24 bliain d’aois tean-
ga dhúchasach agus go raibh titim i
gceist ar an líon iomlán a bhí in ann
teanga dhúchasach a labhairt,

Tarraingíodh ard sa taighde
chomh maith go raibh idirdhealú
fós á dhéanamh ar aon cheathrú de
bhundúchasaigh óga na hAstráile i
ngeall ar an áit a raibh a gcuid
fréamhacha. Dar le Sibille McKeown
ón ABS, “Tá seans níos láidre ag
daoine a ndearnadh idirdhealú
orthu go bhfulaingeoidh siad le
hanacair shíceolaíoch. Tá nasc
suimiúil ann idir roinnt de na
tréithe folláine. Dóibh siúd a ndear-
nadh idirdhealú orthu, na daoine
óga, beidh seans níos lú ann go
bhfostófar iad nó go mbeadh siad ag
staidéar go lánaimseartha amach
anseo”. 

Glantóirí Buckingham
ag éileamh ardú pá
NUAIR a bhí Sasana ag ceiliúradh na
bainise ríoga, bhí glantóirí i bpáláis
an Teaghlaigh Ríoga ag iarraidh ardú
pá. Faigheann na glantóirí a
ghlanann Pálás Buckingham agus na
páláis eile £6.45 (€7.23) san uair. Tá
siad ag éileamh go ndíolfaí £7.85
(€8.80) leo.

Glactar leis go forleathan gur sin an
tuarastal gur féidir maireachtáil air i
Londain. Is é sin an tuarastal a
fhaigheann glantóirí i dTeach na
dTeachtaí agus Teach na dTiarnaí.

Tugann Méara Londan, an Tóraí
Boris Johnston, tacaíocht do na glan-
tóirí. 

Tá na glantóirí ina mbaill den Pub-
lic and Commercial Services Union

(PCS). Tá siad ag obair do dhá chon-
raitheoir. Ach creideann an ceard-
chumann gurb é an Teaghlach Ríoga
atá freagrach. Faigheann sin £30 mil-
liún (€33,618,440) sa bhliain ón
gcáiníocóir.

Dúirt Mark Serwockta, Ard-Rúnaí
an PCS, go raibh an Teaghlach Ríoga
ag díol na milliún as bainis an Phrion-
sa Uilliam “ach iad ag diúltú a áitiú go
ndíolfaí tuarastal ceart leis na daoine
a choinníonn a gcuid pálás glan.”

Dúirt urlabhraí thar ceann an
cheardchumainn gur síníodh bea-
gnach 1,800 achainí ag tacú leis na
glantóirí. Tá an feisire John McDon-
nell chun rún tacaíochta leo a mho-
ladh i bparlaimint Westminster.

Ar lean ó leathanach a haon

Tá Sarkozy ag iarraidh áth-
lainseáil a dhéanamh ar an
phróiseas síochána leis na
Meiriceánaigh. Deir Merkel
tar éis cainteanna le
Netanyahu an mhí seo caite
go gcaithfidh aon aitheantas
Gearmánach i leith stát
Palaistíneach teacht ó
chomhthéacs Iosraelach-
Palaistíneach.

Faoi láthair níl aon
suíochán buan ag an Ghear-
máin ar Chomhairle Slándála
na Náisiún Aontaithe. Bhí
Annas le bheith i mBeirlín ar
an gCéadaoin le haghaidh
cainteanna leis an Aire Each-
trannach Guido Westerwelle
roimh a chruinniú le Merkel
an lá ina dhiaidh sin. D’iarr
Iosrael ar an Aontas Eorpach
Dé Céadaoin a maoiniú d'ú-
daráis na Palaistíne a ghear-

radh mura dtugann Hamas
aitheantas d’Iosrael agus
foréigean a thréigean le linn
bheartaíocht aontacht na
bPalaistíneach. 

Deir ceathairéad
idirnáisiúnta síochánaíochta
atá déanta suas de na Stáit
Aontaithe, na Náisiúin Aon-
taithe, an tAontas Eorpach

agus an Rúis go gcaithfidh
Hamas, chun a bheith
aitheanta mar pháirtí
rialaithe, foréigean a
thréigean agus aitheantas a

thabhairt d’Iosrael.  Tá Tony
Blair, toscaire oifigiúil an
cheathairéid, ag glaoch ar
rialtas na Palaistíne chun Ios-
rael a aithint. 

Tá an fhorbairt is déanaí
seo diúltaithe ag Príomh-Aire
na Palaistíne, Binyamin
Netanyahu, é ag rá gur buille
trom é in aghaidh na síochá-
na. Dúirt an Príomh-Aire é
seo tar éis d’ionadaithe fhaic-
sean na Palaistíne bualadh le
chéile i bpríomhchathair na
hÉigipte, Caireo.  Rinne Nen-
tanyahu cáineadh ar
Uachtarán na Palaistíne,
Mahmoud Abbas, faoi
theacht ar bheartaíocht le
Hamas.  Tá fáilte fhaichil-
leach curtha ag an Bhreatain
roimh an aontú áfach, iad ag
rá go ndéanfaidh siad brei-
thiúnas ar an Phalaistín ag
brath ar a gcuid
gníomhaíochtaí.

‘Amhrán na
bhFiann’
slán sáb-
háilte fós
Ar lean ó leathanach a haon

Ní gá mar sin go mbeadh
oiread imní faoi chóipcheart an
leagain Ghaeilge d’Amhrán na
bhFiann agus atá faoin leagan
Béarla a scríobh Peadar Kear-
ney sa bhliain 1907. Thug an
tAire Airgeadais, Michael Noo-
nan, le fios don Teachta
neamhspleách, Maureen
O’Sullivan, sa Dáil i rith na
seachtaine, go mbeadh
deireadh ag teacht leis an
chóipcheart don leagan Béarla
den amhrán náisiúnta an bhli-
ain seo chugainn – 70 bliain tar
éis bhás Uí Chearnaigh.
Chothódh sé seo go leor fad-
hbanna don stát sa mhéid is go
bhféadfaí úsáid a bhaint as an
amhrán Béarla i réimsí nach
mbaineann le gnóthaí oifigiúla.

Is fada conspóid a bheith ag
baint le hAmhrán na bhFiann.
Cuirtear ina leith go minic go
bhfuil an fhoclaíocht ró-
mhíleata agus frith-Shasanach.
Maítear go minic fosta go
bhfuil an friotal ró-dheacair a
thuiscint, fiú do chainteoirí
líofa Gaeilge. 

Mhol meamram de chuid
Roinn an Taoisigh ar an 5
Aibreáin 1958 go n-athrófaí na
focail ‘Sinne Fianna Fáil’ go
‘Sinne Laochra Fáil’ chun fáb-
har polaitiúil a sheachaint.
Níor tharla sé seo, áfach, agus
mhol an Teachta O’Sullivan i
rith na seachtaine gur cheart é
a athrú anois sa dóigh is nach
mbeadh an chuma ar an scéal
gur craoladh páirtí polaitíochta
atá ann.

Bhí go leor le glanadh i ndiaidh na bainise ríoga i Londain Dé hAoine seo caite

D’fhéadfadh an Fhrainc an Phalaistín a aithint



Conamara
1ú áit bainte
amach ag fear as
Indreabhán sa
chorpfhorbairt
Caroline Ní Chualáin

BHÍ Cathal Mac Tiarnán as Indreab-
hán Co. na Gaillimhe buach sa
chomórtas corpfhorbartha ag an
RIBBF National Spring Classic a bhí
ar siúl in Institiúid Teicneolaíochta
Indreabhán, Dé Sathairn seo caite.

Bhain Cathal, 33 bliain d’aoi,
amach an chéad áit i rannóg an
trom-mheáchain. Bhí 63 iomaitheoir
i láthair agus rinneadh breitheamh
ar chorp na n-iomaitheoirí maidir le
méid, siméadracht, coinníoll, agus
aeistéitic.

“Tá obair dhian i gceist leis an
chorpfhorbairt. Bhí mé ag traenáil sa
ghiomnáisiam gach lá ó Dheireadh
Fómhair seo caite agus faoi dhó sa lá
le 12 seachtain d’éag anuas,”arsa
Cathal.

“Dhéanfainn uair  an chloig sa
ghiomnáisiam roimh an obair agus
uair an chloig eile tráthnóna tar éis
na hoibre. Is é an chuid is deacra atá
ag baint leis an chorpfhorbairt ná a
bheidh ag obair go lánaimseartha
leis an traenáil. ”

Chloígh an corpfhorbróir le haiste
bia ard le próitéin agus íseal i gcar-
baihiodráit ina raibh gá dó 20
gealachán uibhe a ithe sa lá. Is seo an
séú teideal Éireannach atá bainte
amach ag Cathal agus tá bonn
idirnáisiúnta, Mr. Universe, bainte
amach aige ó thosaigh sé ag dul san
iomaíocht i gcomórtais chorpfhor-
bartha sa bhliain 2006.

“ Is breá liom an chorpfhorbairt de
bharr gur spórt aonarach is ea é. Tá
sé fíor-dheacair go fisiciúil agus go
meabhrach. Is breá liom é mar gur
dúshlán é.

“Táim anois chun fáil níos mó
agus níos fearr do chraobh an
domhain sa chorpfhorbairt atá ar
siúl i mBaile Átha Cliath i mí an
Mheitheamh 2012.”

Rian Ceardaíochta
do Ghaeltacht
Chonamara Seolta
RINNE Páraic Breathnach, Bainis-
teoir Ionad Ealaíon na Gaillimhe,
eolas agus bróisiúr faoi rian cear-
daíochta Ghaeltacht Chonamara a
sheoladh an tseachtain seo caite i
gCeardlann an Spidéil.

Is é Údarás na Gaeltachta i
gcomhar le ceardaithe as Gaeltacht
Chonamara agus Árann a rinne an
rian ceardaíochta a fhorbairt mar
cheiliúradh ar Bhliain na Cear-
daíochta atá ar siúl i mbliana. Téann
an rian, ina bhfuil os cionn 30 cear-
daí as Gaeltacht Chonamara agus
Árann páirteach, ar fud cheantar
Chonamara ag tosú sa Spidéal agus
ag dul go Carna, go dtí an Fháirche,
go Maigh Cuilinn agus oileáin Árann.

Tá bróisiúr eolais agus léarscáil
tharraingteach maidir leis an rian
ceardaíochta forbartha ag an Údarás
agus beidh sé á chur ar fáil do
thurasóirí, do chuairteoirí agus
d’aon duine gur suim leo é, san oifig
turasóireachta i nGaillimh agus sna

hoifigí turasóireachta ar fud an
chontae. 

Dúirt Páraic Breathnach, “Tá sé
thar a bheith tábhachtach go bhfuil
turasóirí, cuairteoirí agus fiú pobal
na háite in ann teacht ar eolas faoi na
haonaid agus na háiseanna cear-
daíochta atá ar fud Ghaeltacht
Chonamara ar bhealach atá simplí,
tarraingteach agus úsáideach.
Molaim go mór an obair atá déanta
ag Údarás na Gaeltachta as an tslí
cheardaíochta seo a fhorbairt agus
ardán a thabhairt do cheardaithe na
Gaeltachta.”

Thug Máirtín Ó Conghaile, Bainis-
teoir Réigiúnach Údarás na
Gaeltachta, le fios go mbeidh eolas
faoin rian ceardaíochta ar fáil ar

shuíomh idirlín Fáilte Éireann
www.discoverireland.com/con-
nemara agus ar shuíomh www.gael-
saoire.ie chomh maith. Tá straitéis
mhargaíochta á forbairt ag Comhair-
le Chontae na Gaillimhe do rian cear-
daíochta don chontae ina iomláine
agus beidh rian na Gaeltachta san
áireamh sa togra seo.

Banghrá ar an
ardán i Seanscoil
Sailearna
TÁ an dráma, ‘Banghrá’, ar stáitse ag
mic léinn ón gcúrsa Ard Dioplóma sa
Drámaíocht ó Acadamh na hOllsco-
laíochta Gaeilge, anocht agus san
oíche amárach i Seanscoil Sailearna.

Tá an dráma, a thosnaíonn ar
8.30in, bunaithe ar shliochta tógtha
as litríocht na Gaeilge agus léirithe
ag Brendan Murray.

Tá deichniúir mac léinn ón gcúrsa
ag taispeáint an dráma mar an chuid
deiridh den chúrsa drámaíochta a
raibh siad ag freastal air le dhá bhli-
ain anuas ar bhonn páirtaimseartha.

Deir Lisa Ní Ghairbhín, duine de
na mic léinn ón Ard Dioplóma agus
aisteoir sa dráma, “cúrsa dúshlánach
a bhí ann ach bhain mé an oiread sin
sásaimh agus taitnimh as an
bpróiseas ar fad. Tá súil agam go
léireoidh muid gach rud a
d'fhoglaim muid ó na teagascóirí
cumasacha a bhí againn le dhá bhli-
ain anuas”.

Téigh sa diallait ag
Féile Rothaíochta
na Gaillimhe
TÁ Chomhairle Cathrach na Gail-
limhe, Comhairle Contae na Gail-
limhe agus An Taisce ag teacht le
chéile chun gach duine i nGaillimh a

Lá na cinniúna faoi shocruithe do bháid Árann i Ros a' Mhíl
Máirtín Ó Catháin

NÍORBH fhéidir a bheith cinnte i lár
na seachtaine seo go mbeadh
réiteach ar cheist na bpontún ag
Calaphort Ros a’ Mhíl sula dtioc-
fadh treoir ón Roinn Talmhaíochta,
Bia agus Iascaigh.  Beidh an Roinn
sin ag tabhairt treorach lá ar bith
feasta go mbainfeadh báid phais-
inéirí úsáid as seo amach as na pon-
túin a chosain €9m. agus atá sa
gcalaphort le bliain go leith.  Ach
níor chosúil – agus an spri-
ocphointe ag teacht níos gaire – go
raibh comhlacht Island Ferries, atá
i mbun seirbhísí báid phaisinéirí as

Ros a’ Mhíl go hÁrainn, sásta úsáid
a bhaint as na pontúin nua fós – sin
muna bhfaightear réiteach ar cheis-
teanna áirithe.  Cé go bhfuil na pon-
túin feistithe i Ros a’ Mhíl le
scaitheamh maith ní mo ná sásta a
bhí Island Ferries leo ar roinnt
bealaí.  Ach is cosúil anois go dtioc-
faidh an crú ar an tairne taobh
istigh de chúpla lá.  Tabharfaidh an
Roinn treoir go n-úsáidfí na pon-
túin agus, san am chéanna,  beidh
socrú nua ann gur as Ros a’ Mhíl a
sheolfaidh báid lastais an chomh-
lachta Lasta Mara Teo feasta. 

Cuirfear an bád lastais “Bláth na
Mara” i mbun seirbhíse idir Ros a’

Mhíl agus Oileáin Árann, seachas as
Gaillimh, mar a bhí go dtí seo.

As an ionad atá ag na báid phais-
inéirí i gCalaphort Ros a’ Mhíl faoi
láthair a bheidh an bád lastais ag
seoladh.  Dá réir sin chaithfeadh na
báid phaisinéirí a bheith ag úsáid
na bpontún sa gcaoi agus go
mbeadh an socrú uilig déanta…idir
chúrsaí báid phaisinéirí agus las-
tais.  

Bhí feistiú na bpontún nua ar
cheann de na céimeanna a bhain
leis an bplean do Chalaphort Ros a’
Mhíl a d’fhógair an t-iarAire Mara
Frank Fahey deich mbliana ó shin.
Ba as cistí na Roinne Mara agus na

Roinne Gnóthaí Pobail, Tuaithe
agus Gaeltachta a tháinig an t-
airgead sa deireadh leis na pontúin
a cheannacht agus a fheistiú.  Ach
ní raibh Island Ferries an-gheal ar
na pontúin ar chúiseanna éagsúla ó
thús. Ach tuigtear go bhfuil an
Roinn éirithe mí-shuaimhneach
faoin mhoill tar éis caiteachas mór
Stáit ar na trí phontún. 

Ag Island Ferries atá an fóird-
heontas Stáit le seirbhísí paisinéirí
a chur ar fáil go hÁrainn agus
faigheann siad €730,000 lena
aghaidh sin.  Faigheann Lasta Mara
fóirdheontas le haghaidh seirbhís
lastais. 

Gearóid Ó Murchú (ar dheis), a mhac Ciabhán agus a iníon Clíodhna, a bhí i láthair ag seoladh Rian Ceardaíochta
Chonamara, an tseachtain seo caite.

spreagadh chun dul ag rothaíocht ar
scoil, chuig an obair nó chuig an
gcoláiste gach Céadaoin, ag tosú Dé
Céadaoin 11 Bealtaine. Beidh sé seo
ag dul ar aghaidh go dtí go dtosóidh
Féile Rothaíochta na Gaillimhe ar 18
Meitheamh. 

Deir Joe Tansey, Ceannasaí Aonad
Iompair na Gaillimhe agus é ag
trácht ar an scéim: “táimid ag
comhoibriú le raon leathan
scarsealbhóirí áitiúla chun muintir
na Gaillimhe a spreagadh chun dul
ag rothaíocht, go háirithe tabharfar
cuireadh do dhaoine aonair atá ina
gcónaí i ngar don obair nó do chúrsaí
oideachais chun dul ag rothaíocht
seachas an carr a thabhairt leo agus
iad ag taisteal. Is é an cuspóir atá leis
an rothaíocht a bheidh ar siúl ar an
gCéadaoin a chuirfear tús leis an 11
Bealtaine ná gach duine a sprea-
gadh, go háirithe iad sin nach raibh
ar rothar le blianta agus seans a thab-
hairt dóibh a bheith rannpháirteach i
dtionscnamh ar fud na Cathrach
agus an Chontae.'

Is féidir féachaint ar an gclár iom-
lán ina bhfuil breis agus 30 imeacht
agus tionscnamh i gceist leis ar
leathanach baile na Comhairle
Cathrach, www.galwaycity.ie.  Is
féidir le daoine súil a choimeád ar an
bhFéile ar facebook agus ar twitter
chomh maith.

Maigh Eo
Féile Bhealtaine
Chomhairle Chon-
tae Mhaigh Eo 2011

Caroline Ní Chualáin

TÁ Oifig Ealaíon Chomhairle Con-
tae Mhaigh Eo ag cur tús le clár
imeachtaí Bealtaine 2011.

Is í seo an 16ú bliain de chuid
‘Féile Bhealtaine’, an fhéile
náisiúnta a cheiliúrann an
chruthaitheacht i ndaoine aosta, é
comhordaithe go náisiúnta ag Age
and Opportunity. Is é atá mar
aidhm ag Bealtaine ná cur le
hionchur seandaoine sna healaíona
trí léiriú mothúchán agus trí pháirt
ghníomhach a ghlacadh in imeach-
taí.

Meallann Bealtaine seandaoine le
bheith ina lucht féachana agus éis-
teachta ag foirmeacha uile na
healaíne agus bá na sonraí ar fad a
bhaineann le Bealtaine le feiceáil sa
chlár a bheas ar fáil go luath ón
Oifig Ealaíon.

Mar chuid de beidh Oifig Ealaíon
Chomhairle Chontae Mhaigh Eo ag
obair le Cumainn Ghníomhaíochta
Lucht Scoir agus aonaid bhanaltra-
chta pobail ar fud Mhaigh Eo i
gcaitheamh na míosa.

Is iad príomhghnéithe chlár na
bliana seo ná Fruitcake, dráma ina
mbeidh Mary McEvoy i mbun ais-
teoireachta; Tionscadal New
Ground ag Féile na Tuaithe, Blos-
soms in May ; Lá Cheardlanna
Cruthaitheacha; Léacht faoin
Ealaín Phobail leis an chumadóir
Ian Wilson ; Tionscnamh
Fíodóireachta Pobail agus Ceol in
Ionaid Chúraim.

Chun bróisiúr a fháil, déan
teagmháil leis an Oifig Ealaíon,
Comhairle Contae Mhaigh Eo,Teil:
(094) 9024444 folíne 7471 nó 7558,
rphost: mayoarts@mayococo.ie   

Liatroim
Grúpa nua Comh-
luadar i nDroim
Dhá Thiar
Anton Mac Cába

TÁ tuismitheoirí qr mhaith leo
Gaeilge a labhairt lena bpáistí anois
ag teacht le chéile i nDroim Dhá
Thiar, Co Liatroma. Tarlaíonn sin
gach Luan, ó 10.30rn ar maidin go
12in, sa ‘Depot’ ar an bhaile. Tugann
an grúpa ‘Comhluadar’ orthu féin.

Dúirt Ruth Mac Gabhann ón ngrú-
pa gur bunadh na Gaelscoile ar an
Chluainín sa chontae in 2007 a
spreag iad. “Bhí suim ann le grúpa
leanaí agus páistí a chur ar bun le
seans a thabhairt do thusimitheoirí
Gaeilge a úsáid lena gcuid páistí,” ar
sise. “Bíonn 15 teaghlach ann ó am
go chéile.”

Ní hiad na leanaí amháin atá ag
foghlaim Gaeilge, ach na tui-
smitheoirí chomh maith. “Bhí
daoine ann a raibh níos mó Gaeilge
acu ná mar a shíl siad,” ar sise. “Tá
daoine ag labhairt go líofa, a
smaoinigh nach raibh Gaeilge ar bith
acu nuair a thosaigh siad.”

Tá sí féin beagnach ina measc.
“Bhí Gaeilge mhaith agam ar
scoil,”ar sise, “cúig bliana ó shin, ní
raibh mé ábalta Gaeilge a labhairt
mar atá anois – le Hannah ar an
Ghaelscoil, agus leis an ghrúpa.”

Tá cúrsaí comhrá mar chuid den
ghrúpa chomh maith agus tagann
múinteoir isteach ar feadh
leathuaire ar bhonn neamhfhoir-
miúil.

Bertie Ó Domhnaill as Leitir Móir, Conamara, a thug leis Buanchorn Joe Éinniú don dara bliain as a chéile, in éineacht
leis na buaiteoirí eile ar fad ag Comórtas Amhránaíochta na nÓg, Féile Chomórtha Joe Éinniú i gCarna ag an deireadh
seachtaine seo caite. PIC: KNUT UTLER

Baile Átha Cliath

Ceardlann scríbh-
neoireachta agus
léirmheastóireachta
Meadhbh Ní Eadhra

BEIDH ceardlann scríbhneoireachta
& léirmheastóireachta ar siúl
amárach, 7 Bealtaine, i mBaile Átha
Cliath. Tá an cheardlann seo á
reáchtáil ag LeabhairCOMHAR, chun
an deis a thabhairt do scríbhneoirí
teacht le chéile, aithne a chur ar a
chéile, agus a gcuid oibre a phlé.

Tá an cheardlann seo teoranta do
15 rannpháirtí, ionas go bpléifear
saothair na ndaoine sin i gceart, agus
mholfainn duit ríomhphost a chur
chuig scribhneoiri.oga@gmail.com
láithreach, má tá fonn ort páirt a
ghlacadh sa cheardlann seo. Beidh
trí chuid i gceist leis an gceardlann
seo: Scileanna Léirmheastóireachta
leis an Dr Aisling Ní Dhonnchadha,
An Scríbhneoireacht Chruthaitheach
(filíocht san áireamh) le Biddy Jenk-
inson, agus seisiún ‘open mic’ i
gClub an Chonartha, Sráid
Fhearchair, a thabharfaidh an deis
do na rannpháirtithe a scríbhinní a
léamh go poiblí. Beidh sé ar siúl i
gComhdháil Náisiúnta na Gaeilge,
46 Sráid Chill Dara ó 10rn go 10in. Tá
táille 10 euro do mhic léinn agus 20
euro do dhaoine atá ag obair.

Leas na Gaeilge
agus leas an 
Stáit le plé sa
phríomhchathair

Meadhbh Ní Eadhra

TIONÓLFAR seimineár darb ainm
“Leas na Gaeilge, Leas an Stáit” Dé
hAoine agus Dé Sathairn seo
chugainn, 13 agus 14 Bealtaine.

Beidh an seimineár ar siúl in Áras
Fhoras na Gaeilge, Cearnóg Mhuir-
fean, BAC 2 Dé hAoine, agus in Óstán
an Davenport ar Chearnóg Mhuir-
fean ar an Satharn. Tosóidh sé ar

7.30in Dé hAoine, nuair a sheolfaidh
an tOllamh Alan Titley an leabhar
nua ‘Féiniúlacht, Cultúr agus Teanga
i Ré an Domhandaithe’. Beidh an Dr.
John Walsh ag labhairt ar an Aoine
freisin, faoin nGaeilge mar
acmhainn forbartha in am na
géarchéime.

I measc na gcainteoirí ar an
Satharn beidh an Dr. Fionnbarra Ó
Brolcháin, Breandán Mac Cormaic,
Seosamh Mac Donncha agus an Dr.
Janet Muller.

Beidh fóram díospóireachta ann
ag deireadh an lae, agus pléifear cén
cur chuige ar cheart a bheith ag
muintir na Gaeilge. Is é Declan Kelle-
her a bheidh mar Chathaoirleach ar
an seisiún díospóireachta.

Tá táille €10 ar an seimineár agus
is féidir le mic léinn freastal air saor
in aisce. Más mian leat tuilleadh
eolais a fháil, téigh i dteagmháil le
Breandán Mac Cormaic ar
0872444593 nó seol ríomhphost
chuig eolas@fnag.ie. Tá an
seimineár seo á reáchtáil le cabhair ó
Fhondúireacht na Gaeilge Teo.

Aitheantas tugtha
do dhíograiseoirí
teanga i gColáiste
Ollscoile Bhaile
Átha Cliath

Meadhbh Ní Eadhra

AG ócáid a reáchtáladh i gColáiste
Ollscoile Bhaile Átha Cliath le
déanaí, bronnadh Gradaim Bhord na
Gaeilge agus Bonn Óir an Chumainn
Ghaelaigh ar mhic léinn agus ar iar-
mhic léinn a rinne éacht ar son na
teanga i mbliana.

Bunaíodh na Gradaim seo i
gcomhar le hOifig an Leas-
Uachtaráin do Mhic Léinn le
haitheantas a thabhairt do na daltaí
sin de chuid na hollscoile a bhíonn
ag obair go crua ar son na Gaeilge.

Seo a leanas buaiteoirí 2011: Edel
Ní Bhraonáin, Aoife Nic Shamhráin,
Dáire Ó Braonáin, Eoghan Ó Mur-
chadha, Siobháin Ní Fhinneadha,
Eoghan Ó Braonáin, Dónal Ó hAn-
rachtaigh, Colmán Ó hÁinle , Meabh
Ní Choileáin, Gavin Ó Briain, Laura
Ní Sheachnasaigh, Tim Grummell
agus Coiste Rás UCD 2011.

Bronnadh príomhghradam na
hócáide, Gradam Alumni 2011, ar
Phádraig Ó Snodaigh, staraí, file
agus foilsitheoir. 

Oícheanta i 
nGéibheann 
BEIDH Aisteoirí Bulfin ar ais ar an
ardán arís lena léiriú dhá mhír dar
teideal, ‘Oícheanta i nGéibheann’. Is
ó 20 – 23 Bealtaine a bheidh na míre-
anna ó shaothair Sheáin Uí Thuama
agus Gabriel Rosenstock le feiceáil
ag an phobal ar chostas €12 an duine
nó, le lascaine, €10 an duine.

I mír a haon beidh roinnt dánta ón
gcnuasach nuafhoilsithe Guantá-
namo á léiriú ag Mike Donoghue. Is

LAIGHIN
NUACHT

Seoltar scéalta chuig:
nuacht@gaelsceal.ie

dánta iad seo le cimí i gcampa géib-
hinn ansin agus ba é Gabriel Rosen-
stock a d’aistrigh go Gaeilge iad.

Cimí Éireannacha atá faoi
chaibidil sa dráma atá á léiriú sa dara
cuid den oíche. Is sa bhliain 1680 atá
an dráma seo suite, i bpríosún i
nDroichead Átha, agus is é ag Seán Ó
Tuama a scríobh an script le Seán Ó
Broin á léiriú.

Beidh an dá leabhar ar díol ar an
oíche agus na míreanna léirithe le
feiceáil sa New Theatre i mBarra an
Teampaill.  Is féidir ticéid a chur in
áirithe trí ghlaoch ar 01-6703361

Cill Dara
Cultúrlann 
úrnua do na 
Solláin gan mhoill 
Treasa Bhreathnach

TAR éis blianta fada feachtasaíochta
tá gach cosúlacht ann go mbeidh
cultúrlann úrnua lán-Ghaeilge á

tógáil sna Solláin i gCill Dara go
luath.

Deir Dáithí de Faoite, oifigeach
caidreamh poiblí le Sult na Sollán,
“An príomhchuspóir atá againn faoi
láthair ná an suíomh a chinntiú. Tá
30 acra talún curtha ar fáil ag tiarna
talún áitiúil do Chomhairle Contae
Chill Dara agus faoi láthair tá an cás
idir an dá dhlíodóir. Tá muid ag súil

le fógairt faoi taobh istigh de mhí nó
dhó agus tá sé fógartha ag an
gComhairle Contae cheana féin go
bhfuil sé i gceist acu an talamh a
chur ar fáil do chultúrlann.”  

Tá trí eagraíocht sa cheantar a
bhfuil suim acu sa talamh, Sult na
Sollán, Comhairle Pobail na Sollán
agus Cumann Lúthchleas Gael. I
láthair na huaire tá Comhairle Pobail

na Sollán agus Sult na Sollán ag
comhoibriú lena chéile don togra
seo agus iad i gcainteanna le
Cumann Lúthchleas Gael.

In 2007 shocraigh CLG, a bhfuil
talamh acu i gcroílár an bhaile, go
mbogaidís amach chun imeall an
bhaile agus go gcuirfidís an talamh
atá acu féin ar fáil don phobal, ach
níl aon cheo cinntithe faoin socrú
seo go fóill.

Is ar Bhóthar Chlaonadh a bheadh
an chultúrlann lonnaithe sna Sol-
láin, atá i gcroílár Chill Dara, ach ní
don mbaile sin amháin a bheadh sé i
gceist go mbeadh an chultúrlann ar
fáil.

Dar le Dáithí, “Ba mhaith linn dá
mbeadh úinéireacht ag an gcontae
uilig ar an gcultúrlann, contae ina
bhfuil 6 cinn de Ghaelcholáistí nó
Gaelscoileanna lonnaithe cheana
féin. Nuair atá an talamh féin cin-
ntithe beidh muid ag eagrú foghrú-
pa chun pleanáil a dhéanamh don
chultúrlann féin. Tá sé i gceist
againn go mbeidh baill den fhoghrú-
pa seo ag teacht ón chontae uilig
agus go mbeadh daoine aitheanta ar
an fhoghrúpa ó chúlra éagsúla.”  

Tá pleananna móra acu don
chultúrlann féin, áit a mbeidh
naíonra lonnaithe ann, chomh
maith le caifé, seomraí ranganna,
spás taispeántais agus nasc idirlíne.

Má tá an talamh á fháil acu saor in
aisce, cén foinse maoinithe a bheidh
acu don tógáil féin?

“Tá suas le leath-mhilliún euro ar
fáil do thógáil ionaid pobail agus
cultúrlann faoi scéim Leader na
hEorpa agus bheadh suim againn

iarratas a dhéanamh don chiste sin,”
arsa Dáithí.

Bunaíodh Sult na Sollán in 2009
agus faoi láthair tá leathchéad ball
acu sa bhaile beag a bhfuil timpeall
4,500 duine ina gcónaí ann.

“Tá muid iontach dóchasach go
dtabharfar an talamh dúinn don
chultúrlann,” a deir Dáithí agus é ag
labhairt ar fhéidearthachtaí for-
bartha na Gaeilge i gCill Dara.  

Gaelcholáiste Chill
Dara ag eagrú
comórtais ‘Strictly
Come Dancing’
Caroline Ní Chualáin

TÁ Gaelcholáiste Chill Dara i Nás na
Ríogh ag eagrú leagain de ‘Strictly
Come Dancing’ chun airgead a bhail-
iú don scoil. Beidh an comórtas ar
siúl in Óstán an Keaden sa Droichead
Nua ar an Satharn 14 Bealtaine ag
8.00 in.

Beidh múinteoirí, tuismitheoirí na
ndaltaí agus iar-dhaltaí páirteach sa
chomórtas agus iad ag déanamh
damhsa swing jive, tango, hip hop,
agus cha cha. Is iad Dancetones sa
Droichead Nua a chuir ranganna ar
fáil do na hiomaitheoirí. Beidh ceol á
sheinm tar éis na hócáide. Cos-
naíonn ticéid €20 agus  más mian le
haon duine ticéad a cheannach téigh
i dteagmháil le hAnnabelle nó Fiona
ag 045 898294.  

Os cionn leathmhíle páiste ag lorg oideachas iarbhunscoile
lán-Ghaeilge i dTuaisceart  Átha Cliath
Meadhbh Ní Eadhra

I LÁTHAIR na huaire, tá TG4 ag
iarraidh ar phobail lasmuigh den
Ghaeltacht foirne a chlárú don
chlár teilifíse G-Team agus an
Ghaeilge a spreagadh ina bpobail
féin. Tá Baile Brigín, i mBaile Átha
Cliath, ag lorg daoine le bheith mar
chuid dá bhfoireann féin agus iad
ar thóir na duaise móire de
€40,000! Cé nach bhfuil mórán
daoine ar an eolas faoi, tá an
Ghaeilge beo láidir sa cheantar seo
i dTuaisceart na hArdchathrach
agus go deimhin, tá feachtas ar
siúl ag muintir na háite chun Gael-
choláiste a bhunú ann. Bhí an
coiste bunaithe ag lorg ainm don
scoil seo, agus le déanaí
bheartaigh siad ar Choláiste Ghlór
na Mara a thabhairt uirthi. Iar-
bhunscoil lán-Ghaeilge a bheidh sa
scoil agus freastalóidh sé ar
mhuintir Thuaisceart Fhine Gall,
Oirthear an Mhí agus Deisceart Lú.
Beidh an scoil suite i mBaile
Brigín, mar go bhfuil Gaelscoil sa
cheantar cheana féin. 

Siar in 2008, thosaigh tui-
smitheoirí a bhí ag cur a gcuid
páistí chuig Gaelscoil Bhaile
Brigín, thosaigh siad ag caint faoi
Ghaelcholáiste agus iad ag iarraidh
a fháil amach an mbeadh éileamh

ann dá leithéid. Tháinig grúpa le
chéile agus bhunaigh siad Coiste
Bunaithe. Ó shin i leith, tá siad ag
feachtasaíocht agus ag obair go
dian chun aitheantas a fháil ón
Roinn Oideachais don scoil.  Is iad
an Foras Pátrúnachta atá mar
Phátrún ag an scoil agus cheana
féin, tá os cionn cúig chéad páiste i
ndiaidh clárú leis an scoil. Is líon
ollmhór páistí é seo, agus ní fhac-
thas riamh cheana spéis chomh
mór seo i nGaelcholáiste atá
beartaithe agus nach bhfuil ag fei-
dhmiú go fóill.

Is é Tadhg Ó Tuachaigh atá mar
chathaoirleach ar choiste bunaithe
na scoile.

“Tá ár dteachtaireacht níos
soiléire ná riamh,” a deir sé. “Tá na
huimhreacha againn, agus tá níos
mó agus níos mó daoine ag lorg
spéise sa scoil de réir a chéile. Tá
suíomh faofa againn, tá
foirgneamh sealadach againn ar an
suíomh agus lasmuigh den
suíomh, agus chomh maith leis
sin, táimid ag cuidiú chun an brú a
thógáil ón Roinn Oideachais maid-
ir leis an éileamh ollmhór atá ann
ar oideachas dara leibhéal sa
cheantar seo faoi láthair.”

Tá an tUasal Ó Tuachaigh agus
an chuid eile den choiste bunaithe
ag iarraidh ar na polaiteoirí áitiúla

tacú leo, go háirithe anois agus
ionad sealadach aimsithe ag an
gcoiste. Is foirgneamh scoile le sé
sheomra ranga dhéag atá aimsithe
acu, agus níl sé ach dhá bhliain
d’aois. Faoi láthair, tá sé ar díol ar
lascaine de 60% den ghnáth-
chostas, agus beidh an foirgneamh
á scriosadh go luath mura gcean-
naítear é. 

“Chomh maith leis sin, tá os
cionn cúig chéad dalta agus teagh-
lach ag fanacht le haghaidh frea-
gra,” a deir an tUasal Ó Tuachaigh.
“Táimid i ndiaidh teacht chomh
fada seo agus gach rud a bhí
beartaithe againn a dhéanamh, tá
sé déanta. Anois, níl uainn ach
síniú an Tánaiste agus beidh
muintir Thuaisceart Átha Cliath
agus Dheisceart Lú in ann an Gael-
choláiste seo a bheith acu.”

Tá Clodagh Ní Mhaoilchiaráin,
Príomhoide Ghaelscoil Bhaile
Brigín, ar choiste bunaithe na
scoile seo ón tús freisin, agus deir
sí go raibh ‘freastal suntasach’ ar
na cruinnithe poiblí go léir a
reáchtáil siad ó 2008 i leith. 

“Tá ardú feasachta ann le tamall
anuas ar staid na scoile agus ar an
ngéarghá atá le Gaelcholáiste sa
cheantar seo,” ar sí le Gaelscéal.
“Tá an-éileamh ar fad ann ar iar-
bhunscoil lán-Ghaeilge agus le trí

nó ceithre Ghaelscoil sa cheantar
máguaird, is léir go bhfuil an-
chuid spéise ag daoine sa
Ghaeilge. Táimid i ndiaidh bual-
adh leis an Roinn Oideachais agus
le Teachtaí Dála éagsúla, agus tá
siad ag tabhairt an-tacaíocht
dúinn. Tá an suíomh atá aimsithe
againn ceannaithe ag an Roinn
cheana féin, ach níl sé in úsáid.”

Deir Clodagh go bhfuil daoine ó
Ghaelscoileanna ag lorg áiteanna
sa Ghaelcholáiste nua, ach ní
hamháin sin.

“Tá daltaí scoileanna Béarla ag
iarraidh freastal ar an nGael-
choláiste freisin,” ar sí. “Níl a
dóthain freastail ar dhaltaí iar-
bhunscoile sa cheantar seo. Sheo-
lamar litir eile chuig an Roinn le
gairid agus níl scéal cloiste ar ais
againn uathu go fóill, bealach
amháin ná bealach eile. Níl a fhios
againn an mbeimid in ann an scoil
a oscailt i mí Mheán Fómhair 2011
nó nach mbeidh.”

Ar ndóigh, beidh an coiste
bunaithe, na daltaí, na tui-
smitheoirí agus muintir na háite ag
súil le dea-scéal, agus le hos cionn
leathmhíle páiste ag lorg
oideachas iar-bhunscoile lán-
Ghaeilge, is léir go bhfuil gá le lei-
théidí Ghaelcholáiste Ghlór na
Mara.

LAIGHIN
NUACHT

Seoltar scéalta chuig:
nuacht@gaelsceal.ie

Mollie Nic Giolla Bhríde, mac léinn tréidliachta ó  Bhaile Mhúirne, Co Chorcaigh, in éineacht lena clann ag ‘Gradaim
Bhord. Reáchtáladh an ócáid i gColáiste Ollscoile Bhaile Átha Cliath le déanaí. Bronnadh Gradaim Bhord na Gaeilge
agus Bonn Óir an Chumainn Ghaelaigh ar mhic léinn agus ar iar-mhic léinn a rinne éacht ar son na teanga i mbliana.
Seo a leanas buaiteoirí 2011: Edel Ní Bhraonáin, Aoife Nic Shamhráin, Dáire Ó Braonáin, Eoghan Ó Murchadha, Siob-
háin Ní Fhinneadha, Eoghan Ó Braonáin, Dónal Ó hAnrachtaigh, Colmán Ó hÁinle , Meabh Ní Choileáin, Gavin Ó Bri-
ain, Laura Ní  Sheachnasaigh, Tim Grummell agus Coiste Rás UCD 2011. Bronnadh príomhghradam na hócáide,
Gradam Alumni 2011, ar Phádraig Ó Snodaigh, stairí, file agus foilsitheoir. na Gaeilge 2011.



Scéalta 
Chorca Dhuibhne
Breandán Mac Gearailt

Muintir Chiarraí 
sa Seanad
I DTOGHCHÁN an tSeanaid an
tseachtain seo caite toghadh cúigear
ó Chiarraí mar a bhí Tomás Sheehan
ón Ráth Mhór agus Paul Coughlan ó
Chill Áirne, ó pháirtí Fhine Gael,
Maria Moloney ó Chill Airne, ó
pháirtí an Lucht Oibre agus beirt Fhi-
anna Fáileach, Mark Daly ón Neidín
agus Ned O’Sullivan ó Lios Tuathail.

Is ó Dháilcheantar Chiarraí Theas
an chéad cheathrar agus ó
dháilcheantar Chiarraí Thuaidh an
Súilleabhánach. Níl fhios agam cad a
cheap ceannasaíocht Fhine Gael ach
ní raibh aon ró-fhonn orthu an babh-
ta deireanach go seasfadh Paul
Coughlan in aon chor mar gur
daoine óga a bhí sa cheann acu. Ach
sheas sé agus d’éirigh leis mar a
d’éirigh leis an babhta seo chomh
maith.

Ní bheadh ceannasaíocht Fhianna
Fáil ró-shásta gur sheas Ned O’Sulli-
van an babhta seo mar go mb’fhearr
leo iarrathóirí níos óige. Ní raibh an
fear óg Mark Daly ar liosta chean-
naire an pháirtí, seans go raibh fhios
aige go dtoghfaí é dá éagmais. Mura
raibh an t-ádh le Sheehan sa
toghchán Dála, bhí i dtoghchán an
tSeanaid fiú is go mba é an suíochán
deireanach a ghnóthaigh sé.

Féile na Bealtaine
BHÍ an ghrian go gléineach agus gan
puth gaoithe ann nuair a seoladh
Féile na Bealtaine ar an nDéardaoin
seo caite ar Thrá Fhinn Trá. Agus í
ag seoladh na féile, thug Eibhlín de
Paor, ó Ealaín na Gaeltachta,
moladh fé leith don nDr Mícheál Ó
Fionnáin RIP a bhunaigh an fhéile
sé bliana déag ó shoin. 

Bhí slua mór i láthair ag sú na
gréine agus ag baint lán a súl as na
mannaí agus na bratacha ildaite
bríomhara agus cluas le héisteacht
acu le caint, scéalaíocht, filíocht
agus ceol. Ghabh Cathaoirleach na
Féile, an Dr Peadar Ó Fionnáin,
buíochas leo siúd go léir a bhí i

láthair agus é ag súil go mbeadh
rath agus séan ar an bhFéile. Ba í
seo a chéad bhabhta i gceannas
agus thuig sé go raibh an fhéile
toirbhirte dá athair Mícheál a dhein
ceannródaíocht ar an bhféile le sé
bliana déag. Fuair Mícheál cuireadh
na Nollag. Bhí ionadaithe ós na
tíortha Ceilteacha i láthair agus
thugadar uile moladh fileata do
Mhícheál. 

Bundúchasach
Astrálach ar cuairt
BHEADH taithí mhaith ag Francis
Firebrace, bundúchasach ón Astráil
a bhí i láthair na babhtála don seo-
ladh, ar fhéilte. Labhras leis an
bhfear a bhí gléasta mar
bhundúchasach agus d’éist lucht na
Féile lena scéalta. Is scéalaí gair-
miúil é, deir sé féin. Saolaíodh
Francis sa bhfiantas i Yorta Yorta in
aice abha Murray – Goulburn.
Bundúchasach ba ea a athair agus
Sacs-Ghearmánach a mháthair.
Dúirt sé ná bíonn aon deacracht
aige cás agus dearcadh Éireannach
a thuiscint ach go bhfuil stuacacht
agus righneas aigne ag baint leis na
Sasanaigh agus na Gearmánaigh.
Measaid dar leis, gur acu féin a
bhíonn an ceart coitianta. “Éis-
teoidh siad leat ach sin a bhfuil, ach
éisteoidh an t-Éireannach agus
beidh a aigne oscailte,” ar sé.

Ní raibh dada le rá aige fé chrei-
deamh ach go bhfuil suim aige sa
spioradáltacht. 

“Ná bí ag súil le do chuid féin ar
ais gach uair a dhéanfair an dea-
ghníomh,” ar sé, “mar tagann an
toradh de réir a chéile. Níl tigh ná

bothán agam mar go bhfuilim
coitianta ar an mbóthar ach táim
saor, saor ó chonstaicí an rachmais
agus na sainte a eascraíonn as
airgead,” ar sé. Is é Francis a sheol
na Cluichí Oilimpeacha i Sydney sa
bhliain 2000.

“Is dócha,”  ar sé,  “go bhfuil feab-
has tagtha ar ár gcás seachas mar a
bhí le linn do mo shin-seanathair
agus mo shean athair bheith beo.
Fiú dá ndúnmharófaí
bundúchasach níor ghábhadh go
bhfaigheadh aon duine príosún. I
ndáiríre bhíomar ar aon dul le saol
anró na n-Indiach i Meiriceá.” Dúirt
sé gur mhair sé sa bhfiantas ina óige
agus go raibh sé a trí nó a ceathair
de bhlianta sara bhfeaca aon duine
seachas a mhuintir.  Is mar scéalaí a
chéadthuill sé gradam. Um an
dtaca seo tá an saol siúlta aige.
Nuair a bhí sé seacht mbliana
d’aistrigh a thuistí go baile beag.
Bhí a shaol scoile go minic achran-
nach, “agus is minic a dúrt liom
féin conas nach bán glan a bhí mo
chraiceann.” Inniu is cuma leis fé
dhath craicinn aon duine agus is í a
fhealsúnacht ná síocháin, caradas
agus comhthuiscint a chur chun
cinn i measc chiníocha an
domhain. Cén fáth go mbeimís ag
síorachrann?” ar sé. “Canathaobh
go mbeimís i ngrá le hairgead?” arsa
Francis. ‘Ní bhíonn suaimhneas
aigne ná intinn shocair ag aon
duine a bhíonn bainteach le haon
cheann den dá cheann acu seo,”
mheas sé. 

Ina óige bhíodh sé ag fiach
coiníní agus cangarúanna, ag obair
d’fheirmeoirí agus mar thiománaí
stoic chun margaidh. Thug sé cluas
do scéalta a mhuintire agus anois is
minic é ag eachtraí na scéalta sin.

D’eachtraigh sé scéalta ar Thrá
Fhinn Trá an lá cheana, gur bhain
páistí ana-shólás astu.

Nuair a bhí Francis ocht mbliana
fichead thug sé Canberra,
Príomhchathair na hAstráile, air
féin. “Bhí misneach tagtha dhom
fén dtráth úd, agus n’fheadar
conas, ach ba ghearr go rabhas i
mbun déanamh scannán. Bhí an t-
ádh liom mar gur bronnadh gradam
scannánaíochta idirnáisiúnta orm,”
ar sé. “Ba ghairid go rabhas, agus
bím fós, ar an dteilifís i dTeach
Ceoldrámaíochta Sydney. Cuireann
sé seo, an BBC agus mo chuairdean-
na ar fuaid na cruinne misneach
orm le caoi a fháil le m’fhealsú-
nacht síochána a scaipeadh agus a
bheith i lár an aonaigh pé acu tré
mo chuid scéalta nó ealaíne é.”  

Bhain sé ana-shásamh as a
chuaird ar Chorcha Dhuibhne agus
Féile na Bealtaine agus le linn dó
bheith linn thug sé cuaird ar na
hothair in Óispidéal an Daingin. 

Is gnáthach gur éadaí mar atá sa
phictiúr a chaitheann sé ar ócaidí
oifigiúla, ach gléasann sé mar
dhuine den ngnáthphobal ach a
mbuaileann sé amach. Cad as a
bhfuair sé an seithe breá a bhíonn
casta air ag ócáidí mar Fhéile na
Bealtaine. “Ón bPlatypus gan
dabht,” ar sé.

Mar bhuille scoir ní mór do
dhuine ‘teachtaireacht’ a bheith ina
scéal, rud ná fuair sé mar shampla
in Albain ná i Sasana.

Aon ghaisce fé leith a dhein sé?
“Ar gheall d’éirigh liom daoine a
thaistealaíonn ar thraenacha fé
thalamh i Londain a chur ag caint.” 

I láthair na huaire tá Francis na
scéal agus an tsoiscéil go sealadach
i Weymouth Shasana.

Múscraí
Ceiliúradh
comhcheangail 
25 bliain idir
Gaeltacht
Mhúscraí agus
Kerné-Uhel na
Briotáine
Seán Ó Loingsigh

CEILIÚRADH comhcheangal 25 bli-
ain leis an gcuairt a thug 15 duine ó
Ghaeltacht Mhúscraí ar cheantar
Kerné-Uhel na Briotáine an tseach-
tain seo caite.

Ba in 1986 sa Bhriotáin a síníodh
an chairt oifigiúil idir Kerné-Uhel
agus Gaeltacht Mhúscraí. Tá muintir
an dá áit ag malartú cuairteanna ó
am go chéile ó shin – ba cheithre
bliana ó shin a bhí muintir Mhúscraí
sa Bhriotáin cheana agus tháinig
lucht Kerné-Uhel ar cuairt go
Múscraí anuraidh.

Tá ceithre áit i gceantar Kerné-
Uhel comhcheangailte le sráidb-
hailte i nGaeltacht Mhúscraí - Lanri-
vain le Baile Mhic Íre, Trémargat
agus Baile Bhúirne, Kergrist-Moelu
agus Cill na Martra, agus Purid
Kintin atá comhcheangailte le Cúil
Aodha.

Chaith an cúigear déag seachtain
sa Bhriotáin chomh maith le dhá lá i
bPáras mar chuadar ar thuras
rómánsúil báid faoi dhroichid na
cathrach.

Is iondúil chomh maith go malar-
taítear nósanna chaitheamh dínnéir

An Ger Wolfe Quartet atá ag seoladh an albaim nua Fréamh. PIC: MIRIAM O' CONNOR

lucht na Briotáine agus mhuintir
Mhúscraí le linn a gcuairteanna.
Anuraidh bhí Soirée de Crépes i
Múscraí agus an babhta so thug na
Múscraígh bágún agus pórtar leo do
chóisir Ghaelach thall i gceantar
Kerné-Uhel.

Mactíre na 
n-amhrán
fréamhaithe i
nGaeltacht
Mhúscraí'
TÁ an cumadóir Ger Wolfe ar an
mbóthar le halbam nua dar teideal
Fréamh ar a bhfuil amhráin a chum
sé de thoradh taighde a bhí ar bun
aige i dteannta na sinsear i
nGaeltacht Mhúscraí.

Dhá bhliain ó shin chaith an t-
amhránaí iomráiteach tréimhse trí
mhí mar ealaíontóir cónaitheach i
measc sinsear Mhúscraí agus é ag
obair ar thógra cumadóireachta dar
teideal ‘Béal Guth Béal’.

Is é an t-ábhar béaloidis a bhailigh
an cumadóir agus é i mbun an tógra
sna hionaid lae Cois Cille i gCill na
Martra agus Cuan Barra i mBéal Átha
’n Ghaorthaidh, chomh maith leis an
dtréimhse a chaith sé leis na sinsir ag
‘Scoraíocht an Déardaoin’ in Ionad
Áise Réidh na nDoirí agus leis an
ngrúpa ealaíontóirí sinsearacha
‘Tacaois’ san Ionad Cultúrtha i
mBaile Bhúirne, atá mar bhunús
lena halbam nua Fréamh.

“Ba mhaith liom iarracht a
dhéanamh, le huirlisí mo cheirde
fhéin agus  lem’ ealaín féin, scéalta
na ndaoine seo a  chur i mbéal an
phobail arís i bhfoirm amhráintí
nuachumtha,” a dúirt Ger ag an am.

Is léir go raibh neart ábhar
cumadóireachta ag an gCorcaíoch
chun cruth nuálach i bhfoirm ceoil
agus amhránaíochta chomhaim-
seartha.a chur ar na scéalta a bhai-
ligh sé ó phobal an cheantair ina
bhfuil cónaí anois air i nGaeltacht

Mhúscraí.
Is léir chomh maith go bhfuil meas

mór ag Ger ar na seandaoine agus is
minic sa lá atá inniu a bhíonn sé i
mbun ceoil ag na himeachtaí
siamsaíochta sna hionad lae i
nGaeltacht Mhúscraí, ceann nua a
hosclaíodh i mBaile Bhúirne anu-
raidh san áireamh. 

Tá an t-amhránaí i mbun turais
faoi láthair lena ghrúpa The Ger
Wolfe Quartet agus iad ag tabhairt
faoi sraith cheolchoirmeacha ar fud
na tíre le tacaíocht ón scéim Music
Network Performance and Touring
Award. Chuir Foras na Gaeilge
maoiniú ar fáil chun an albam nua a
dhéanamh.

Is iad na ceoltóirí atá i dteannta
Ger Wolfe agus é ag seoladh a
dhlúthdhiosca nua ná an veidhlead-
óir Edel Sullivan, an boscadóir
Richard Lucey, an dordveidhleadóir
Kevin Murphy agus an seinnteoir
doird Paul Frost.

Anocht, Dé hAoine, beidh an
ceathrar ag seinnt san Ionad
Cultúrtha i mBaile Bhúirne agus
oíche amárach beidh siad i mbun
ceolchoirme in Ionad Ealaíon Triskel
i gcathair Chorcaí. Beidh siad i dtáb-
hairne an Crane i gcathair na Gail-
limhe Déardaoin seo chugainn an 12
Bealtaine agus san Market House i
mbaile an cheoil i Sráid na Cathrach
an oíche dár gcionn.

Maidir le dátaí eile don Ger Wolfe
Quartet: 19 Bealtaine, Ionad Ealaíon
Riverbank i nDroichead Nua, Co Cill
Dara; 20 Bealtaine, Amharclann
George Bernard Shaw i gCeathar-
lach; 22 Bealtaine, tigh tábhairne De
Barra, Cloch na Coillte.

Na sluaite i
gCathair Chrobh
Dearg ar Lá 
Bealtaine
BHÍ na sluaite ó cheantair Mhúscraí
agus Shliabh Luachra i gCathair
Chrobh Dearg Dé Domhnaigh seo

caite don oilithreacht bhliantúil
ansan ar Lá Bealtaine. 

Ina measc bhí 40 siúlóir a shiúil an
bealach siar ó Chill na Martra agus ó
Bhaile Bhúirne. D'fhág 20 duine clós
feirme Sheáin Uí Chróinín i gCloch
Aidhneach ar a 8.30 ar maidin agus
bhuaileadar le 20 siúlóir eile ag an
Muileann i mBaile Bhúirne chun
aghaidh a thabhairt ar an gCathair
suas trí Chúm na Cloiche agus siar trí
Chlaodach.

D'fhreastail na hoilithrigh ar Aifre-
ann speisialta i Cathair Chrobh
Dearg faoi scáth Dá Chích Danann ar
theorainn Chorcaí-Chiarraí. Ba é
sagart paróiste Ráth Mór, an tAthair
Labhrás Ó Ceallaigh, a cheiliúir an
tAifreann, agus rinne daoine turas
paidreoireachta timpeall na
Cathrach, nós atá ann leis na céadta
bliain ar Lá Bealtaine.

Premier Domhan-
da de Scéalta
Mhúscraí – sé scan-
nán nua déanta ag
seisear ban
BEIDH Premier Domhanda san
Ionad Cultúrtha oíche Déardaoin seo
chugainn an 12 Bealtaine nuair a
thaispeánfar sé scannán nua atá
déanta ag seisear scannánaí ó chean-
tar Mhúscraí a bhí ag obair faoi stiúir
an déantóra scannán aitheanta
Dónal Ó Céileachair.

Bhí Dónal i measc na mban agus é
i mbun an tionscadail seo mar is
mná go hiomlán a ghlac páirt sna
ceardlanna a reachtáladh i
dtréimhse seacht seachtaine ó
Dheireadh Fómhair go dtí mí na
Samhna anuraidh.

D’fhoghlaim an seisear – Catherine
Ketch, Hannie Ní Chorcora, Áine
Bean Uí hAirtnéada, Joan Mac
Cárthaigh, Betsy Ní Shuibhne agus
Helene Willems – bunscileanna
scannánaíochta agus scéalaíochta
agus conas tabhairt faoi ghearrscan-

náin ealaíne agus faisnéise a
dhéanamh.

Scéalta Mhúscraí atá mar thoradh
ar an dea-obair agus beidh scéalta an
tseisir á gcur i láthair ag an bPremier
Domhanda des na scannáin ar a 8.30
oíche Déardaoin seo chugainn.

Is scannánaí oilte é Dónal Ó Céil-
leachair a roinneann a chuid ama
idir Nua-Eabhrac, cathair Chorcaí
agus Gaeltacht Mhúscraí. Is as Maigh
Chromtha dó ó dhúchas agus tá sé i
mbun oibre leis an gcomhlacht
neamhspleách IMI Pictures a chuir
sé ar bun i Nua-Eabhrac in 2006,
agus a fhéachann le deiseanna a
chruthú maidir le scannáin faisnéise
agus ficsin a dhéanamh,

Cathair Chorcaí

Aoi speisialta ag
Gaeilgeoirí Cois
Laoi
Meadhbh Ní Eadhra

BHÍ aoi speisialta ag Gaeilgeoirí Cois
Laoi i gCorcaigh le déanaí, fear óg
darb ainm Eoin Ó Cuív.

Rinne Eoin éacht ollmhór agus é
16 bliain d'aois: snámh sé sa Mhuir
nÍocht trasna na mara sin, agus ghlac
sé naoi n-uaire an chloig agus ceithre
nóiméad is fichead air.

Curiarracht a bhí ann agus an bhli-
ain ina dhiaidh sin thug sé aghaidh
ar Chaolas Ghiobráltar ach anois tá
sé ag ullmhú le haghaidh na
hArdteiste. Fuair sé cuireadh freisin
chun bualadh le Banríon Shasana
nuair a thagann sí go hÉirinn.

Chaith Eoin dhá uair an chloig le
Gaeilgeoirí Cois Laoi in Óstán Clari-
on i gCorcaigh agus ba mhór an
tsuim a bhí ag gach éinne i scéalta
Eoin.

Bhí a lán ceisteanna ag dul ina
threo ach bhí Gaeilge den scoth aige
agus é lán sásta bheith ina dteannta
ag caint is ag comhrá gan fadhb ar
bith. 

An laoch óg Eoin Ó Cuív agus é ar cuairt ar Ghaeilgeoirí Cois Laoi in Óstán an Clarion le déanaí. 

Dún na nGall

Cead pleanála do
PJ Doherty
Anton Mac Cába

THUG Comhairle Contae Dhún na
nGall cead pleanála do dhá fhiontar
atá bainteach leis an tógálaí, forbróir
agus óstóir PJ Doherty as Gaoth Dob-
hair.

Thug an Chomhairle cead síneadh
cúig bliana a chur le cead pleanála a
bronnadh in 2006 le 94 teach leath-
scoite a thógáil ar an Mhín Mhór, lámh
leis an Chlochán Liath. Rinneadh
obair cheana féin leis an suíomh a
dhéanamh réidh. Tá an obair le
críochnú anois thar chúig bliana.

Leis, thug an Chomhairle cead do
James Hardiman beár ceapairí agus
siopa caife a fhorbairt ag an chroisb-
healach ar an Bhun Bheag. Beidh sé
seo i gceann de na haonaid in ‘An Túr’.
Is le PJ Doherty an foirgneamh seo.

Tá PJ Doherty ar dhuine de na fir
ghnó is mó i nGaeltacht Dhún na
nGall agus is leis an t-óstán ‘An Chúirt’
i nGaoth Dobhair.

De réir cáipéisí a comhdaíodh leis
an An Oifig um Chlárú Cuideachtaí, tá
Doherty ina stiúrthóir ar ocht gcomh-
lacht. Is é PJ Doherty and Son an
ceann is mó. De réir na gcuntas is
déanaí a comhdaíodh, bhí caillteanas
€3,696,928 ag an chomhlacht in 2009.

Ard Mhacha
Dianchúrsaí
Gaeilge i gCathair
Ard Mhacha
BEIDH dianchúrsaí Gaeilge ar siúl ag
an Pháirc Lúthchleasaíochta in Ard
Mhacha ar an Satharn beag seo an 7
Bealtaine.

Tosóidh siad ar 11rn agus
críochnóidh siad ar 4in agus níl ach
costas £10 ar an lá, le lón san áireamh
ar an phraghas sin. Beidh bunrang,
meánrang agus ardrang ar siúl.

Tá roinnt daoine cláraithe do na
ranganna cheana féin ach is feidir
clárú go fóill ach teagmháil a
dhéanamh le Seán ag sean@cairde-
teo.com nó ar 028 3751 5229.

ULAIDH
NUACHT

Seoltar scéalta chuig:
nuacht@gaelsceal.ie

Béal Feirste
Cuisle Chroí Éanna
Gráinne Ní Ghilín

THÁINIG Gaeil Ghleann Ghorm-
laithe ar imeall thuaidh Bhéal
Feirste le chéile i gClub CLG Naomh
Éanna an deireadh seachtaine seo
caite faoi choinne clár d’imeachtaí
éagsúla, ina measc spórt, ealaín,
ceol, drámaíocht agus stair.

Eagraíodh na himeachtaí mar
chomóradh ar iar-uachtarán an
chlub, Seán Mac Sionnaigh ar
mharaigh an UVF é i 1993. 

Lá breá grianmhar a bhí ann Dé
Domhnaigh nuair a chuidigh páistí
na háite le Danny Devenny, ealaíon-
tóir iomráiteach, múrphictiúr nua a
tharraingt i nGaelscoil Éanna a
léiríonn stair an cheantair.  

Bhí an compántas drámaíochta
Aisling Ghéar ar an stáitse sa
Chlubtheach oíche Dé Sathairn
agus bhain siad gáire go leor as an
slua a bhí i láthair leis an seó 'An
Aisling'. Sraith de sceitseanna grinn
atá ann arna léiriú ag Bríd Ó
Gallchóir agus ba iad Nuala Ní Néill,
Tony Devlin agus Andrea Ní Uiginn
na haisteoirí.

Thug Feargal Mac Ionnrachtaigh
léacht faoi ghnéithe ar leith d’athb-
heochan na Gaeilge oíche Dé Domh-

naigh agus bhí ceoltóirí óga ó Scoil
Cheoil Ghleann Ghormlaithe ag
seimn ag na hócáidí éagsúla.  

Tá Cumann Naomh Éanna suite ar
shuíomh fairsing ar Bhóthar an
Bhaile Aird ar an taobh ó thuaidh de
Bheann Mhadagáin. Tá radharc breá
ón áit ar chnoic Chontae Aontroma,
Sliabh Mis ina measc. 

Bualadh buillí troma ar mhuintir
an Chlub le linn na dTrioblóidí.
Dúnmharaíodh cúigear ball, rin-
neadh ionsaithe buamála agus gun-
nadóireachta ar an chlub agus
cuireadh an clubtheach trí thine
cúig uaire.

An t-am sin bhí an Club scoite
amach go fisiciúil ó cheantair
thithíochta ach tá athrú tagtha ar an
tírdhreach le tuairim is deich
mbliana anuas le tógáil eastát nua,
Mayfield ina measc ar sráidbhaile
beag ann féin é.

Tá Naíscoil Naomh Éanna agus
Gaelscoil Éanna suite ar thailte
Chlub Naomh Éanna agus tá 89
páiste, suas go Rang 4, ag fáil
oideachas foirmiúil trí Ghaeilge
ann. Beidh 25 páiste eile ag teacht
isteach sa naíscoil i mí Mheán
Fómhair.

Dar le Séamus Mac Domhnaill,
Cathaoirleach Chroí Éanna, tá forás
tagtha ar phobal na Gaeilge sa
cheantar le tamall de bhlianta anuas
mar gheall ar obair Chroí Éanna

agus Chlub Naomh Éanna, dhá
eagras a bhíonn “ag cothú a chéile”.

Ceapadh an t-aisteoir Nuala Ní

Néill mar Oifigeach Forbartha
Gaeilge Chroí Éanna i mí Feabhra i
mbliana. Ar na himeachtaí atá

beartaithe aici amach anseo tá
comhdháil ar an scríbhneoireacht
do pháistí i mí an Mheithimh.

Súil mhór le fearthainn tar éis tinte portaigh
Danny Brown agus Eoin Mc Garvey

TÁ súil ag muintir Dhún na nGall,
agus daoine as go leor áiteacha eile
ar fud na tíre, go bhfuil deireadh
anois leis na dóiteáin mhillteanacha
caoráin a scrios talamh agus tithe le
seachtain nó níos faide.

Anois, nuair atá fearthainn tuar-
tha do dheireadh na seachtaine, tá
dóchas ann nach dtiocfaidh na
dóiteáin ar ais i mbliana mar a tharla
anuraidh.

Bhí brú fiánta ar an tseirbhís
múchta dóiteán ar fud Chontae
Dhún na nGall le seachtain anuas le
tinte móra i gceantar an Chlocháin
Léith agus thart ar Mhucais agus
fuair siad cuidiú ón Arm agus óna
gcuid héileacaptar a chaith uisce ar
na bladhairí.

Thug oifigeach tine sinsearach sa
chontae le fios nach bhfaca sé tine
chomh holc le linn an 24 bliain atá
sé ag obair leis an tseirbhís
dóiteáin.

Dúirt Gerry Ó Gallchóir ó stáisiún
Ghaoth Dobhair go raibh rudaí an-
olc le linn deireadh na seachtaine
agus go raibh an t-ádh nár
scriosadh tithe de bharr chomh

cóngarach is a tháinig na tintreacha
do thithe i roinnt áiteanna.
Scriosadh dhá gharáiste príob-
háideach i gceantar an Chlochán
Leith.

Cé go raibh mór chuid na tin-
treacha faoi smacht inné bhí pri-
omhoifigeach dóiteáin an chontae
ag iarraidh ar dhaoine bheith cúra-
mach agus gan bheith ag lasadh
tintreacha nó ag caitheamh toitíní
amach ó charranna no leithéid.  

Ach bhí lucht múchta dóiteán sa
chontae thar a bheith buíoch de na
daoine a d’oibrigh go deonach ar
feadh tréimhsí fada le tinte a
mhúchadh ar thalamh na
gcomharsan.

Luaigh an grúpa Poblachtach
Éirígí an ghné sin nuair a d’eisigh
siad ráiteas an tseachtain seo.

Dúirt Mícheál Cholm Mac Giolla
Easbuig, urlabhraí an ghrúpa sa
chontae, gur seo an dara bliain i ndi-
aidh a chéile gur iarr siad ar an rialtas

scéim a chur ar bun le seirbhís
thraenáilte dheonach a chur ar fáil le
cuidiú a thabhairt don bhriogáid
dóiteáin nuair atá tinte móra caoráin
as smacht.

Dúirt sé gur seo an dóigh cheart le
haitheantas ceart a thabhairt do na
fir agus na mná a rinne obair iontach
le seachtain anuas.

Ghlaoigh an grúpa fosta ar an Aire
Talmhaíochta Simon Coveney
teacht go dtí na ceantair ba mheasa
tinte agus cinnte a dhéanamh go
mbeidh an cúiteamh ceart ar fáil ag
daoine a chaill talamh agus ain-
mhithe sna tinte.

Ghlaoigh an Seanadóir Brian Ó
Domhnaill as Fianna Fáil ar an Aire
teacht chuig an chontae fosta go
bhfeicfeadh sé dó féin an damáiste a
rinne na dóiteáin.

Ar an iomlán meastar go dtioc-
fadh le thar €10 mhilliún de
dhamáiste bheith déanta sa chontae
de bharr na dtinte.

Bhí lucht múchta dóiteán
sa chontae thar a bheith
buíoch de na daoine a
d’oibrigh go deonach ar
feadh tréimhsí fada le
tinte a mhúchadh ar
thalamh na gcomharsan.

Sinéad Sansome agus Catherine Brannigan a bhí ag an dráma 'An Aisling' arna léiriú ag Aisling Ghéar oíche Dé
Sathairn 30 Aibreán i gclubtheach Naomh Éanna CLG i nGleann Ghormlaithe, Contae Aontroma. Bhí an drama ar siúl
mar chuid de chlár imeachtaí le comóradh a dhéanamh ar iar-uachtarán an chlub, Seán Mac Sionnaigh.

Héileacaptar de chuid an airm ag cur uisce ar na bladhairí i dTír Chonaill.
(PIC: EOIN MC GARVEY)

Daoine áitiúla ag ceann de na tinte i gceantar an Chlocháin Leith.
(PIC: EOIN MC GARVEY)

I MEASC AN PHOBAIL
Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Seoladh Fhéile an Tóstail i mBóthar na Trá an deireadh seachtaine seo caite.  Is é Méara na Gail-
limhe, Michael Crowe, a rinne an seoladh oifigiúil. PIC: JOE TRAVERS

An lá deiridh d’Fhéile an Tóstail i nGaillimh agus na foirne in iomaíocht ghéar. PIC: JOE TRAVERS

Gearaldine O’ Rourke, Ealaíontóir, Páraic Breathnach, Bainisteoir Ionad Ealaíon na Gaillimhe
agus Rob D’eath, Ceardaí.

Susan Ní Churnáin, Cóirdneoir, Féile Pan-Cheilteach  Chorca Dhuibhne 2011, ag bronnadh babhla álainn de chuid
Dingle Chrystal, dearrtha ag Seán Daly,  ar Chon Ó Conaill, bunaitheoir na Féile Pan-Cheiltí.

Ní hiad na foirne currachaí amháin a bhí ar thóir an cupáin buacach, ach chruin-
nigh scata bád seoil traidisiúnta ar an bhféile chomh maith, agus suim as cuimse
ag an bpobail sna rásaí . PIC: JOE TRAVERS

Claire Greaney as Baile Chláir, Co. na Gaillimhe
a bhain amach an chéad áit  faoi 21 ag Oireach-
tas Rince na Cruinne ar an 23 Aibreán. Freasta-
laíonn Claire ar scoil damhsa Gaelach Hession. 

Féile an Tóstail 2011 i mBóthar na Trá i
nGaillimh. PIC: JOE TRAVERS

TRÁCHTAIREACHT

Idir dhá thine Bhealtaine

Aindrias Ó Cathasaigh

CAITHFIDH mé a admháil
gur as dualgas thar fhonn
a thugaim aghaidh ar
léirsiú Lá Bealtaine i
mBaile Átha Cliath gach

bliain. Ní hé nach bhfuil aidhm uasal
leis an léirsiú — tá: dlúthpháirtíocht
na n-oibrithe a cheiliúradh — ach gur
annamh a mhúsclaíonn sé ionat an
croí spreagúil is dual don aidhm
uasal sin.

B’aisteach líon mór Gardaí a fhe-
iceáil ar Shráid Uí Chonaill roimhe.
Ní raibh siad ann le sluaite na mbrat-
acha dearga a shrianadh, áfach, ach
le píobáin séarachais na
príomhchathrach a fhiosrú. Bhí fro-
gairí ag gabháil síos iontu agus Gar-
daí eile ag cur séala ar chláracha
dúnpholl, le cinntiú nach bhfágfaí
aon bhronntanas do bhanríon
Shasana thíos ansin.

Idir ceithre agus cúig chéad a
ghlac páirt sa mórshiúl ón nGairdín
Cuimhneacháin. Ba bheag an slua
muid, ach san am céanna ba bheag
ár ndíomá, tharla nach raibh súil ag
aon duine le mórán thairis sin. Mar is
iondúil, ní raibh meon na léir-
sitheoirí ag coipeadh le díograis.

Bhí cupla rud spéisiúil le cloisteáil
ag Halla na Saoirse, ceart go leor.
Chuir bean cás na n-oibrithe glan-
tacháin ar chonarthaí guagacha in
iúl, agus léirigh grúpa oibrithe
inimirceacha an neart a fhaigheann
siad as cur le chéile. Ach bhí na
seanóráidí le cloisteáil freisin, a thar-
raing bualadh bos a bhí múinte
seachas anamúil.

Ní mórán meirgí ceardchumainn a
bhí ar iompar, agus ba léir nach raibh
an oiread sin ullmhú déanta acu i
gcomhair an léirsiú. Bhí a gcomhd-

hálacha ag roinnt mhaith ceardchu-
mann le seachtain nó dhó roimhe,
ach ní féidir go raibh slógadh láidir
do Lá na nOibrithe ar a gclár.

B’ait le duine nach mbeadh na
mílte i láthair, mar is cinnte go bhfuil
cúiseanna gearáin ag oibrithe. Tá
creimeadh as éadan i ndán do na
seirbhísí poiblí a mbraitheann muid
orthu. Tar éis go bhfuil go leor coin-
níollacha tugtha suas acu siúd a
oibríonn sna seirbhísí seo, tá
polaiteoirí is fostóirí ag bagairt cior-
ruithe páidhe is eile orthu i gcónaí.

Tá an creatlach de rialacháin is
coistí le hoibrithe ar pháidhe íseal a
chosaint le baint as a chéile. Agus
oibrithe atá gan obair, deir Aire
Coimirce Sóisialta (sea!) an Lucht
Oibre (sea!) go mbainfear deol díobh
mara nglacann siad le post suarach
nó scéim gan rath.

Tá slí beatha an lucht oibre ag gab-
háil i ndonacht, agus tuilleadh ion-
saithe i gceist ag daoine nach
mbíonn aon stró orthu féin ag íoc na
mbillí. Nuair a chuireann na ceard-
chumainn chuige, tagann na scórtha
míle amach lena míshástacht a chur
in iúl. Níor dearnadh a leithéid d’iar-

racht don Domhnach seo caite, ach
fiú nuair a rinneadh, níor éirigh leis
na hionsaithe a chur ar gcúl.

Is é an buille nach léir go bhfuil
aon fheachtas eagraithe ar intinn ag
na ceardchumainn. Cloistear
cáineadh feargach na gceannairí sna
meáin, agus siúlann na mílte againn
timpeall Bhaile Átha Cliath, ach cá
bhfuil ár dtriall ina dhiaidh sin?

D’fhág an pháirtnéireacht shóisial-
ta drochoidhreacht ag na ceardchu-

mainn, agus maireann na hiarsmaí
fós. Le glúin iomlán, d’fhógair a
gceannairí go mb’ionann leas d’oib-
rithe agus fostóirí araon, go mba
pháirtnéirí seachas naimhde iad.
Ach más fíor sin, mara bhfuil leasan-
na an dá aicme ag trasnaíl a chéile ar
chor ar bith, cén call a bhí le ceard-
chumainn?

Cé go raibh cosa a gceannairí le
feiceáil faoi bhoird na cumhachta
anois is arís, bhí na ceardchumainn
féin ag gabháil i laige. Shaothraigh
oibrithe na múrtha saibhris i
mblianta an Tíogair, ach ba lú ná ari-
amh an sciar a fuair siad féin de. Bhí
deis thar dheis ann sa tréimhse sin
na buneasnaimh stairiúla i gcúrsaí
sláinte, oideachais is eile a réiteach,
ach ní raibh tionchar na gceannairí
ceardchumainn ar a bpáirtnéirí in
ann aige.

Ariamh is i gcónaí i stair na gceard-
chumann, tá contrárthacht le brath
idir na ceannairí is na gnáthbhaill.
Bíonn na ceannairí ag margáil leis na
fostóirí, ar aon dul leo a bheag nó a
mhór ó thaobh tuarastal, agus is
gearr gur mó a gcosúlacht leis na fos-
tóirí céanna ná leis na baill dá

seasann siad. Ní mór do na gnáthc-
heardchumannaithe smacht a fháil
ar ais ó na ceannairí, agus treo nua a
ghearradh amach don ghluaiseacht.

Ní postanna agus coinníollacha
amháin a bheadh i gceist sa treo nua,
ach freagraí ar fhadhbanna dóite na
tíre. Ba ghá éirí as maoin na ndaoine
a chaitheamh síos dúnphoill na
mbancanna, agus í a chaitheamh ar
obair atá riachtanach dúinn mar
phobal. Má bhíonn comhlacht tógála
ar tí dúnadh, cuir i gcás, d’fhéadfadh
na ceardchumainn a éileamh go
maoineofaí oibrithe an chomhlachta
le leanacht ar aghaidh, ag tógáil
scoileanna do pháistí atá dá
múineadh i mboscaí réamhdhéanta,
abair.

Is iomaí duine a chreidfeadh go
mba mhaith an rud tabhairt faoina
leithéid, ach nach féidir tabhairt
faoi. Idir dhá thine Bhealtaine atá
siad. Mar sin, tá obair mhór rompu
siúd a léirsigh Dé Domhnaigh agus a
macasamhail. Ach san am céanna, tá
an ghéarchéim ag gabháil ar
aghaidh, agus múinfidh sí sin dá lán,
ní amháin gur féidir treo nua a aim-
siú, ach gur gá.

Ariamh is i gcónaí i stair na
gceardchumann, tá con-
trárthacht le brath idir na
ceannairí is na gnáthbhaill.
Bíonn na ceannairí ag
margáil leis na fostóirí, ar
aon dul leo a bheag nó a
mhór ó thaobh tuarastal,
agus is gearr gur mó a
gcosúlacht leis na fostóirí
céanna ná leis na baill dá
seasann siad. 

Tá sé in am ag
gnáthbhaill na
gceardchumann
smacht a fháil ar
ais ó na ceannairí
agus treo nua a
aimsiú don
ghluaiseacht.

Agóid i lár Bhaile Átha Cliath de chuid Chomhdháil na gCeardchumann in éadan chiorruithe an rialtais anuraidh. Ní raibh ach leathmhíle i láthair ag léirsiú Lá
Bealtaine ag deireadh na seachtaine seo caite. PIC: MARK STEDMAN/PHOTOCALL IRELAND

Níl mórán athruithe i SAM i bhfianaise bhás Osama

Bernie Ní Fhlatharta

BHÍ mé le scriobh an tseachtain seo
faoin bhainis ríoga agus faoin méid
againn a bhí ag breathnú air mar
ócáid ach cúpla lá ina dhiadh
chuala muid faoi Osama bin Laden.

Ní dhéanfadh an bhainis mhór
aon athrú ar an saol ach go deimhin
ní féidir an rud céanna a rá faoi
bhás Osama.

Bhí sé dochreidte go raibh

Meiriceánaigh ag céiliúradh bhás
an fhir seo. Nach raibh fhios acu go
mbeadh díoltas ann, go bhfuil an
oiread eile fear mar an gcéanna atá
sasta, agus réidh, le seasamh ina áit
agus an cogadh in aghaidh
Mheiriceá a choinneáil beo.

Tá mé sách ciniciúil le creidiúint
gur phioc na Meiriceánaigh an t-am
seo chun é a mharú. An féidir i
ndáiríre gur thóg sé deich mbliana
orthu é seo a dhéanamh?

An bhfuil aon seans gur phioc
Obama an tseachtain seo leis an
ordú a thabairt an fear seo a
mharú?

B’fhéidir go bhfuil mise as mo
mheabhair, ag breathnú ar an
iomarca ‘thrillers’...

Ach is aisteach, go háirithe agus
an cúpla seachtain a bhí ag
Uachtarán Mheiriceá, gur thainig
an dea-scéala seo ina bhealach.

Bhí an-chonspóid le píosa faoi
cén áit go direach ar rugadh
Obama. Chuir Poblachtánaigh an
cheist an Meiriceánach a bhí ann ar

chor ar bith. Cá bhfios an i Meiriceá
a rugadh é?

Bhuel chuir sé deireadh leis an
díospóireacht sin nuair a thais-
peáin sé a theastas breithe a léirigh
gur i Haváí a rugadh é, stát de
chuid SAM cinnte.

Cosúil le go leor bhí mé sásta go
raibh deireadh leis an scéal seo. A
leithéid de raiméis!

Ach an tseachtain seo is Obama
an laoch.

Is é a chuir críoch, faoi dheireadh
tar éis deich mbliana, le Osama.

Ach tá díoma anois orm. Ní faoi
bhás Osama ach faoi bhás na
muiníne a bhí agamsa as Obama.
Anois, agus an meon a thaispeáin
sé an tseachtain seo, níl sé níos

fearr ná aon uachtarán eile a
chuaigh roimhe.

Chuir an tseafóid ar fad múisc
orm. An méid sin cainte faoi bhás
duine amháin. An ndéanfaidh sé
aon dífríocht do shábháilteacht an
domhain? Ní dhéanfaidh ach is
iontach an fear mór atá déanta aige
do Obama.

Is é an trua gurb é sin a thóg sé le
meas mhuintir na Stát Aontaithe a
fháil seachas, mar shampla, cin-
neadh faoi pholasaí sóisialta a
thabharfaidh saol níos fearr do
bhocht na tíre. Agus cheap mise go
raibh Obama difriúil. Nach mé a
bhí saonta.

Ar a laghad níl Kate ná William
ag cur i gcéill. 

Tá mé sách ciniciúil le
creidiúint gur phioc na
Meiriceánaigh an t-am seo
chun é a mharú.
An féidir i ndáiríre gur
thóg sé deich mbliana
orthu é seo a dhéanamh?

Deiseanna le baint
ag rialtas Obama
Seán Ó Curraighin, i Minnesota, SAM 

AR 1 Bealtaine 2003 d’fhó-
gair George Bush go
raibh “deireadh leis an
mhórchomhrac san
Iaráic” agus brat ‘Mission

Accomplished’ os a chionn.
D’admhaigh iar-Uachtarán SAM níos
déanaí gur bhotún é an brat a úsáid,
agus os cionn 600,000 bás le teacht
go fóill idir naimhde, chomhghuail-
lithe agus ghnáthdhaoine. 

Ar 1 Bealtaine 2011 bhí Barack
Obama in ann a rá faoi dheireadh,
“Stiúir Stáit Aontaithe Mheiriceá
oibríocht a mharaigh Osama bin
Laden.” Bhí an tUarachtán reatha
buíoch as obair a shaighdiúirí ach go
fóill imníoch faoin todhchaí. Ba
chlabhsúr é, tar éis deich mbliana, ar
ionsaí sceimhlitheoireachta an Dá
Thúr a mharaigh 2,752 saoránach de
chuid na Stát Aontaithe.

Agus é ag caint le Gaelscéal, deir an
tOllamh Cirt agus Síochána ag UST,
Minnesota, Gerald Schlabach, gur
bua siombalach é bás Osama bin
Laden a chiallaíonn go mbeidh
Meiriceánaigh in ann bogadh chun
cinn deich mbliana tar éis 9/11. 

“In ainneoin gur cliché atá ann,
teastaíonn an clabhsúr ó go leor
Meiriceánach ionas go mbogfaidh
siad chun tosaigh, ceapaim go
bhféachfaidh muid siar air mar uair
chinniúna,” arsa Schlabach.

Is féidir a rá gan baol bréige nár
bhain aon Mheiriceánach teach-
taireacht  dhiúltach ó scéala an
Domhnaigh seo caite. Ba é an bealach
ar thuairiscigh nuachtáin mhóra SAM
é ná World is Safer (NY Times), A

Good Day for America (Washington
Post ), Bin Laden dead (Boston
Globe). 

Mar chúlra air seo ar ndóigh tá na
réabhlóidí éagsúla a thosaigh amach
sa chearn áirithe sin den domhan, sa
Túinéis, i mBairéin, san Éigipt agus
eile agus atá go mór i mbéal an
phobail sna Stáit. Tá suim á cur ag
Meiriceánaigh san Earrach Arabach
seo agus léirsithe an aosa óig ar son
daonlathais i dtíortha ceilte.

Deir Liz Sly ón Washington Post go
bhfuil an Túinéiseach óg a chuir é
féin trí thine agus a spreag réabhlóid
ina laoch níos mó in inchinn na chéad
ghlúine eile de Mhoslamaigh.

“Tá fís saoirse bin Laden fágtha ar
leataobh agus tá idéil uaillmhianacha
mar shaorthoghcháin, dea-rialachas
agus eile ina háit.”

Tá an tOllamh Schlabach
dóchasach go gcruthófar am idirb-
heartaíochta san Afganastáin idir an
Taliban agus Rialtas Kashia.

“Dúradh inné go bhfuil an Taliban
ag cruthú raon (polaitíochta) idir iad
féin agus Al Qaeda ionas go mbeidh
siad in ann dul i mbun cainte le Rial-
tas Kashia,” arsa Schlabach.

Tá dóchas i Meiriceá mar sin go
bhfuil Al Qaeda ar an dé deiridh.

Dar le figiúirí a d’fhoilsigh Ionad
Taighde PEW an tseachtain seo,
tháinig laghdú suntasach ar an
tacaíocht a bhí ar fáil do bin Laden
agus bunaitheoirí Al Qaeda idir 2003
agus 2010. Tháinig an laghdú
tacaíochta is mó san Iordáin, isliú go
13% ó 56%. Cuireadh an locht ar ion-
saithe féinmharacha Al Qaeda in
Amman.   

Tá sé ráite ag Abdel Bari Atwan,

údar The Secret History of Al Qa’ida,
go raibh cúig sprioc fadtéarmach ag
Al Qaeda i gcoinne Mheiriceá.  Ba iad
na príomhchinn ná: idé-eolaíocht a
dhéanamh as Al Qaeda, a chinntiú go
ndéanfadh SAM ionradh ar thír
Mhoslamach agus an cath a choin-
neáil beo chomh fada agus gurbh
fhéidir ionas go dtitfeadh geilleagar
na Stát Aontaithe as a chéile ar nós
thitim an Aontais Shóivéadaigh in
1989.

Nuair a chuirtear na spriocanna
seo san áireamh i gcomhthéacs na

hIaráice, fhadhbanna buiséid na Stát
Aontaithe agus mharú bin Laden ar
an Domhnach, is féidir rathúlacht Al
Qaeda mar ghrúpa sceimh-
litheoireachta a thomhas le deich
mbliana anuas.     

Sa Phacastáin, an áit inar
maraíodh é, bhí a thacaíocht islíthe ó
46% in 2003 go 18% in 2010. Dúirt
Stiúrthóir CIA, Leon Paetta, le linn na
seachtaine nár cuireadh Islamabad ar
an eolas faoi ionsaí an Domhnaigh
mar “bhí baol ann go gcuirfeadh an
Phacastáin an misean i gcontúirt tríd

an targaid a chur ar an eolas.” Caith-
fear a cheistiú cén taobh a bhí ag ceilt
an eolais? 

In ainneoin an tsrutha aontaithe
nuachta atá ar fáil i meáin chu-
marsáide SAM, tá go leor ceisteanna
nach bhfuil á bhfreagairt faoi ról na
Pacastáine san eachtra. Is deacair
dearmad a dhéanamh gur thacaigh
iar-Uachtarán agus saighdiúirí na
Pacastáine le bin Laden agus an Tal-
iban san Afganastáin. Dar leis an
Ollamh Schlabach, “...más féidir leo
na ceisteanna crua a chur, tá seans
ann go gcabhróidh sé leis an ngaol
eachtrannacha idir an dá thír.”

Ag an am céanna deir sé go bhfuil
go leor gnéithe ann go fóill atá ag dul
i bhfeidhm ar an mbealach a
mbreathnaíonn pobal na Stát ar an
Uachtárach Obama, “...Afracach-
Meiricéanach le hainm aisteach. Tá
toil ann chun é a fheiceáil mar
dhuine eile, mar shampla an prácás a
bhain lena theastas breithe.”  

Ar an iomlán áfach creideann
Schlabach go dtugann an cás ar fad
seans ar leith do Obama. Tá sé ag
úsáid na deise chun gaol intíre a
neartú agus le linn a óráide oíche
Dhomhnaigh d’úsáid sé an focal ‘we’
37 uair i gcaint a mhair naoi nóiméad.
Agus tá ceist na hidirbheartaíochta
faoin bhuiséad, ar fiú $1.475 trilliún é,
fós ar an gclár chomh maith.

“Is féidir leis iarracht níos fearr a
dhéanamh anois aontas agus
comhdhearcadh a bhaint amach.
Beidh an idé-eolaíocht seo tar-
raingteach do na daoine sin sa lár i
bpolaitíocht na Stát Aontaithe. Ní áit
ghnéasach é an lár sa pholaitíocht de
ghnáth,” ar sé.

Osama bin Laden

Ag sceimhliú na sceimhlitheoirí 

Eoghan Ó Néill

B’fhéidir gur chuir an beo-
shruthú ó Abbottabad iad
ag breathnú díreach
isteach i súile Osama Bin
Laden.

Má chuir, cad go díreach a chonaic
Barack is Hillary agus iad ag stánadh
ar a scáileán mór san Oval Office
maidin Luain?

An bhfaca siad i súile Osama an
gliondar sin a lonraigh i súile Habib
Aktas san fhíseán a thaifead seisean
sular thiomáin sé leoraí lán de Sem-
tex isteach i lár Iostanbúl agus rinne
feolmhach de féin agus de tríocha
strainséir? 

Nó an bhfaca siad i súile Bin
Laden an chritheagla a líon súile an
iriseora Daniel Pearl agus é ag
breathnú isteach i gceamara Al
Qaeda a bhí chun a dhícheannú a
chraoladh beo ar an idirlíon?  

Cibé rud a chonaic siad is maith a
thuig Osama Bin Laden maidin Dé
Luain go raibh na saighdiúirí
Meiriceánacha os a chomhair amach
ar tí cúpla piléar luaidhe a chur
isteach sa chloigeann aige. 

Ní raibh sé le tabhairt ar ais faoi
éidí oráiste go Guantanamo Bay.

Feallmharú a ordaíodh agus
feallmharú a rinneadh.

Díoltas seachas cothrom na
Féinne, uaigh uaigneach mhara
seachas cillín. 

Dá dhéistiní is a bhí an feallmharú
áfach, níor shil mise deoir ar chlois-
teáil faoina bhás.

Díreach chroith mé na guaillí.
Maraítear lucht cogaíochta i gco-

gadh.
Sin sin. 
Agus i ndomhan Al Qaeda

maraítear na mílte nach bhfuil aon
bhaint acu leis an chogadh. 

Ní hé Osama Bin Laden a chéad-
cheap buamadóirí féin-mharfacha.

Ach is iad Al Qaeda a chuir an bua-
madóir féin-mharfach ar thús
cadhnaíochta an ‘Jihad’ i gcoinne a

naimhde.
I gcoinne mise is tusa.
Dar le Al Qaeda gur mise is tusa is

ár gcairde is ár ngaolta an namhaid.
Sinne Ainchreidmhigh. 
Agus inár mílte sléachtadh muid

ar shráideanna Mhaidrid is Londan
is Nua-Eabhrac.

Ina scórtha míle a shléachtaigh
buamadóirí Al Qaeda gnáth-Mhosla-
maigh ar shráideanna Bhagdad is i
sráidbhailte na Pacastáine.

D’aonturas chothaigh siad cogadh
seicteach idir aicmí Moslamacha,
idir chreidimh éagsúla agus idir
phobail a bhí ina gcónaí go síochán-
ta le taobh a chéile leis na céadta bli-
ain.

Dícheannú, buamadóirí féin-
mharfacha, fuadach agus céasadh.

Sin cur chuige Al Qaeda.
Mar sin nuair a d’fheallmharaigh

na Meiriceánaigh Osama Bin Laden
chualathas osna faoisimh agus ní ó
Stáit Aontaithe Mheiriceá amháin.

Thréaslaigh an Taoiseach a mbua
le Meiriceá.  

Is trua áfach nár chuir Enda i
gcuimhne do Barack Obama an
léann a fuair Barack óg nuair a tho-
saigh sé ar a shaol oibre mar aturnae. 

Aturnae a d’fhoghlaim ina chéad
cheacht ar ollscoil, ‘Tá an tsibhial-
tacht bunaithe ar an dlí agus ar
mheas a bheith againn ar an dlí. Is
iad na cúirteanna a shocraíonn
ciontacht nó neamhchiontacht
duine – ní fear le gunna a thagann
faoi choim na hoíche.’

Faoi láthair áfach tá Meiriceá is
Barack caithréimeach agus breast an
dlí.

Dar leo go bhfuil Al Qaeda i mbaol
a bhriste. 

Ach níl Bin Laden de dhíth ar Al
Qaeda. 

Deich mbliana ó shin bhí seoladh
amháin ag Al Qaeda. 

Na Sléibhte Tora Bora san
Afganastáin.

Anois tá na céadta seoladh acu.
Ón Maghreb go dtí na hiar-

Phoblachtaí Sóivéadacha, ón Pha-
castáin go dtí an Araib Shádach.

Is saincheadúnas é Al Qaeda.
Ní eagras amháin aontaithe atá ag

brath ar cheannaire amháin.
Níl Osama Bin Laden de dhíth ar

ghrúpaí antoisceacha san Indinéis
ná in Éimin, i Londain, i Nua-
Eabhrac ná i bPáras. 

Is é an cur chuige, an múnla, an
cló a chuireann Al Qaeda ar fáil do
ghrúpaí eile.

Sin an méid. Agus mar sin níl
bealach furasta lena smachtú.

Níor eascair Al Qaeda as Ioslam.
D’eascair sé as polasaithe each-

trannacha an Iarthair.
Agus go háirithe as polasaithe a

bhuanchara Iosrael. 

Leis na cianta tá na rialtais seo ag
smachtú is ag dúshaothrú.

Ag fearadh cogaidh agus ag tacú le

deachtóirí.
Ag feallmharú agus ag céasadh. 
Beag beann ar chearta daonna, ar

chearta pobail, ar chearta náisiún.
Is liodán léanmhar náireach é stair

an Iarthair sa Mheán-Oirthear, san
Afraic, san Áise, i Meiriceá
Laidineach. 

Rinneadh sléacht a fhágann
sléacht Al Qaeda in áit na leathph-
ingine. 

Agus má leanann an tIarthar leo ar
shlí seo na sceimhle treiseoidh siad
leithéidí Al Qaeda. 

A fhad is go bhfuil seo á scríobh
agam áit éigin ar an domhan tá fear
óg ag teannadh cúpla slat d’ábhar
pléasctha ardchumhachtach thart
timpeall ar a choim agus ag
déanamh réidh chun é féin a
shíobadh i lár scaifte. 

Breis is 600 duine a rinne amh-
laidh anuraidh.

Breis is 500 duine an bhliain
roimhe. 

Fir is mná, óg is iontach óg. 
Ní laghdóidh feallmharú Osama

Bin Laden an líon earcaithe sin.
Is iad polasaithe an Iarthair a

threiseoidh nó a lagóidh Al Qaeda.
Mura n-athraíonn an tIarthar na

polasaithe atá acu sa Mheán-Oirt-
hear go suntasach agus go gasta
gheobhaidh siad amach go luath
nach raibh i marú Osama Bin Laden
ach Bua Piorrach eile ina ‘gcogadh i
gcoinne na sceimhle.’

Barack Obama ag fógairt mharú Osama bin Laden an tseachtain seo.

Bunáit bin Laden in Abbottabad na Pacastáine, áit ar dúnmharaíodh é



18 • TRÁCHTAIREACHT GAELSCÉAL 
Dé hAoine, 6 Bealtaine, 2011

Gaelscéal
An Chuasnóg, Baile Ard
An Spidéal, 
Co. na Gaillimhe

Eagarfhocal

Faoiseamh i ndán don tír     
Conall Ó Móráin

CREID nó ná creid é ach tá rudaí ag
éirí níos fearr. 

Tá an Ghréig bancbhriste. Tá an
tír seo bancbhriste. Anois tá an
Phortaingéil bancbhriste agus an-
seans go bhfuil an Spáinn agus
b’fhéidir fiú an Iodáil bancbhriste.
Sin an-chuid briseadh bainc agus dá
bharr is féidir, is dócha, a rá go
bhfuil an Eoraip ina hiomláine geall
le bheith briste. Ach is cuma mar ní
tharlóidh an méid sin. 

Níl an pointe sroichte againn fós,
agus b’fhéidir nach dtiocfar ar an
bpointe sin go brách, go bhfuil
riarthóirí an Aontais Eorpaigh (AE)
sásta scaoileadh leis an méid ar a
dtugtar ‘togra na hEorpa’. Mar is
gnách le cúrsaí daonna tá i bhfad an
iomarca féinspéise i gceist go
dteipfeadh ar an AE, féinspéis i
measc muintir ghnó agus, níos táb-
hachtaí, i measc na mílte duine a
chuireann bia ar an mbord sa mbaile
acu de bharr iad a bheith ag obair sa
mBruiséil nó in aon cheann des na

céadta eagras go bhfuil ceangal
díreach idir iad agus riaradh, ar
bhealach éigin, an AE. 

An pláinéad Plútón 
agus rí na Fraince 

I dtéarmaí stairiúla tá na riarthóirí
seo ar nós na ndaoine a d’fhreastail
ar chúirt Rí Louis XIV na Fraince nó
ar a chomharbaí agus a chomhgh-
leacaithe, aon áit ina raibh rí
cumhachtach. Bhí na daoine seo, a
bhí ag crochadh go díreach as an rí,
breá sásta glacadh leis gur, dar le
Louis féin, de bhonnaibh Dé é, mar
gur oir sé dóibh. Dá ndéarfadh
Louis gurbh as an phláinéad Plútón
dó bí cinnte go n-aontódh siad leis,
ach gan iad róchinnte cá raibh
Plútón. An fhaid go raibh Louis
thart bhí siad siúd thart. An fhaid go
raibh Louis i gceannas bhí seans
maith ann go mbeadh béile os a
gcomhair istoíche. Dá mbeadh
orthu dul ag troid ar son Louis,
bhuel bhí an-chuid saighdiúirí cos a
d’fhéadfaí a chur chun an sórt sin

obair shalach a dhéanamh agus dá
marófaí na saighdiúirí úd, bhuel
trua orthu ach sin mar a bhí an
scéal, go mór mór dá mb’fhéidir leis
na boic mhóra éalú, gan orthu aon
troid a dhéanamh. Smaoinigh ar
bhaincéirí sinsearacha agus a gcuid
pinsean i gcomparáid leo siúd atá
tar éis post, gnó nó teach a chail-
liúint de bharr an méid a rinne na
baincéirí céanna. Ní athraíonn
mórán sa saol.

“Is fearr custaiméirí beo”

Is fiú machnamh a dhéanamh ar
an AE mar gur coincheap an-táb-
hachtach atá ann ós rud é gurb é an
phríomhchúis lena bhunú ná stop a
chur leis an troid a scrios tíortha na
hEorpa gach fiche bliain nó gar dó.
Mura mbíodh na Sasanaigh agus na
Francaigh ag troid bhíodh na Gear-
mánaigh, na hOllannaigh nó na
Spáinnigh amuigh lena ngunnaí.
Ach tar éis an Dara Cogadh
Domhanda socraíodh iarracht stop
a chur leis an mhéid sin agus ba é an

BA mhór an fháilte a chuir an
mhórchuid de phobal Stáit Aon-
taithe Mheiriceá roimh an scéala
gur mharaigh fórsaí speisalta na
tíre Osama bin Laden sa Phacastáin
ag tús na seachtaine seo.

Ar ndóigh ní iontas ar bith é sin ar
an ábhar gurb é an fear mích-
lúiteach ón Araib Shádach is mó a
luaitear le hionsaí marafach 9/11,
ina bhfuair beagnach 3,000 sibhial-
tach bás, agus le ceannasaíocht al-
Qaeda, an grúpa míleatach Iosla-
maí ar a bhfuil feachtas i gcoinne na
sceimhlitheoireachta de chuid rial-
tas SAM dírithe ó shin i leith.

Tá Bin Laden freagrach fosta as
daoine a spreagadh chun dul i
mbun foréigin ar son chúis a gcrei-
dimh, rud atá tar éis tionchar nach
beag a imirt ar go leor daoine óga ar
fud an domhain agus damáiste a
dhéanamh dá bharr.

Dá olcas iad gníomhaíochtaí Bin
Laden thar na blianta, áfach, tá ceist
le cur faoin bhealach a shocraigh
Stáit Aontaithe Mheiriceá déileáil
leis sa deireadh. Is léir cén fáth ar
chinn siad deireadh a chur lena
shaol agus a chorp a chur isteach san
fharraige seachas é a ghabháil beo
beathach - ní raibh siad ag iarraidh

deis a thabhairt dá leantóirí tuil-
leadh tacaíochta a mhealladh, b’f-
hearr leo críoch an-ghasta a chur leis
an chaibidil áirithe seo ina stair - ach
mar stát atá, dar leo féin, in ainm
bheith ag tabhairt an daonlathais
don chuid eile den domhan, nach
raibh údaráis SAM in ann dea-sham-
pla a léiriú agus meon an daon-
lathais céanna a chur i bhfeidhm?

Faigheann daoine bás i gcogaí,
agus dar leis na Stáit gur cogadh a
bhí siad á fhearadh ar Bin Laden,
ach bhí deis acu bealach níos fearr,
bealach níos forásaí, bealach níos
cirte a ghlacadh agus fear seo na

sceimhle a chur os comhair na
cúirte mar gheall ar na coireanna
atá déanta aige.

Bhí deis acu a chur in iúl go raibh
athrú tar éis theacht ar a bpola-
saithe idirnáisiúnta agus nach
raibh aon áit ann a thuilleadh le
haghaidh rúndachta ná foréigin.

Cé go ndearna Bin Laden dochar
mór le linn a shaoil - agus nach
ndéanfaidh sé féin go pearsanta
aon dochar eile arís - ba cheart go
mbeadh an cead ag cách triail
chothrom a fháil agus aghaidh a
thabhairt ar na hiarmhairtí
gníomhartha dá réir.

Marú Bin Laden

AGUS vótaí á gcomhaireamh inniu
ó thuaidh i dtoghchain an Tionóil
agus i dtoghchain na gcomhairlí
áitiúla, níl mórán amhrais ann faoi
na páirtithe a bheas ag teacht
amach chun tosaigh ná faoin
dúshlán a bheas rompu nuair a

rachaidh na páirtithe ar ais go
Stormont i gceann rointn seach-
tainí.

Tá suim á cur sa rás idir Sinn Féin
agus an DUP le bheith ar an pháirtí
is mó sa dlínse ach le comhstádas,
beag nó mór, idir an Chéad agus an

LeasChéad-Aire, níl ann ach rás
siombalach ag deireadh an lae a
dhéanann níos mó imní d’aon-
tachtóirí áirithe traidisiúnta ná
d’aon duine eile.

Ar na rudaí is suntasaí faoin
toghchán áfach ná go dtugann sé

teachtaireacht, arís eile, do na
daoine sin ar mhaith leo filleadh ar
an fhoréigean ó thuaidh nach
bhfuil an pobal leo agus gurb é
bealach an daonlathais an t-aon
bhealach chun cinn.

Toghcháin, an t-aon bhealach chun cinn

   sa deireadh thiar thall?
teoiric ná nach dtroidfeadh daoine le
daoine eile lena raibh siad ag trádáil
mar gur bunriail i ngnó é gur fearr
custaiméirí atá beo! 

Slad sa tSín

Is fearr go mór é, i dtéarmaí
tráchtála, nach mbeadh slad dá
dhéanamh orthu siúd go bhfuil fonn
orthu earraí nó seirbhísí a cheannach
go hidirnáisiúnta, trasna na hEorpa.
Cé go ndaortar na céadta duine chun
báis sa tSín gach bliain ní chuireann
sé bac ar thíortha uile an domhain
trádáil leis an tír ag a bhfuil an daon-
ra leis an ngoile úr is mó ar domhan. 

Dóibh siúd atá ciniciúil faoi chúr-
saí domhanda agus daonna is chun
margaí a chosaint a bunaíodh an AE.
D’éirigh go geal leis seo mar
choincheap mar a fheictear mar níl
tíortha Iarthar na hEorpa tar éis dul
ag cogaíocht ó shin agus tá an AE tar
éis margadh láidir forleathan a
chruthú gur féidir le muintir na Mór-
Roinne a gcuid a cheannach agus a
dhíol trasna a dteorainneacha. Níl

ann ach seasca bliain ó shin go raibh
formhór na hEorpa scriosta leis an
gcogaíocht agus cuma air nach raibh
mórán seans go mbeadh teacht as, i
dtéarmaí eacnamaíochta, riamh.

Ach ní mar sin a bhí agus de bharr
Phlean Marshall, a chur na Meiriceá-
naigh i gcrích sa Ghearmáin, agus de
bharr na hatógála eacnamaíochta a
tharla sna tíortha eile, tháinig bor-
radh agus fás ar an ngeilleagar cuib-
heasach tapa, má chuirtear an scrios
iomlán a tharla san áireamh. Bhí
seasca milliún duine tar éis bás
d’fháil, mórchuid acu siúd gurbh fhir
óga san arm iad, agus a bheadh, de
ghnáth, mar chnámh droma ar an
bhfórsa oibre sna tíortha úd ar throid
siad ar a son. Bhí an fórsa oibre
scriosta cuid mhaith agus easpa
féidearthachtaí sa ngeilleagar dá
bharr. Bhí tíortha na hEorpa
bancbhriste freisin tar éis a gcuid air-
gid ar fad a chaitheamh ar armlón. Le
cúnamh Dé ní tharlóidh a leithéid de
chogaíocht arís agus dá bharr tá sé
tábhachtach ‘togra na hEorpa’ a
choimeád ‘ar an iarnród’. 

An dea-scéal
Seo an dea-scéal. Níl seans ann

go ligfear don tír seo teip. Fiú mura
bhfuil seans againn aisíoc a
dhéanamh ar na hiasachtaí atá
tugtha ag an AE agus ag an gCiste
Idirnáisiúnta Airgeadais dúinn,
maithfear roinnt acu siúd agus tá
an seans go dtarlóidh sé sin i gcionn
míosa. Cén fáth san? Mar tá an
chuma sin ar an amchlár. Caithfear
cúrsaí polaitíochta na Fionlainne a
shocrú i dtosach agus ansin tabhar-
far faoiseamh de shórt éigin
dúinne, b’fhéidir i bhfoirm laghdú
ar an móriomlán atá orainn a aisíoc
(cé go gcaithfear leithscéal de shórt
éigin a chruthú thart air seo chun
cuma dhifriúil a chur ar an méid atá
ag tarlú) agus freisin tabharfar
síneadh mór amach dúinn sna
blianta atá againn aisíoc a
dhéanamh ar na hiasachtaí.
Dea-scéal an méid seo do mo
pháistí mar gurb iad ár gcuid páistí
a dhíolfaidh as seo i ndeireadh
báire. 

Déanfaidh tíortha móra an Aontais Eorpaigh
cinnte nach dteipfear ar a dtogra féin.

A Íosagáin, fóir orainn?
Páidí Ó Lionáird

IS cuimhin liom nuair a bhíos
ar tí an bhunscoil a fhágaint.
Míol mór sa ndoirteal a bhí
ionam agus mé ar tí dul
chuigh an aigéan mór, áit a

mbeinn i mo scadán fíor-bheag an
athuair. Bhí sceitimíní orm ar shlí.
Bhí, agus eagla an domhain
chomh maith. 

San áit arb as dom, Baile
Bhúirne, bhí dhá mheánscoil. Bhí
Gairmscoil Ghobnatan (Coláiste
Ghobnatan mar atá anois uirthi
agus scoil den scoth chaithfinn a
rá – tá deartháir liom ina
Phríomh-Oide ann) agus bhí
Coláiste Íosagáin, meánscoil chó-
naitheach a dhein freastal ar
bhuachaillí as Contae Chorcaí ach
a dhein freastal ar i bhfad níos mó
buachaillí as Contae Chiarraí. Bhí
daltaí lae ann chomh maith,
cailíní agus buachaillí. 

B’am é sin ina mbíodh deighilt
mhór i gcomharsanachtaí agus i
mbailte maidir leis an rogha
scoile a thugtaí do mhic agus
iníonacha an tí. B’shin mar a bhí
agus ba mhinic teannas idir

chomharsana de bharr a rogha.
Seafóid ar ndóigh ach bhí malairt
fealsúnachta acu d’fhéadfá a rá. 

Theastaigh uaimse dul chuig
Coláiste Íosagáin. Scoil ollmhór le
foirgneamh galánta, áiseanna den
scoth, ceithre phionnúr liathróid
láimhe, cúirt cispheile laistigh,
machairí méithe talún chun peile
agus sacair agus fiú amhain, bhí a
séipéal fhéin ann. N’fheadar cén
fath go mbeadh tóir agam ar an
séipéal ach cheapas ag an am gur
rud iontach a bhí ann. 

Bhí cuid de mo chairde bun-
scoile ag dul ann agus cheapas
féin go n-éireodh níos fearr liom
ann. D’impíos, ach gan mhaith.
Bhí fadhb. Níorbh é nach raibh
éirim aigne agam – tá siad ann a
déarfadh nach bhfuil – bhí mo
chloigeann agus a raibh ann
maith go leor. 

Níorbh shin an fhadhb. Bhí
m’athair ina Phríomh-Oide ar an
nGairmscoil. Ní hé gur fadhb a bhí
ansan ann féin. Ní hé. Bhí
caidreamh maith agam le
m’athair ach ó ba rud é go raibh
an dá scoil san iomaíocht lena
chéile do dhaltaí, dá dtabharfaí
cead domsa dul chuig Coláiste
Íosagáin, cén teachtaireacht a
chuirfeadh sé sin amach i measc
an phobail? An é nach raibh an
cheardscoil maith mo dhóthain
domsa? Agus muna raibh, cad ina
thaobh go mbeadh sé maith go

leor do na páistí eile?
Aincheist, cruachás agus mise

ina lár. Níor bhuaigh mé an
argóint áirithe sin agus chaitheas
na chéad sé bliana eile i mbun
argóna agus troda le m’athair. 

Tá brón orm Daid!
Ar aon nós, ní sin bun ná barr

mo scéil inniu ach baineann sé le
Coláiste Íosagáin. 

Bhí stair ní ba shine ná sin ag
Coláiste Íosagáin, stair ina raibh
cuid de mhór-phearsaí na tíre mar
imreoirí lárnacha ann. Seans nach
gcloisfeadh muid aon ní faoi
Mhicheál Ó Muircheartaigh
munar ann a chuaigh sé i mbun
ullmhúcháin dá thraenáil mar
oide scoile. Eisean nó an tAire
Gaeltachta reatha, Donnchadh
Mac Fhionnlaoich, a bhí ann ar an

gcúis chéanna. Mhúscail Coláiste
Íosagáin, mar choláiste
ullmhúcháin, suim agus grá don
nGaeilge fhaid is a bhí an Coláiste
ag feidhmiú.

Fiú ar an 7ú Aibreán 1987,
d’fhreagair Aire Oideachais na
linne, Mary O’Rourke, ceist ón TD
Michael Creed a d’fhiafraigh di, i
bhfianaise an méid a bhí déanta
ag Coláiste Íosagáin i dtéarnamh
na Gaeilge, an raibh sé i gceist aici
aon ní a dhéanamh lena
choimeád oscailte? Dúirt sí go
raibh cainteanna ar bun cheana
féin. 

Dhá bhliain ina dhiaidh sin,
dhún Coláiste Íosagáin a dhoirse
den uair dheireanach ceal
dóthain daltaí cónaithe nó lae
agus dhíol na bráithre De La Salle
an foirgneamh le cuideachta
phríobháideach. Bhí pleananna
móra don láthair, láthair saoire ar
cheann acu – níor tharla faic agus
ceal airgid, dhíol an chuideachta
an láthair le hÚdarás na Gaeltach-
ta. 

Bhí tuilleadh tuairimí ag teacht
go tiubh - ollscoil iomlán Ghaeilge
ar cheann eile acu – níor tharla
faic leis sin ach an oiread. Dúirt
ceannaire reatha Fhianna Fáil,
Micheál Martin, nuair b’Aire
Oideachais eisean in 1999, go
mbunófaí Ionad Áise Oideachais
Gaeilge ann agus caitheadh
isteach is amach le €600,000 ar

an bpróiseas pleanála ann. Nár
iompaigh a chomharba mar Aire
Oideachais, Michael Woods, fód
aitheantais chuige ag an am? Sea
agus níor tharla faic leis sin ach
chomh beag. 

Anois, de réir mar a thuigim, tá
an áit leonta agus imithe ó
mhaith. Tá creatlach an fhoirgn-
imh fós slán agus ón mbóthar
féachann sé go breá ríoga go fóill.
Ach tá na fuinneoga briste, na
doirse scaoilte, cuid dá raibh
laistigh goidte, fiú an séipéal
réabtha. Is féidir an droch-chuma
ina bhfuil an áit a fheiscint ar
www.abandonedireland.com 

Tá sé luaite i leabhar nua-fhoil-
sithe agus ana-shuimiúil an Dr.
John Walsh go bhfuil geallúintí
tugtha sa Phlean Straitéiseach 20
bliain rud éigin a dhéanamh ar
mhaithe le háiseanna oideachais
agus molann sé Coláiste Íosagáin
chuige.

Tá ceisteanna á gcur faoi
chóiríocht do Ghaelscoileanna
san am i láthair agus bagairtí á
ndéanamh dá réir. 

Muna ndeineann tú aon ní eile
ach é seo, cuir rud éigin ar bun i
gColáiste Íosagáin a Aire, rud
éigin a mhúsclóidh an grá céanna
don Ghaeilge agus a músclaíodh
ionat féin. 

Más fíor go mbeireann brobh
beart, seo leis agus tugaimis sonc
dó! 

Tá sé luaite i leabhar nua-
fhoilsithe an Dr. John
Walsh go bhfuil geallúintí
tugtha sa Phlean
Straitéiseach 20 bliain rud
éigin a dhéanamh ar
mhaithe le háiseanna
oideachais agus molann
sé Coláiste Íosagáin
chuige.

Cló Iar-Chonnacht
Indreabhán, Co. na Gaillimhe.
Teil: 091-593307 cic@iol.ie www.cic.ie

Réimse leathan leabhar, CDs agus áiseanna
do pháistí agus d’fhoghlaimeoirí fásta.

www.cic.ie
Lacáiste 20% suas go 31 Bealtaine

ach an fógra seo a lua agus tú ag ordú.

Oireachtas Gaeilge Cheanada:
Borradh faoi thraidisiún ealaíon na    

Treasa Bhreathnach 

Is é Aralt Mac Giolla Channaigh
duine den choiste bunaitheoirí,
ollamh agus réalteolaí atá lon-
naithe i nGaeltacht Thuaisceart
an Oileáin Úir.  Deir Aralt, “tá an

t-uafás oibre i gceist leis an riaradh, ar
dtús cheap muid gur sórt cóisir cistine
a bheadh á reáchtáil againn, ach ón am
ar fhógair muid an fhéile i mí Mheán
Fómhair seo caite tá sé athraithe arís
agus arís eile. Bhí muid ag
smaoineamh faoi rud éigin a eagrú ar
feadh i bhfad.  Bhí muid ag iarraidh
plean a chur le chéile a déarfadh le
daoine céard a bhí ar siúl againn.  Bhí
sé tábhachtach dúinn go mbeadh an dá

Tá taithí mhaith againn ar fad ar Oireachtas na Samhna ach tá Oireachtas úrnua ar an mbealach ón                   
Cheanada’.  Is ón 1 – 3 Iúil a bheidh an tOireachtas ar súil in Erinsville, Tamworth, Ceanada. 

seanchais agus liteartha ann chomh
maith le comórtais amhránaíochta,
lúibíní, cór, ceoil (cruit agus píb uil-
leann) agus damhsa ar an sean-nós
agus damhsa seit.  Deir Liam Ó Mao-
laodha, stiúrthóir Oireachtas na Samh-
na, “tá baint againn le hOireachtas
Cheanada sa mhéid agus gur tháinig
Aralt agus Yolanda, beirt atá ag teacht
chuig Oireachtas na Samhna ar feadh
scaitheamh maith de bhlianta,
chugainn le rá go bhfuil spéis acu a lei-
théid a thosú agus d’iarr siad comhairle
orainn faoi céard a bhí le déanamh
acu.” 

“Tá tacaíocht ollmhór tugtha ag
Liam Ó Maolaodha agus Máirín Ní
Dhonnchadha dúinn,” arsa Aralt.  “Leis
an chineál tacaíochta sin ó Oireachtas
na Gaeilge tá sé iontach dúinne mar is
féidir linn dul go Bostún, áit atá 1,000
ciliméadar ar fad uainn agus na Gaeil
ansin a spreagadh chun cuairt a thab-
hairt orainn.  Ní aithníonn muid an teo-
rainn idir na Stáit Aontaithe agus
Ceanada, is Gaeil muid uilig.”

Bheadh iontas orm dá
mbeadh níos mó ná
200 duine ann, ach
b’fhéidir go mbeidh
suas le 500 duine sa
nGaeltacht i rith an
lae.  Níor mhaith liom
áibhéil a dhéanamh
faoi cé chomh mór
agus a bheidh sé mar
níor mhaith linn
daoine a ligean síos ag
rá go mbeidh sé níos
mó ná mar a bheidh
sé.”  

thaobh den fhéile á n-eagrú againn, an
fhéile phobail agus cruinniú na gcean-
nairí.  Tá na heagraíochtaí Gaeilge ion-
tach scaipthe amach anseo, in Toronto,
Montreal agus Ottowa, agus beidh sé
iontach sórt comhdháil lárnach
bhliantúil a bheith againn anseo ag an
Oireachtas.”

Tá taithí mhaith ag Oireachtas na
Gaeilge in Éirinn a bheith ag eagrú
Oireachtas ó cheann ceann na tíre le
breis agus 110 bliain tar éis gur
eagraíodh an chéad cheann i mBaile
Átha Cliath in 1897.  Mar aon le
hOireachtas na Samhna anseo beidh
éagsúlacht mhór comórtas á reáchtáil
ag Oireachtas Gaeilge Cheanada thall.
Beidh comórtais scéalaíochta, filíochta,

Cruinniú Pleanála in Tamworth, Ontario. Clé go deis: Clár Ní Dhuibhir, Stiofán
Raghnar, Steafan Ó hAnnagáin, Aralt Mac Giolla Chainnigh. Pic: Ball Coiste, Yolanta
Kruk.
Ar clé, Aralt Mac Giolla Channaigh

AG TAISTEAL GO CEANADA?

Eitiltí go Toronto
(ón 30 Meitheamh – 3 Iúil)
Ón tSionainn: British Airways €860
Ó Bhaile Átha Cliath: US Airways €713
Ó Bhéal Feirste: ebookers.ie €1,012
Ó Chorcaí: KLM Royal Dutch Airlines
€730
Is féidir traein nó bus a fháil ó Toron-
to go Kingston áit a mbeidh seirbhís
bhus go dtí an Ghaeltacht ar fáil.
Téigh chuig kingstoncanada.com 

Eitiltí go Ottawa
Ón tSionainn:  expedia.ie €1,204
Ó Bhéal Feirste: gohop.ie €1,165
Ó Bhaile Átha Cliath: e-travel.ie €651

Tá traein nó bus ar fáil a théann ó
Ottawa go Kingston go laethúil, turas
a thógann timpeall 2 uair an chloig.

hÉireann i dtíortha i bhfad i gcéin
         nGaeltacht is nua ar domhan, Gaeltacht Thuaisceart an Oileáin Úir, is é sin ‘Oireachtas Gaeilge

Ós rud é gurb é seo an chéad bhliain
den fhéile ní shíleann Aralt gur fhéile
ollmhór a bheidh i gceist. “Bheadh ion-
tas orm dá mbeadh níos mó ná 200
duine ann, ach b’fhéidir go mbeidh
suas le 500 duine sa nGaeltacht i rith an
lae.  Níor mhaith liom áibhéil a
dhéanamh faoi cé chomh mór agus a
bheidh sé mar níor mhaith linn daoine
a ligean síos ag rá go mbeidh sé níos mó
ná mar a bheidh sé.”  

Is léachtóir é Aralt in Ollscoil Mhílea-
ta i gCeanada agus seans ann go mbei-
dh amhras ar dhaoine freastal ar fhéile
a bhfuil nasc ag duine dá coiste le harm
Cheanada agus iad mar chuid den
chogadh san Afganastáin.  An síleann
sé go mbeidh tionchar ag an nasc
míleata seo ar lucht freastalta na féile?
“Tá mé go mór in amhras faoin méid
atá ag tarlú i gcónaí san Afganastáin tar
éis an taithí atá agam mar chuid den
‘campaign evaluation’ a chuaigh ann,”
a deir Aralt. “Tá mé sásta cáineadh
láidir a dhéanamh ar an méid atá ar siúl
agus an chaoi a bhfuil sé ar súil acu.  Tá
sé náireach i ndáiríre, agus tá leabhair
idir lámha agam faoi láthair.  Choin-
nigh mé dialann nuair a bhí mé san
Afganastáin faoin méid a chonaic mé
agus tá cuidiú á fháil agam faoi láthair
chun é a fhoilsiú agus sílim go mbeidh
sé soiléir nach bhfuil bá agam le cúrsaí
míleata.”

Cé go bhfuil roinnt iomaitheoirí ann
nach mbeidh ag freastal ar an bhféile
de bharr na nasc míleata seo, tá neart
eile atá ag súil go mór leis an bhféile
agus na comórtais. Mar aon le

hOireachtas na Samhna tá roinnt
comórtas a líonann níos tapúla ná cinn
eile.  Dar le hAralt, “Tá sé an-deacair
achan chomórtas a líonadh, go háirithe
rud mar na lúibíní mar gheall nach
bhfuil taithí againn air anseo.  Chuaigh
muid go dtí ócáid lán-Ghaeilge in
Kingston le déanaí, áit a raibh ceard-
lann lúibíní á dhéanamh agus thug sé
sin an-chuid smaointe dúinn.”  Má tá tú
ag smaoineamh ar a bheith san
iomaíocht d’aon cheann de na comór-
tais tá an spriocdháta ag teannadh linn.
Caithfear d’iarratas a bheith déanta
agat roimh an 15 Bealtaine agus is féidir
foirmeacha iarratais a íoslódáil ag
www.oireachtas.ca.

Cé gurb é seo an chéad Oireachtas do
Ghaeltacht Thuaisceart an Oileáin Úir,
tá nasc láidir déanta acu le hOireachtas
na Samhna agus iad ag iarraidh
caighdeán na n-iomaitheoirí a chin-
ntiú.  Deir Liam Ó Maolaodha ó
Oireachtas na Gaeilge, “Bhí Oireachtas
Gaeilge Cheanada ag iarraidh go
mbeadh nasc foirmeálta acu le
hOireachtas na Samhna.  Ó thaobh na
hamhránaíochta agus an damhsa de
bhí siad ag iarraidh caighdeán a leagan
síos le haghadh a gcuid comórtas féin
agus dúirt mise go ndéanfadh muid ár
seacht ndícheall, moltóirí a thabhairt
amach ann le haghaidh na hamhrá-
naíochta agus an damhsa.  Lorg mé
tacaíocht airgid ó ‘Culture Ireland’ agus
‘An Chomhairle Ealaíon’ agus drea-
manna eile, agus ní bhfuarthas pingin,
ach shocraigh muid go mbeadh beirt
mholtóir ag dul amach. Is é Labhrás

Sonaí Choilm Learraí Ó Conghaile a
bheidh mar mholtóir ar an damhsa
agus Nan Tom Taimín, buaiteoir Chorn
Uí Riada agus eile, mar mholtóir ar an
amhránaíocht.  Déanfaidh siad
moltóireacht agus taispeántas agus
ceardlanna agus rud ar bith eile atá ag
teastáil, díreach chun go mbeidh an
caighdeán cinntithe mar go mbeidh
buaiteoir amhránaíocht Oireachtas
Cheanada ag teacht go dtí Oireachtas
na Samhna i gCill Airne, le cúnamh
Dé.”

Mar aon le gach ní eile ar an saol cos-
naíonn féilte airgead, chun na hionaid
a íoc, na duaischistí a dhéanamh deas
ramhar, costais riaracháin don choiste
agus neart eile, mar sin cén fhoinse
maoinithe atá acu chun Oireachtas
Gaeilge Cheanada a reáchtáil?  “Níl
buiséad ar bith againn, ach tá daoine ar
an gcoiste a bhfuil lámh acu ina bpócaí
féin don fhéile.  Ní dóigh liom go mbei-
dh muid ag cailleadh airgid ar an
bhféile agus i ndáiríre tá daoine ann atá
an-flaithiúil.  Tá cara linn, nach bhfuil
Gaeilge ar bith aige, agus tá seisean tar
éis na boinn uile a bhronnadh orainn
mar dheontas.”

Cé gur ar Ghaeil Mheiriceá agus
Cheanada atá Oireachtas Gaeilge
Cheanada dírithe den chuid is mó, ní
chiallaíonn sé sin nach mbeidh Gaeil
na hÉireann agus na hAlban agus eile
ag freastal ar an Oireachtas.  “Tá mé
féin ag dul amach ann don oscailt
oifigiúil agus chun aoichaint nó rud
éigin mar sin a dhéanamh ach, tá an
rud atá ar siúl acu an-spéisiúil ar fad,” a
deir Liam Ó Maolaodha, stiúrthóir
Oireachtas na Gaeilge.  “Sna 40í bhíodh
Oireachtais cúigí agus áitiúla in Éirinn
agus théadh na buaiteoirí uaidh seo ar
aghaidh chuig an Oireachtas Náisiúnta.
Bheadh sé iontach spéisiúil dá mbeadh
buaiteoirí Oireachtas Cheanada, na
Gearmáine agus na Rúise agus eile ag
teacht go dtí Oireachtas na Samhna.”  

Má tá suim ag daoine cuairt a thab-
hairt ar Ghaeltacht Thuaisceart an
Oileáin Úir d’Oireachtas Gaeilge
Cheanada, caithfear clárú láithreach do
lóistín.  Tá lóistín á chur in áirithe ag
coiste an Oireachtais le hÓstán Days
Inn in Kingston, áit atá leathuair an
chloig ar shiúl ón Ghaeltacht agus
beidh modh taistil chuig an bhféile á
eagrú acu duit.  Téigh chuig an suíomh
idirlín www.oireachtas.ca chun tuil-
leadh eolais a fháil ar an bhféile.  

SCÉAL GHAELTACHT THUAISCEART AN OILEÁIN ÚIR 

Bunaíodh Gaeltacht Thuaisceart an Oileáin Úir in 2007 in
oirthuaisceart Cheanada in aice le bailecheantar Erinsville. Is
suíomh é de 60 acra agus é lonnaithe timpeall 250 ciliméadar ó

Toronto. Shocraigh Éireannaigh sa cheantar ón chéad lá riamh a
chuaigh siad ar imirce agus ba as Éirinn na chéad chúig mhéara a bhí
acu ar an mbaile. Is é seo an chéad lonnaíocht Ghaeltachta a bunaíodh
taobh amuigh d’Éirinn agus an aidhm acu a bheith mar shuíomh lár-
nach chun éagsúlacht mhór Gael ó thíortha difriúla a thabhairt le
chéile. Tá sé d’aidhm acu, chomh maith, muintir na háite a mhealladh
ar ais go teanga a sinsear. Tugadh aitheantas oifigiúil don nGaeltacht ó
rialtas na hÉireann agus ag an am chuir an t-iarAire Gaeltachta Éamon
Ó Cuív €20,000 ar fáil dóibh chun oiliúint a chur ar mhúinteoirí don
nGaeltacht.  Tá ranganna tumoideachas Gaeilge ar siúl acu faoi láthair
sa nGaeltacht féin agus é i gceist acu áiseanna a chur ar fáil do suas le
100 duine sa todhchaí. Ní i seomraí ranga amháin a bheidh an Ghaeilge
á spreagadh acu ach é i gceist acu páirc imeartha agus amharclann
faoin aer a thógáil chomh maith. 

Pádraig Mac Lochlainn (Amhránaí sean-nóis ó Montreal) and Síle Scott, i dT-
Léinte an Oireachtais  curtha ar fáil ag Jackdaw Ink.  Chuaigh an t-airgead ar fad
chuig Oireachtas Gaeilge Cheanada.

FÉILE NÁISIÚNTA 
DRÁMAÍOCHTA 

Ba bhreá linn pictiúir leatsa in Gaelscéal agus ar ár suíomh idirlín. Má tá ócáid nó imeacht pobail nó sóisialta ar siúl agat, is féidir grianghraif 
de a sheoladh chugainn ag pic@gaelsceal.ie Ní mór go mbeadh caighdeán réasúnta ins na pictiúir agus cead faighte agat chun iad a fhoilsiú
ó na daoine atá le feiceáil iontu. Cuirfidh muid na cinn is fearr i gcló anseo agus ar www.gaelsceal.ie

Ag ócáid bhronnta na ngradam ag an bhFéile Náisiúnta Drámaíochta – Aire Stáit na Gaeltachta, Donnchadh Mac Fhionnlaoich, T.D. le moltóirí,
buaiteoirí, oifigigh agus coiste stiúrtha na féile.

Aodh Ó Domhnaill, Aisteoirí Bulfin, le
gradam scríbhneoireachta a bronnadh
air dá dhráma “Na Leabhra” ag an
bhFéile Náisiúnta Drámaíochta.

Bhuaigh siad gradaim ag Éigse na Féile Náisiúnta: (ó chlé) Pádraig Ó
Caomhánaigh, Corr na Móna; Lucia Atencia agus Kyle Carey, Corca Dhuib-
hne agus Micheál Ó Tuairisg, Corr na Móna.

Ag an bhFéile Náisiúnta Drámaíochta: Sinéad Ní Fhlatharta,
Aisteoirí Mhic Easmuinn, An Cheathrú Rua agus Ciara de Barra,
Aisteoirí Charn Tóchair, Co. Dhoire.

Donnchadh Mac Fhionnlaoich, T.D. Aire Stáit na Gaeltachta, ag
bronnadh gradam léiritheoireachta ar An Ath. Tomás Ó hIcí,
Aisteoirí Bhréanainn, Corca Dhuibhne, ag an bhFéile Náisiúnta. 

Gradam Aisteoireachta á bhronnadh ar Shiobhán Ní Chathal-
láin, Aisteoirí Bhréanainn, Corca Dhuibhne, ag Aire Stáit na
Gaeltachta, Donnchadh Mac Fhionnlaoich, T.D.

Gradam Éigse na Féile Náisiúnta, d’agallamh beirte, á bhronnadh ar Thomás
Ó Maolruaidh, Corr na Móna agus ar Mháirín Uí Chonghaile, Baile na hAb-
hann, Conamara, ag Aire Stáit na Gaeltachta, Donnchadh Mac Fhionnlaoich
T.D.

Máirtín Mac Donnchadha, RTÉ Raidió na
Gaeltachta, a bhí ina fhear a’ tí ag an bhFéile
Náisiúnta Drámaíochta agus a chuir na
cláracha beo ón bhféile i láthair ar an raidió.

Cosc ar luibheanna de
bharr threoracha an AE
Treasa Bhreathnach 

DE réir treorach ón Aon-
tas Eorpach faoin ‘Tra-
ditional Herbal Medici-
nal Products (THMP)
Directive’ tá rialacháin

níos daingne ann ó 1 Bealtaine na
bliana seo do luibheanna a úsáidtear
i leigheas comhlántach (comple-
mentary).

Is éard atá i gceist le treoir an AE
ná go bhfuil anois dhá liosta luib-
heanna ann agus beidh sé níos
deacra do chleachtóirí leighis luib-
heanna atá ar an liosta nach bhfuil
ceadaithe a fháil mura bhfuil siad
cáilithe mar dhochtúirí nó, má tá
siad gan ceadúnas déantúsaíochta,
ceadúnas atá iontach costasach.
Cuireadh tús leis an treoir in 2004
agus bhí seacht mbliana ag déantóirí
a gcuid táirgí traidisiúnta leighis a
chlárú, le Bord Leigheasra na hÉire-
ann anseo. Deir an Roinn Sláinte go
bhfuil sé i gceist go gcuirfidh an
rialachán seo, “scéim chláraithe i
bhfeidhm do leigheas luibheanna
traidisiúnta chun sábháilteacht agus
éifeachtúlacht na dtáirgí a chinntiú
do thomhaltóirí. Mar shampla caith-
fidh na táirgí seo a bheith ar
chaighdeán áirithe éifeachtúlachta
agus sábháilteachta agus caithfidh
mionsonraí úsáide do na hothair a
bheith leo.”  

An cheist is mó faoin treoir áfach
ná gur táirgí a bhí in úsáid ar feadh ar
a laghad 30 bliain – agus 15 acu sin
taobh istigh den Aontas Eorpach – na
luibheanna traidisiúnta atá i gceist.
Is é an láimhdeachas bliantúil san
Aontas Eorpach do leigheas ailtéar-
nach ná timpeall €10 mbilliún agus
beidh le feiceáil an mbeidh na táir-
geoirí móra cógaisíochta in ann cur
leis an láimhdeachas sin agus
smacht éigin acu ar mhargadh na
dtáirgí leighis traidisiúnta.  Is iad
Bord Leigheasra na hÉireann (IMB) a
chuirfidh an treoir i bhfeidhm agus
dar le taighde a rinne siad an mhí seo
caite, tá 77% de thomhaltóirí in
Éirinn i bhfabhar go mbeadh
rialacháin i bhfeidhm do leigheas

ailtéarnach. 
Aontaíonn Bernadette Ward leis

an tuairim seo. Is í Bernadette an
stiúrthóir ar Fhondúireacht
Snáthaidphollta na hÉireann
(Acupuncture Foundation of Ire-
land) agus tá céim mháistreachta
aici i leigheas traidisiúnta na Síne.
“Bhí mise agus roinnt eile cleachtóirí
leighis chomhlántaigh ag déanamh
feachtasaíochta ar an rialtas deire-
anach agus an rialtas seo chomh
maith. Thug ‘Grúpa Náisiúnta Oibre’
neart moltaí don rialtas in 2006
nuair a d’fhoilsigh siad toradh a
bhfiosrúcháin in earnáil an leighis
thraidisiúnta ach níor cuireadh
oiread agus ceann amháin acu i
bhfeidhm.  Beidh muid ag déanamh
stocaireachta ar an rialtas seo chomh
maith,” a deir Bernadette.

Mar sin má aontaíonn sí gur cheart
go mbeadh rialacháin i bhfeidhm
don leigheas comhlántach, nach é
sin atá ar bun ag an Aontas Eorpach,
agus ag ár rialtas féin, de bharr na
treorach a tugadh dóibh?

“Is buille tubaisteach é seo do
chleachtas leigheas traidisiúnta na

Síne in Éirinn, beidh tionchar aige ar
leigheas clasaiceach luibheanna atá
in úsáid ar feadh os cionn 1000 bli-
ain agus in Éirinn os cionn 25 bliain,
leigheas atá sábháilte agus a bhfuil
luach cothaitheach aige. Tá siad seo
ar fad imithe ón margadh anois
agus, in áit a bheith in ann na foirmlí
a cheannach ón déantóir, beidh ar
chleachtóirí na foirmlí a mheascadh
suas iad féin. Tá 12 comhábhar ar an
meán i ngach foirmle de leigheas
traidisiúnta Síneach. Níl sé de
chumhacht ag an rialtas smacht a
choinneáil ar cén chuma a bheidh ar
na foirmlí seo,” a deir Bernadette.

Dar le Bernadette, tá suas le 800
cleachtóir de leigheas traidisiúnta na
Síne in Éirinn agus an chuid is mó
acu is cleachtais bheaga neamh-
spleácha iad a bhí ag cleachtadh
leigheas traidisiúnta na Síne go sáb-
háilte leis na blianta.

“Beidh roinnt mhaith de na
gnólachtaí seo ag dúnadh síos de
bharr na treorach seo agus de bharr
an choisc a bheidh ar roinnt luib-
heanna, agus iad ar íosphá mar atá
siad faoi láthair.  Níl aon idirdhealú á
dhéanamh sa treoir idir táirgí
cógaisíochta agus luibheolaíochta
(botanical), is iad sin na plandaí
nádúrtha a bhí in úsáid leis na
cianta,” ar sí.

An bhfuil aon todhchaí do
leigheas traidisiúnta na Síne in
Éirinn as seo amach mar sin?

“Bhíos ag comhdháil thall sa tSín
tuairim is coicís ó shin agus tá sé i
gceist ag rialtas na Síne dul i mbun
cainteanna le hoifigigh na hEorpa
agus faoi láthair tá agóid dhlíthiúil á
déanamh ag an Bhreatain agus an
Bheilg i gcoinne na treorach.” 

Is stiúrthóir í Helen Begadon ar an

‘Irish School of Herbal Medicine’ a
reachtálann cúrsa proifisiúnta cei-
thre bliana do luibhlianna leigheas
an Iarthair.  Deir Helen, “Is féidir le
rialacháin a bheith cabhrach in
amanna, ach tá sé róshimplí le rá gur
féidir, nó gur cheart, na rialacháin
chéanna a bheith curtha i bhfeidhm i
gcás cógais luibhe agus a chuirtear i
bhfeidhm i gcás drugaí
cógasaíochta.  Is plandaí iad luib-
heanna a bhfuil an cine daonna á n-
úsáid go sábháilte ar feadh na mílte
bliain.  Is é an argóint atá curtha
chun tosaigh acu siúd atá i bhfabhar
dian-rialachán ná nach bhfuil aon
bhunús fianaise ag cógais luibhe,
ach déanann sé seo neamhaird ar
fhianaise na húsáide substaintiúla.”

Níl gach tír san Aontas Eorpach ag
glacadh leis an treoir seo atá á tab-
hairt ag an Aontas Eorpach. Chinn
an Bheilg agus an Ísiltír gan glacadh
leis agus beidh le feiceáil cén toradh
a bheidh ar an agóid dhlíthiúil atá á
tabhairt ag an Bhreatain agus ag an
Bheilg i gcoinne na treorach. Tá
rangúchán áirithe tugtha do
chleachtóirí leighis ailtéarnaigh sa
Bhreatain agus iad anois aitheanta
mar ‘Health Care Professionals’ agus
dá bharr níl tionchar chomh mór ag
an treoir ar chleachtóirí sa Tuais-
ceart.  

Deir Helen chomh maith, “Nuair
atá luibheanna curtha i bhfeidhm
ina staid iomlán tá an baol don
tsláinte níos lú ná mar atá i gcás dru-
gaí cógaisíochta agus tá sé táb-
hachtach a chuimhniú go mbíonn
drugaí déanta suas de na comháb-
hair ghníomhacha de luibheanna.
Feidhmíonn luibhlianna proifisiúnta
ar bhealach difriúil leis na siopaí, ag
ordú agus cumadh leigheas don
othar.  Ní ionann na leigheas seo
agus táirgí ‘thar an gcuntar’.  Ach níl
fáil níos mó againn ar roinnt dár
leigheas traidisiúnta, mar gheall ar
rialacháin.  Ba cheart go dtabharfaí
san áireamh go ndéanann ár
gcleachtóirí staidéar ar feadh chei-
thre bliana, agus traenáil chliniciúil
fhorleathan, agus dá bharr tá siad
cáilithe chun luibheanna a fhod-
háileadh go sábháilte. Céimithe de
chuid ár gcláir, bíonn siad curtha
faoi oiliúint faoin mbealach gur
féidir leo feidhmiú taobh istigh den
dlí agus dá bharr gan úsáid a bhaint
ach as luibheanna atá ar fáil go
dlíthiúil dóibh.” 

“Is buille tubaisteach é seo
do chleachtas leigheas
traidisiúnta na Síne in
Éirinn, beidh tionchar aige
ar leigheas clasaiceach
luibheanna atá in úsáid ar
feadh os cionn 1000 bli-
ain” Bernadette Ward

Tá leigheas traidisiúnta na Síne agus cleachtais eile leighis a úsáideanna luibheanna i mbaol de bharr treoracha de
chuid an Aontais Eorpaigh. 

Costas caife le hardú go suntasach de bharr La Niña
Alex Hijmans, in Salvador, An Bhrasaíl

B’FHEARR don té a bhfuil dúil aige i
gcaife sciuird a thabhairt ar an
ollmhargadh láithreach mar, gan
mhoill, d’fhéadfadh ardú 40%
teacht ar phraghsanna an dara earra
is mó a ndéantar trádáil ann ar
domhan.

Ní ar lucht na stocmhargaí atá an
locht, ach ar fheiniméan aimsire san
Aigéan Ciúin darb ainm La Niña, atá
ag bagairt seaca ar chuid mhór de
Mheiriceá Theas – plandálacha caife
na Brasaíle san áireamh.

Fástar aon trian de phónairí caife
an domhain sa Bhrasaíl.

“Má thiteann an teocht sa Bhrasaíl
faoin reophointe, ní amháin go
mbeidh praghsanna níos airde ná
mar a bhí riamh roimhe, ach seans
go mbeidh fíorghanntanas pónairí
ann,” a deir Rodrigo Costa,
uachtarán na stocbhróicéirí
Meiriceánacha, Newedge, an
tseachtain seo.

Tagann an baol seaca sa Bhrasaíl
sna sála ar dhrochaimsir agus aicíd a
rinne scrios ar phlandálacha caife sa
Cholóim – an dara tír is mó a
fhásann pónairí caife.

Cheana féin, tá a bpraghasanna
ardaithe ag na mórchomhlachtaí bia
Kraft Foods (úinéirí Maxwell House)

agus Smuckers.
Má thiteann an teocht faoin

reophointe sa Bhrasaíl, ní amháin go
ndéanfar dochar d’fhómhar na
bliana seo ach d’fhás na bliana seo
chugainn freisin.

Agus fiú muna dtarlaíonn an sioc
atá geallta, is in airde a rachaidh
praghas an chaife. De réir mar atá an
meánaicme sna tíortha is mó a
tháirgeann caife ag fás, tá an
ráchairt intíre ar chaife ag ardú go
mór.

D’fhéadfadh an t-am go mbíodh
an chuid is fearr de na pónairí caife á
n-easpórtáil go dtí an leathsféar
thuaidh a bheith thart.

Beidh an
costas a
bhaineann
le caife ag
ardú gan
mhoill.

Is féidir linn!
T-léinte Gaeilge deartha ag fiontraí i Muine Gall

Meadhbh Ní Eadhra

ANOIS agus baile Mhuine Gall i gContae Uíbh
Fhailí ag réiteach do chúirt Uachtarán
Mheiriceá, Barack Obama, tá fear amháin tar
éis tabhairt faoi ghnó nua, ag dearadh t-léinte
speisialta don chuairt. Billy Hayes an t-ainm
atá ar an bhfiontraí seo, agus tá sé i ndiaidh
réimse leathan t-léinte a dhearadh, cuid acu i
nGaeilge. I measc na lógónna atá ar na t-léinte
tá ‘What’s the Craic Barack’ agus ‘Is féidir linn’.
Tá cúig dhearadh déag éagsúla ag Hayes dá
chuid t-léinte, agus tá ceann áirithe ann le
híomhá d’Éirinn air agus pictiúr d’aghaidh an
Uachtaráin, chomh maith le dáta na cuairte
scríofa faoi. Tá Billy Hayes sé bliana fichead
d’aois agus deir sé go bhfuil sé ag súil leis an t-
léine sin a thabhairt don Uachtarán mar bhron-
ntanas.

“Tá sceitimíní an domhain ar gach duine, ní
chreidfeá é,” ar sé. “Ní rabhamar ag súil leis an
gcuairt muid féin agus ní dóigh liom gur thuig
daoine cé chomh mór agus a bheadh an ócáid.
Má bhreathnaíonn tú amach an fhuinneog ar
an mbaile anois feicfidh tú daoine ar
dhréimirí, ag péinteáil gach rud agus ag
réiteach don lá mór.”

Ní hé Billy amháin atá i ndiaidh tabhairt
faoin ngnó mar gheall ar chuairt Obama. Tá
forbróirí ag súil le seirbhís mhótarbhealaigh
atá lonnaithe ar imeall an bhaile, a ainmniú tar
éis na hócáide. Tá muintir na háite ag glanadh
gach rud agus tá an comhlacht Dulux i ndiaidh
péint a sholáthar saor in aisce. Níl ach thart ar
thrí chéad duine ina gcónaí sa bhaile agus is
cinnte go mbeidh siad go léir ar bís nuair a tha-
gann Barack Obama ar cuairt ag deireadh na
míosa.

Ag ceol ar
son mhuintir
na Seapáine
Meadhbh Ní Eadhra

TÁ albam carthanachta ar a
bhfuil ceoltóirí agus bannaí ceoil
ar nós U2, Lady Gaga, Bob Dylan,
Madonna agus go leor eile, i ndi-
aidh $5 milliún a ghnóthú cheana
féin.

Beidh an t-airgead ar fad ag dul
dóibh siúd a d’fhulaing mar tho-
radh ar chrith talún agus súnamaí
na Seapáine. ‘Songs For Japan’ an
teideal atá ar an albam agus
tháinig cuid de na comhlachtaí
dlúthdhioscaí is mó ar domhan le
chéile chun an t-albam a chur le
chéile agus a eisiú, mí ó shin.

Tá sé ar díol i bhfoirm dhig-
iteach agus mar phacáiste de dhá
dhlúthdhiosca freisin. Is ag
deireadh mí an Mhárta a chuaigh
sé ar díol ar iTunes den chéad
uair agus tháinig an dlúthdhiosca
féin amach ar an 4 Aibreán. Deir
cuid dóibh siúd a d’eagraigh an
togra seo go bhfuair Cumann na
Croise Deirge $2 milliún an mhí
seo caite, a bhuíochas leis na
ceoltóirí, cumadóirí, lipéid, foil-
sitheoirí agus iTunes, nár ghlac
leis an mbrabús agus airgead a
tháinig ón albam. Rinneadh
íocaíocht eile de $3 milliún ag tús
na seachtaine seo.

Tá os cionn 500,000 cóip den
albam díolta go dtí seo. Tá 38
amhrán ar an albam, cuid acu an-
cháiliúil, ar nós Walk On  le U2,
Imagine  le John Lennon, Don't
Let The Sun Go Down On Me  le
hElton John agus Pray  le Justin
Bieber.

Poist nua teicneo-
laíochta le cruthú
Meadhbh Ní Eadhra

TÁ sé fógartha ag comhlacht teicneolaíochta Éireannach,
Version 1, go mbeidh 180 post á gcruthú thar an chéad dá
bhliain eile. Fostófar an fhoireann nua ag ceanncheathrú
Version 1 i mBaile Átha Cliath, agus i gCorcaigh agus i
mBéal Feirste chomh maith. Tá an comhlacht ag súil go
dtiocfaidh fás de 30% ar chúrsaí gnó i mbliana. 

“I mí Iúil seo caite, d’fhógair muid go raibh céad post le
cruthú thar thréimhse trí bliana, ach mar gheall ar cé
chomh maith agus atá ag éirí linn, táimid ag ceapadh go
mbeidh na poist sin líonta laistigh de bhliain amháin,” a
deir Jarlath Dooley, stiúrthóir acmhainní daonna. “Mar
chomhlacht iomlán Éireannach, táimid iontach sásta a
bheith ag déanamh neamhaird den chúlú eacna-
maíochta agus a bheith ag cruthú post.”

Beidh réimse leathan post ar fáil, idir phoist shinsear-
acha agus cinn eile dóibh siúd atá díreach i ndiaidh
céimeanna a bhaint amach. Fostaíonn Version 1 265
duine faoi láthair.

Aer Lingus buartha
faoi chúrsaí gnó
Meadhbh Ní Eadhra

TÁ Aer Lingus i ndiaidh rabhadh a thabhairt nach mbei-
dh Greenfield, an clár sábhála airgid, in ann todhchaí na
haerlíne a chinntiú. Bhí an clár sin in ainm is €97 milliún
a shábháil d’Aer Lingus.

Deir Aer Lingus go bhfuil siad ag iarraidh a fháil amach
an mbeidh clár Greenfield in ann brabús an chomhlach-
ta a chosaint nó an mbeidh orthu tuilleadh a dhéanamh
chun é sin a chinntiú. 

I ráiteas a rinne siad an tseachtain seo, dúirt Aer Lin-
gus go mbeidh brabús acu don bhliain 2011, ach go mbei-
dh sé i bhfad níos ísle ná mar a bhí anuraidh. 

Tháinig ardú ó €53.7m go €37.9m ar an gcaillteanas a
rinne an aerlíne sna chéad trí mhí den bhliain, i gcom-
paráid le 2010. Bhí tionchar mór ag an stailc i mí Eanáir
agus Feabhra ar chúrsaí airgeadais sa chomhlacht,
chomh maith le dátaí saoire na Cásca. 

Billy Hayes le cuid dá t-léinte nua, i Muine Gall i gContae Uíbh Fháilí.

Fáilteoidh an Chomhairle um Oideachas Gaeltachta agus Gaelscolaíochta roimh thairiscintí ó mhic 
léinn dochtúireachta (Phd) nó ó thaighdeoirí eile do sparánachtaí taighde ar mhaithe le taighde a 
dhéanamh ar ábhar a bhaineann lena feidhmeanna reachtúla (oideachas trí mheán na Gaeilge agus 
teagasc na Gaeilge). Féach www.cogg.ie

Is fiú suas le €15,000 in aghaidh na bliana go ceann 3 bliana gach sparánacht a bhronnfar.

Seol chuig pol@cogg.ie iarratais ag tabhairt eolais faoi: ábhar an taighde; an foras cáiliúcháin; 
maoirseoirí an taighde; amscála an taighde; aon taighde mór eile sa réimse céanna; agus aon eolas 
ábhartha eile.

Ní ghlacfar le haon iarratas i ndiaidh 4pm Dé Luain 16 Bealtaine 2011.

SPARÁNACHTAÍ TAIGHDE 2011
CUIREADH CHUN TAIRISCEANA

Obair ócáideach phoiblíochta in earnáil na foilsitheoireachta Gaeilge
Sonraí ar an suíomh www.coislife.ie

Spriocdháta: 15 Bealtaine 2011

Comhordaitheoir Poiblíochta
Cois Life

Plean Forbartha Náisiúnta 2007–2013

ÚDARÁS NA GAELTACHTA,
MAOIRSEOIRÍ LE HEARCÚ.

Soláthróidh “Tús – An Tionscnamh Socrúcháin Oibre Pobail”, deiseanna gearrthéarmacha oiriúnacha oibre 
ar ardchaighdeán dóibh siúd atá dífhostaithe agus ag an am céanna cuirfear réimse leathan de sheirbhísí 
ar fáil a bheadh tairbheach don phobal agus i suíomhanna pobail éagsúla.

Critéir Cháilitheachta:
Ní mór d’iarratasóirí:

agus 

Coinníollacha Oibre:
Is gá do mhaoirseoir 39 uair sa tseachtain a oibriú. Beidh tréimhse phromhaidh sé mhí ar a laghad i 
gceist Is tréimhse bliana a bheidh i gceist leis an gcéad chonradh agus déanfar an conradh a 
athnuachan faoi réir feidhmíochta sásúla agus maoiniú leanúnach ar Tús. Beidh maoirseoirí 
fostaithe chun maoirseoireachta a dhéanamh ar an gclár i nGaeltacht Dhún na nGall, Maigh Eo, 
Gaillimh/Mí agus Gaeltacht na Mumhan. 

Dualgais an Phoist:

chuí, scríofa agus ríomhairithe a choinneáil. Maoirseacht ar chomhlíonadh riachtanais sláinte agus 
sábháilteacht. Ag leagan amach, ag bainistiú agus ag monatóireacht sceideal oibre agus ag baint 

rannphairtithe ar aon dul le hionchais na bpobal. Aon fhreagrachtaí eile is gá d’fheidhmiú ordúil 
Tús.

Riachtanais:-

10 Bealtaine 2011 chuig:

An Bainisteoir Forbartha Pobail
Údarás na Gaeltachta

Teil:  091 503100           Facs:  091 503101           Rphost:  eolas@udaras.ie

IONAD NA DTEANGACHA
language centre

Beidh lóistín san áireamh leis an bpost
Tuilleadh eolais ó Róisín ar 01-7086417 nó 
Roisin.nidhushlaine@nuim.ie
 
Spriocdháta: deireadh mhí na Bealtaine

Fáiltíonn Ionad na dTeangacha, Ollscoil na hÉireann Má 
Nuad, roimh iarratais ar an bpost seo a leanas:

Teagascóir Gaeilge agus Béarla
i

Beijing Foreign Studies University
don tréimhse 

Meán Fómhair 2011 - Meitheamh 2012

Fáiltíonn Ionad na dTeangacha Má Nuad roimh iarratais ar an gcúrsa Teastas i Múineadh 
na Gaeilge d’Aosaigh.

Cúrsa é seo a thugann deis do dhaoine atá ag obair mar mhúinteoirí cheana féin agus do 
dhaoine ar mhaith leo dul ag obair san earnáil seo cailíocht a bhaint amach i dteagasc na 
Gaeilge do dhaoine fásta.

www.nuim.ie/language
01-7086417.

ONAD NA D

An  bhfuil folúntas agat?
Tóg fógra le  Gaelscéal, lascaine le  fáil ar leathanach  folúntais.

Déan teagmháil le Patricia  ag  086–0234251  nó   fograi@gaelsceal.ie

Gabháil Syrinx
Aifric Mac Aodha
An Sagart

Léirmheas le Proinsias Mac a’ Bhaird

IS doiligh a cheart a thabhairt
don leabhar seo in imeacht
léirmheasa bhig. Rith sé liom
go minic agus an cnuasach
seo, an chéad chnuasach

filíochta ó pheann Aifric Mhic
Aodha, a léamh agus a athléamh
agam go bhféadfadh barraíocht

anailíse baint uaidh mar chnu-
asach. Uaireanta is fearr tais-
céalaíocht aonair a dhéanamh ar
dhánta, ligint dóibh seilbh a ghla-
cadh ar do shamhlaíocht, gan a
bheith ag teacht chucu le tuairimí
réamhdhéanta. Mothaím sin go
háirithe i gcás an chnuasaigh seo ó
pheann Aifric. Braithim go bhfuil
an fhilíocht atá istigh ann chomh
leochailleach íogair sin go bhféad-
faí í a bhá faoi ualach na tuair-
imíochta. 

Dálta leaba an damháin alla atá
ar chlúdach an chnuasaigh,
tchítear domh go bhfuil sobhris-
teacht álainn ag baint leis na dánta
agus gur gá domhsa a bheith cúra-
mach le mo pheann féin. Ach ansin
ritheann sé liom go mbíonn
láidreacht neamhghnách nach
mbítear ag súil leis in eangaigh na
n-arachnidí céanna agus gur gá
domh a admháil liom féin gurb
amhlaidh an scéal i gcás na ndánta
seo, go bhfuil neart agus fuin-
neamh iontu a choinneos an cár
iontu a fhad is a choinneofar
cuimhne ar Syrinx í féin.

Gabha focal, má bhí a leithéid
ann riamh, atá san fhile seo. Tá dri-
ogadh déanta aici ar an teanga,
rogha fíorchúramach déanta aici ar
gach aon fhocal, cumhacht agus

macnamh domhain taobh thiar de
gach ceann acu. Chuirfeadh an
ghontacht inste chomh maith le
struchtúr tomhaiste na rann
seanfhilíocht na mbard i gcuimhne
don léitheoir. Tarraingíonn Mac
Aodha as an tobar sin le haghaidh
inspioráide agus ábhair. Agus í ag
trácht ar cheird an fhile, deir sí: 

“Ní iarrann sé de chothú 
Ach conablach an chait: 
Guíonn go mbeadh a ghoile 
Á chnaí ag fiacla bioracha.”
Tá láidreacht sna línte sin a

théann go smior chnámh na
filíochta. Mothaím go bhfuil an tar-
raingt seo as an traidisiún ársa táb-
hachtach do Mhac Aodha. Dálta na
seanfhilí, níl drogall uirthi mio-
taseolaíocht na tíre seo agus mio-
taseolaíocht chlasaiceach na sean-
Ghréige a chur ag obair di. Is
spéisiúil an úsáid a bhaineann sí as
seanscéal Syrinx agus Pan. Pan, dia
na cruthaitheachta a shantaíonn
an nimfeach gealgháirí, Syrinx. In
aineoinn seiftiúlacht na nimfí a
dhéanann iarracht éalú is dul i
bhfolach ó andúil Phan trí ghiol-
caigh a dhéanamh dithe féin,
beirtear uirthi. Cruinníonn Pan na
luachra atá ag fás cois abhann
chun píopaí a dhéanamh dó féin.
Ar an bhealach sin, coinníonn Pan
seilbh ar Syrinx ach feasta is go
brách beidh ceol álainn uaithi. 

Nach aoibhiúil an meafar é sin
d’fhile óg atá ag dul i dtaithí ar an
chruthaitheacht chéanna: an
chontúirt, an ciapadh agus an crá a
bhaineann léi, na hiarrachtaí a
dhéantar éalú uaithi ach ar
deireadh in aineoinn a bheith gaib-
hte agus i ngéibheann aici, i ndi-
aidh don chruthaitheacht an file a
chloí go mbíonn ceol binn álainn
fós ann nach gcloífear go deo.

Déanann Mac Aodha iniúchadh

ar an ghrá, ar an bhris, ar
fhéiniúlacht an duine agus ar an
tsaol é féin. Caitheann sí súil
bhanúil shoghonta ar a bhfuil ag
titim amach thart uirthi, ach is súil
chosantach airdeallach i gcónaí í.
Téamaí an fhile óig a déarfadh
duine, ach téamaí uilíocha iad a
láimhsíonn Mac Aodha le staidiúir
is le smacht. “Ná tógtar orm é,
m’óige-“, a deir sí ag pointe
amháin, agus ní thógfar. Iad siúd a
bhfuil an óige caillte acu is mó a
cháintear í.

Dánta saothraithe snasta
deachumtha atá roimh léitheoir an
chnuasaigh seo, dánta a chuir-
feadh léaspáin ar aon neach beo.
Tá cuid de na dánta ann fíor-
phearsanta agus a bhainfeadh
deoir nó dhó ón chroí is crua, tá
dánta eile ann a chaitheann solas i
gcoirnéil dhorcha an tsaoil agus
dánta eile fós a thugann guth do
mhianta doráite an chroí. Ní leor
an cnuasach seo a léamh uair
amháin, is gá cónaí leis ar feadh
tamaill, is gá am a thabhairt dó
sileadh isteach ionat, chun go
mbeidh rithimí na línte ag bualadh
i dtiúin le rithimí chuisle do chroí
féin. Is fada uaim an chéad chnu-
asach eile ó pheann an fhile chu-
masaigh seo.

Bosca
COMÓRTAIS!
Tá leabhráin beaga logainmneacha
againn anseo i nGaelscéal agus
táimid ag tabhairt seans dár
léitheoirí iad a bhuachan. Tá na
leabhráin foilsithe ag Club na Sionna
agus urraithe Ag Foras na Gaeilge. 

Ní gá ach an bosca speisialta seo a
ghearradh amach agus a sheoladh
chuig Gaelscéal, An Chuasnóg, An
Spidéal, Contae na Gaillimhe, roimh an
13 Bealtaine 2011, más maith leat ceann
de na leabhair seo a bhuachan.

Ainm: ___________________________________________________________

Seoladh: ___________________________________________________________

___________________________________________________________

Mothaím go bhfuil an tar-
raingt as an traidisiún ársa
tábhachtach do Mhac
Aodha. Dálta na seanfhilí,
níl drogall uirthi miotase-
olaíocht na tíre seo agus
miotaseolaíocht chla-
saiceach na sean-Ghréige
a chur ag obair di.

Deis nua iontach do scríbhneoirí 
i gcontae Phort Láirge
Meadhbh Ní Eadhra

TÁ scéim nua mheantóireachta, nó
oidí, seolta ag Oifig na nEalaíon ag
Comhairle Chontae Phort Láirge
agus ag an eagras Artlinks chun
spreagadh a thabhairt do scríbh-
neoirí nua agus tacú le scríbhneoirí
áitiúla chomh maith.

Tabharfaidh an scéim úrnua seo
deis d’ocht scríbhneoir ó chontae
Phort Láirge páirt a ghlacadh i
seisiúin aonair speisialta le linn na
bliana seo. Is í an scríbhneoir Grace
Wells, a bhfuil neart duaiseanna
agus aitheantas náisiúnta agus
idirnáisiúnta faighte aici dá saothar,
a bheidh i mbun na seisiún seo.

Tá na seisiúin dírithe ar scríbh-
neoirí ar mhaith leo plé a dhéanamh
ar a gcuid leabhar ar leibhéal
proifisiúnta, agus déanfar iarracht
scileanna scríbhneoireachta agus

eagarthóireachta na ndaoine seo a
fheabhsú agus a fhorbairt. Gheob-
haidh na scríbhneoirí comhairle
agus aiseolas ar a gcuid oibre, agus is
í an aidhm atá leis seo ná lámhscríb-
hinn a fhorbairt sa deireadh.

Beidh tuiscint níos fearr ag na ran-
npháirtithe ar thionscal na foil-
sitheoireachta freisin agus beidh
cabhair agus comhairle ar fáil dóibh
maidir le hiarratais nó deiseanna
maoinithe.

Deir Margaret Organ, Oifigeach
Ealaíon an chontae, go bhfuil sí ‘ion-
tach sásta’ leis an líon mór iarratas a
fuair siad don scéim seo.

“Léiríonn sé seo go bhfuil spéis
mhór sa scríbhneoireacht i bPort
Láirge,” ar sí.

Ní gá d’iarrthóirí saothar foilsithe
a bheith acu cheana féin ach caith-
fidh siad a bheith ina gcónaí laistigh
de réigiún riaracháin Chomhairle
Chontae Phort Láirge le trí bliana
anuas ar a laghad.

Is féidir tuilleadh eolais a fháil ar
www.waterfordcoco.ie nó teagmháil
a dhéanamh le hOifig na nEalaíon ar
(058) 41416. 

Grace Wells, an scríbhneoir a bheidh
i mbun na seisiún scríbhneoireachta
i bPort Láirge.

Le Meadhbh Ní Eadhra

Úrscéal spleodrach nua
do dhéagóirí eisithe
Tá úrscéal nua do dhéagóirí, Dordán, eisithe ag Cois Life. Is í an t-údar mór-ráchairte 
Éilís Ní Dhuibhne a scríobh an leabhar, agus labhair sí le Meadhbh Ní Eadhra faoi.
“TAITNÍONN sé liom bheith ag
scríobh faoi dhéagóirí, agus déanaim
go minic pé scéal é, fiú nuair nach
mbím ag scríobh do dhéagóirí ach go
háirithe,” a mhíníonn Éilís Ní Dhuib-
hne dom agus muid i mbun cainte
faoin úrscéal is déanaí léi, Dordán.
Scríobhann an t-údar cáiliúil seo i
mBéarla agus i nGaeilge agus tá an-
aithne uirthi in Éirinn agus go
hidirnáisiúnta. Díoladh os cionn
3000 cóip dá húrscéal Hurlamaboc, a
bhain Gradam de chuid Bisto agus
duais Oireachtais. An bhfuil
cosúlachtaí idir an leabhar nua seo
agus Hurlamaboc?

“B’fhéidir go bhfuil Hurlamaboc
beagán níos doimhne,” arsa an t-
údar. “Tá sé níos casta ó thaobh
chruth an leabhair de, mar go bhfuil
guthanna éagsúla ann. Ach ar
bhealach ní thaitníonn sé sin liom
agus b’fhearr liom an leabhar nua
agus guth amháin a úsáid. Sílim go
bhfuil sé níos sásúla mar ealaín agus
ón taobh aeistéitiúil de, in ionad a
bheith ag léim timpeall ó ghuth go
guth laistigh de.”

Deir Éilís gur fearr léi an ‘tsim-
plíocht’ a bhaineann le guth amháin
a úsáid san úrscéal.

“Theastaigh uaim díriú isteach ar
an gcailín, Natasha,” ar sí. “Tá an-
chuid faoi bhuachaillí in Hurlam-
aboc agus níl an méid sin spás ag
Emma, an cailín. Scéal Natasha atá i
gceist le Dordán i ndáiríre. Cíonn
muid gach rud trína súile, agus na
dúshláin atá aici siúd ach go
háirithe.”

Is dalta ardteiste í Natasha atá
gnóthach ag ullmhú don Ardteist
agus ag staidéar go dian, mar aon
lena dlúthchairde, Ailbhe agus Mol-
laí, i meánscoil Chnoc na Rós. Ach tá
dúshlán níos mó ná scrúdú i ndán do
Natasha, sa bhaile ar Ascaill Dhún na
Rún, nuair a thosaíonn a máthair ag
briseadh na ngréithe agus nuair a
bhailíonn a hathair leis i lár na
hoíche. Agus tá a chuid fadhbanna
féin ag a deartháir, Craobh. 

“An bhunfhadhb sa scéal seo ná
nach raibh na tuismitheoirí i ngrá
lena chéile agus theastaigh uaim
scríobh faoin tionchar a bhíonn aige
sin ar na páistí sa teaghlach,” a deir
Éilís. “B’fhéidir nach raibh mé ag
smaoineamh ar an rud a tharlaíonn
don deartháir ón tús, b’fhéidir gur
tháinig sé sin chugam sa lár. Tá

Natasha in ann déileáil ar bhealach
leis na rudaí a tharlaíonn ach tá
Craobh, a deartháir, ró-óg agus
téann sé sin leis an taithí atá agam ar
dhaoine óga, is é sin nach mbíonn na
buachaillí in ann déileáil le rudaí ar
an tslí chéanna.”

Is leabhar é seo do bhuachaillí
agus do chailíní, ach creideann Éilís
gur cailíní agus mná is mó a bhíonn
ag léamh a cuid leabhar.

“N’fheadar an léann fir nó
buachaillí mo leabhair?” ar sí. “Ní
toisc an ábhair ach toisc gur bean
mé. Is dóigh liom go léann mná agus
cailíní gach rud! Ach tugaim faoi
deara go bhfuil níos mó spéise ag fir
agus buachaillí i bhficsean a scríob-
hann fir eile. Is cuma cad a scríob-
hann tú mar bhanúdar, beidh níos
mó léitheoirí baineann agat ná
léitheoirí fireann!”

Tagann teideal an leabhair,
Dordán, as an dán le Emily Dickin-
son “I heard a buzzing in my brain”/
“Luaitear é sa leabhar anois is arís,”
arsa Éilís. “Tá sé ar an gcúrsa

Ardteiste ach ní bhíonn sé ar an
gcúrsa gach bliain, deirtear liom.
Cloiseann Natasha an saghas dordán
seo ina cluasa i rith an scéil. An
chéad teideal a bhí agam ar an leab-
har ná ‘Chuala mé dordán’ ach ansin
cheapadar nach raibh sé sin go maith
agus shocraíomar ar dordán a rogh-
nú.”

Deir an t-údar gur fada ó bhí sí féin
ina déagóir, agus nach raibh sí cinnte
an mbeadh sí in ann léargas
réalaíoch a thabhairt ar an saol a
bhíonn acu.

“Ach ar ndóigh tá a lán rudaí nach
n-athraíonn mórán,” ar sí. “Agus
ansin tá rudaí eile agus is féidir leat
iad a fháil amach agus a fhoghlaim.”

Tá Hurlamaboc aistrithe go Béarla
agus cheana féin tá an comhlacht
foilsitheoireachta Little Island i ndi-
aidh iarraidh ar Éilís Dordán a aistriú
freisin. Is annamh a tharlaíonn sé
sin, agus go deimhin níl mórán leab-
hair Gaeilge aistrithe go Béarla ar
chor ar bith.

Nuair a aistrítear leabhar Gaeilge

go Béarla, is droichead é sin do
theangacha eile freisin, dar le hÉilís.

“Mura n-aistrítear na leabhair go
Béarla, níl mórán seans go n-aistreo-
far go teangacha eile iad,” ar sí. 

Luann Éilís an suntas a bhaineann
le bunú Fhoras na Gaeilge, agus deir
sí nach mbeadh mórán leabhar
Gaeilge ann gan iad.

“Tá sé go hiontach ach an sprea-
gadh beag sin a bheith ann,” ar sí.

Cad faoin díospóireacht a bhíonn
ann go minic faoin mbearna idir leib-
héal tuisceana na léitheoirí óga agus
a gcumas teanga?

“Is dóigh liom i ndáiríre gur féidir
leat mar scríbhneoir glacadh leis an
dúshlán sin. Is féidir scéal an-chasta
a scríobh i dteanga atá simplí,” a deir
Éilís. “B’fhéidir nach bhfuil sé furas-
ta, ach má smaoiníonn tú ar Samuel
Beckett, mar shampla, éiríonn leis
scríobh faoi rudaí atá an-chasta ar
fad maidir leis an duine agus an saol
agus foclóir cuibhseach beag a úsáid.
Nuair a scríobh mé mo chéad leab-
har i nGaeilge, Dúnmharú sa

Daingean, fuair mé saghas inspioráid
ó Henning Mankell, a scríobhann sa
tSualainnis. Is scéalta bleach-
taireachta atá i gceist, agus tá na
scéalta casta, ach thug mé faoi deara
go raibh an tSualainnis simplí agus
furasta le léamh, fiú domsa, mar
dhuine ag léamh teanga iasachta.
Thuig mé ó sin gur féidir leat foclóir
cuibhseach cúng a úsáid ach rud
éigin suimiúil a scríobh. Ach tá
dúshlán ann, ach go háirithe i
gcomhthéacs na litríochta Éireannaí,
mar tá an-bhéim againn i gcónaí ar
stíl agus teanga. Toisc é sin a bheith
amhlaidh, b’fhéidir go bhfuil fadhb
speisialta ag scríbhneoirí na Gaeilge
glacadh le saghas stíle atá simplí
agus foclóir nach bhfuil saibhir. An
díospóireacht sin faoin mbearna idir
an t-ábhar agus an teanga, tá sé fíor,
tá fadhb ann. Ach, mura mbíonn an
scéal taitneamhach, ní léifidh siad
é!”

Creideann Ní Dhuibhne, áfach,
gurb í an dúshlán is mó do scríbh-
neoir atá ag scríobh do dhéagóirí ná
gan bheith i do dhéagóir a thuil-
leadh, agus a bheith ró-fhada ó bhei-
th i do dhéagóir. 

“Sílim freisin go gcaithfimid, mar
scríbhneoirí, a bheith cúramach.
Bíonn saghas pobail rúnda ag na
déagóirí, agus ní dóigh liom go dtait-
níonn sé leo go mbeadh tuiscint ag
daoine fásta ar chomhaois lena
máithreacha nó seanmháithreacha,
air sin. B’fhéidir go bhfuil sé ceart go
leor i bhfoirm leabhair, ach tá sé
dainséarach bualadh leo go díreach,
mar cífidh siad cén aois muid (na
scríbhneoirí). Tá sé an-tábhachtach
do dhéagóirí an creideamh sin a
bheith acu, go bhfuil saol rúnda acu
nach dtuigeann na daoine fásta,” ar
sí.

Níor ghlac sé ach cúpla mí ar Éilís
an leabhar seo a scríobh, agus beidh
bailiúchán dá cuid gearrscéalta Béar-
la á fhoilsiú go luath an bhliain seo
chugainn. Tá sí i mbun oibre ar
úrscéal Béarla faoi láthair, agus ag
múineadh i gColáiste na hOllscoile,
Baile Átha Cliath, ar an gcúrsa
máistreachta (scríbhneoireacht
chruthaitheach). Beidh sí ag glacadh
páirte i Scoil Samhraidh John McGa-
hern i mí Iúil agus i bhFéile na Beal-
taine an mhí seo. Is féidir Dordán a
cheannach sna siopaí ar €10 nó é a
ordú ó www.coislife.ie.

Éilís Ní Dhuibhne



28 • BEATHA GAELSCÉAL 
Dé hAoine, 6 Bealtaine, 2011

TEILIFÍS agus RAIDIÓ
Le Treasa Bhreathnach

Féach ar
BBC TÉ: ‘Vote 2011’ Is iad Noel Thompson
agus Jim Fitzpatrick a bheidh i stiúideo de
chuid BBC 1 Thuaisceart Éireann don chlár
seo agus meascán saineolaithe i láthair chun
plé a dhéanamh ar thorthaí an toghcháin.
Beidh Nicholas Whyte ag déanamh anailíse
ar na treochtaí vótála.  Craolfar an clár beo ó
3in go dtí 6in. Ina dhiaidh seo leanfar leis an
gclúdach toghchánaíochta ar BBC 2 Thuais-
ceart Éireann ó 7in go dtí 10in.  

BBC Alba: ‘Talamh Trocair/Revealing Scot-
land's Past’ Sa tsraith nua seo beidh Kirsty
MacDonald ag fiosrú sheandálaíocht na hAl-
ban.  I gclár na seachtaine seo beifear ag díriú
ar ‘tóraíocht’ agus iad ag iarraidh suíomh a
bhain leis an gcéad Rí ar Alba a aimsiú. Dé
Domhnaigh @ 8.30in

TG4: ‘Coiscéimeanna’ Tugann Harry McGee
faoin aistear céanna a thug Bráithre Proinsi-
asacha Dhún na nGall sa 17ú haois déag. Tá sé
ag iarraidh a fháil amach cén áit ar scríob-
hadh ‘Annála na gCeithre Máistrí’, ceann de
na mistéirí móra i stair litríochta na tíre. Dé
Domhnaigh @ 8.15in

Foireann BBC Thuaisceart Éireann a bheidh ag déanamh clúdach cuimsitheach, ar raidió agus teilifís, ar thoghchán an Tuaiscirt ar feadh an deireadh seachtaine. 

Éist le
RTÉ Raidió  na
Gaeltachta: ‘Nótaí
Ceoil le Fiachna Ó
Braonáin’ Is é
Colm Ó Snodaigh
ón ngrúpa Kíla a
bheidh mar aoi
speisialta ar an
gclár seo le
Fiachna Ó
Braonáin.  As
Baile Átha Cliath dó, agus tá sé ag seinm le
Kíla ó 1988.  Is iad a bheirt dheartháir Rónán
agus Rossa a bhunaigh an grúpa, agus casann
Colm feadóg mhór, feadóg stáin, orgán béil,
agus sacsafón.  Is scríbhneoir chomh maith é,
agus bhíodh sé ina imreoir sacair i sraith na
hÉireann tráth.   Anocht @ 9in

BBC Raidió Uladh: Clúdach Toghcháin Beidh
clár speisialta á chur i láthair inniu ag Mark
Carruthers agus Seamus McKee ar
thoghcháin an Tuaiscirt a thosófar ar 3in agus
a bheidh á chraoladh suas go dtí 10in.  Beidh
torthaí beo á bhfógairt acu, chomh maith le
tuairisciú á dhéanamh ón 18 toghcheantar.  Is
iad Rick Wilford, Henry Bell, Darwin Temple-
ton agus Noel Doran roinnt de na haíonna a
bheidh sa stiúideo leo agus iad ag plé an méid
atá ag titim amach sa toghchán.  Inniu @ 3in

Midlands 103: ‘Ceilí Lár Tíre’ Tá Paula Kin-
narney ina craoltóir le Midlands 103 le os
cionn 10 mbliana agus is í a chuireann an clár
seo i láthair.  Clár d’éagsúlacht cheoil,
chultúir agus chomhrá.  Dé Domhnaigh @
12in. 

Mastercrafter 2011
Treasa Bhreathnach 

IS í seo ‘Bliain na Ceardaíochta’ agus tá an comh-
lacht léiriúcháin Big Mountain Productions ag
iarraidh aird a thabhairt ar cheardaíocht agus na
ceardaithe neamhphroifisiúnta atá againn sa tír.

Is i gcomhar le Comhairle Cheardaíochta na
hÉireann atá Big Mountain Productions ag
obair ar an tsraith seo de shé chlár do RTÉ.

Beidh gearrliosta de 15 duine ag glacadh páirte
ann agus iad ar fad ag obair ina réimse suime cear-
daíochta féin; Gloine, Ceirmeach, Miotal (gabha
dubh), Teicstíl (fíodóireacht), nó adhmadóireacht.

Ag deireadh na sraithe beidh cúigear ceardaí
fágtha, duine amháin i ngach ceird agus iad in
iomaíocht don teideal ‘Mastercrafter 2011’.

Tá Big Mountain Productions ar thóir daoine
a bhfuil beagán scile acu sa cheird a roghnaíonn
siad ach ní féidir le daoine a bhfuil an chear-
daíocht mar ghairm bheatha acu cur isteach ar
an tsraith. Beidh comhairle agus treoir tugtha
do na hiomaitheoirí uile ó mháistir-cheardaí.

Má tá suim agat páirt a ghlacadh sa tsraith
téigh chuig www.bigmountainproductions.com
agus líon amach an fhoirm iontrála roimh 5in an
Luan beag seo. 

Ceol an Ghrá
Treasa Bhreathnach 

NÍ raibh ach amhrán amháin
Gaeilge ag déanamh ion-
adaíocht ar son na hÉireann i
gcomórtas na hEoraifíse (Euro-
vision) go dtí seo agus is air seo
a bheidh clár nua de chuid

TG4, ‘Ceol an
Ghrá’, ag díriú.

Is in 1972 a
shocraigh bean
óg as Cromgh-
linn a post a
fhágáil mar
mhainicín
agus amhrá-
naí páir-

taim-
seartha

chun

tabhairt faoin gcomórtas cáil-
iúil. Is é an t-amhrán ‘Ceol an
Ghrá’ a bhuaigh an Comórtas
Náisiúnta Amhránaíochta an
bhliain sin agus é in iomaíocht
le cúig cinn d’amhráin Bhéarla
agus ceithre cinn Gaeilge.

B’iontach an cháil a bhain an
t-amhránaí Sandie Jones
amach ag an am ach leis na tri-
oblóidí sa Tuaisceart go mór in
intinn an phobail bhí cúinsí
slándála i gceist di nach raibh i
gceist d’aon tír ná iomaitheoir
eile. Creideann Sandie féin gur
mar gheall ar an teannas
polaitíochta a chaill a hamhrán
sa chomórtas.

Amárach a chraolfar an clár
seo ar TG4 @ 9.10in agus ann
cloisfidh muid ó Sandie féin,
scríbhneoir an amhráin Liam
Mac Uistin agus an cumadóir
Joe Burkett.    

Athruithe i ndán dár gceadúnas teilifíse
Treasa Bhreathnach 

TÁ athbhreithniú á dhéanamh ag an rialtas faoi
láthair ar chóras ceadúnas teilifíse na tíre.

Tá i bhfad níos mó roghanna féachana againn
inniu de bharr forbairtí teicneolaíochta agus is dá
bharr sin atá sé i gceist ag an Aire Cumarsáide,
Fuinnimh agus Acmhainní Nádúrtha, Pat
Rabitte, an t-athbhreithniú seo a dhéanamh.

Tá deis ag daoine anois breathnú ar an teilifís

ar ríomhairí, fóin agus agus ar ghléasanna ar nós
an iPad. 

Deir an tAire Rabitte an tseachtain seo go
bhfuil sé ag fiosrú na bhféidearthachta go
mbeadh táille tí i gceist in áit an €160 a íoctar faoi
láthair ar an gceadúnas.

Deir sé chomh maith go bhfuil sé i gceist ag an
rialtas an €10 milliún a aistriú ó chiste an chead-
únais teilifíse go dtí TG4 roimh bhriseadh an
tsamhraidh.   

Aslan fós ag búiríl leo, 
beagnach 30 bliain ar aghaidh
Labhraíonn Meadhbh Ní Eadhra le Billy McGuinness ón mbanna ceoil Aslan

TÁ an banna ceoil Aslan
beagnach tríocha bliain ar
an bhfód i mbliana agus
deir Billy McGuinness, a
sheinneann an giotár leo,

go bhfuil sé féin agus a chomhche-
oltóirí fós ag baint an-sult as an gceol.
Tá sé deacair a chreidiúint go bhfuil
tríocha bliain caite ag an mbanna
cáiliúil seo ag casadh ceoil os comhair
an phobail, agus is cinnte gur grúpa
ceoltóirí iad a oibríonn go crua i gcó-
naí. Tá aithne ag go leor daoine ar
Christy Dignam, príomhamhránaí an
bhanna, ach is é Billy McGuinness a
sheinneann an giotár don bhanna. Is
as Tuaisceart Bhaile Átha Cliath do
Billy ach tá cónaí air i mBaile an Bhi-
ataigh i gContae na Mí anois, lena
bhean chéile agus beirt mhac. An
raibh spéis aige sa cheol i gcónaí? Cé
gur ceoltóir a bhí ina athair, ní raibh
Billy féin in ann uirlis ar bith a sheinm
go dtí go raibh sé ag teacht go
deireadh na ndéaga.

“Ba cheoltóir é mo dhaid, agus
sheinneadh sé an dordghiotár don
Nevada Showband,” arsa Billy. “Bhí
siad cáiliúil go leor ag an am agus bhí
ceol sa teach i gcónaí. Theastaigh
uaim a bheith mar chuid de bhanna ó
bhí mé óg, ach ní raibh mé in ann
uirlis a sheinm, cé gur spreag mo
dhaid dom a bheith ag foghlaim. Tá
sé deacair brú a chur ar pháiste rud
éigin a dhéanamh!”

Ach, i ndiaidh dó an scoil a fhágáil
in aois sé bliana déag d’aois, rinne
Billy printíseacht a mhair ceithre
bliana, agus chaith sé am ag obair
mar bháicéir.

“D’oibrigh mé i ngach bácús i
mBaile Átha Cliath,” ar sé. “Ach bhí an
grá sin don cheol agam i gcónaí.
Chonaic mé Aslan ag casadh den
chéad uair sa ‘Revener Commission-
er’s Club’, agus dúirt mé liom féin go
raibh mé ag iarraidh a bheith sa bhan-
na sin. Bhí siad dochreidte.”

Agus is mar sin a tharla sé. Bhí
aithne ag Billy ar dhuine den bhanna,
agus fuair sé amach cá mbíodh siad
ag cleachtadh. Gach lá, i ndiaidh dó
críochnú ag obair sa bhácús, ag a
leath i ndiaidh a dó sa tráthnóna,
chuireadh sé cácaí sa veain agus
thiomáineadh sé go dtí garáiste an
drumadóra, Alan Downey, i bhFion-
nghlas, áit a mbíodh Aslan ag cleach-
tadh.

“Thosaínn ag obair ag a sé a chlog
ar maidin agus mar sin chríochnaínn
luath,” a mhíníonn Billy. “Shuínn
ansin, sa gharáiste, ag éisteacht leis
an mbanna ag cleachtadh. Bhí mé
ann ar mhaithe le bheith ann, agus
bhain mé sult as gach nóiméad.”

Conas a tharla sé, mar sin, go
bhfuair Billy áit sa bhanna ceoil seo?

“Bhí Aslan ag réiteach dá gcéad
cheolchoirm mhór, ceann a bhí

urraithe ag 2fm, ‘the lark in the park’
ag an am. Bhí siad ag lorg triúr
amhránaí taca agus dúirt mise leo
gurbh fhéidir liom canadh. Sin an
chéad uair dom a bheith ar an stáitse
leis an mbanna.”

Ina dhiaidh sin, lean Billy ar
aghaidh ag dul go dtí na cleachtaí go
léir, agus thosaigh ag seinm an
ghiotáir de réir a chéile.

“Tháinig an lá go ndúirt na leaids
liom go raibh mé istigh sa bhanna,
agus b’shin sin!”

29 bliain níos déanaí, tá Billy fós
mar bhall de Aslan agus is breá leis
gach rud faoin mbanna agus faoin tslí
beatha atá aige.

“Thaitin sé go mór liom a bheith sa
bhanna i gcónaí,” ar sé. “Bhí orm é a
dhéanamh.

Cheap gach duine go raibh muid go
léir craiceáilte. D’fhágamar ár gcuid
post ionas go mbeadh muid in ann
díriú isteach ar an gceol. Agus ag
deireadh an lae, seo an rud is fearr
liom a bheith ag déanamh agus nílim
ag iarraidh go dtiocfaidh deireadh

leis go brách.”
Agus é ag caint faoin mbanna agus

faoi na blianta atá caite aige leis na
ceoltóirí eile, luann Billy Christy [Dig-
nam] agus a chuid fadhbanna le dru-
gaí.

“Tá Aslan cosúil le clann agus tá
Christy ar nós dearthár,” a deir Billy.
“Cinnte, bhí fadhbanna drugaí ag
Christy agus chuir sé sin isteach ar an
mbanna ag amanna éagsúla, ach
thugamar tacaíocht dó i gcónaí agus
tá Christy mar chroílár an bhanna
agus bhí i gcónaí.”

Deir Billy gur scríobh Christy
formhór de na hamhráin agus go dta-
gann na liricí as taithí shaoil Christy
agus an bhanna.

“Tagann na hamhráin ón chroí
agus tá brí le gach focal,” a deir Billy.
“Tá an banna ar fad gnóthach agus
sásta agus tá sé deacair a chreidiúint
go bhfuil muid le chéile ó 1982. Tá an
oiread céanna daoine ag éisteacht
lenár gcuid ceoil anois is a bhí fiche
bliain ó shin. Tá na halbaim fós á
gceannach, tá an-éileamh ar ár gcuid
ceolchoirmeacha agus mar sin is léir
go bhfuil an lucht éisteachta sásta
linn freisin agus go bhfuil dúil acu
inár gcuid ceoil.”

Tá albam nua á réiteach ag an
mbanna faoi láthair, le sé amhrán
críochnaithe cheana féin. Eiseofar an
t-albam i mí Mheán Fómhair.

“Beidh clár faisnéise darb ainm
‘The Story of Aslan’ ag teacht amach
ag an am céanna leis an albam,” arsa
Billy. “Tá Billy McGrath i mbun an

chláir, agus beidh an clár ag díriú ar
Aslan agus an scéal taobh thiar den
bhanna. Beimid tríocha bliain ar an

bhfód in 2012 agus beimid ag
déanamh ceiliúradh air sin i dtreo
dheireadh na bliana seo, lenár gceol-
choirm is mó riamh san 02 díreach tar
éis na Nollag.”

Ag an gceolchoirm sin, beidh
amhránaithe ar nós Sinéad Ó’Connor,
Alabama 3, Damien Rice, Damien
Dempsey agus go leor eile, a bhí ag
obair le Aslan thar na blianta, beidh
siad siúd ag casadh freisin.

“Nuair a tháinig Aslan le chéile den
chéad uair, dúirt muid go dtabhar-
fadh muid bliain dúinn féin agus go
bhfeicfeadh muid ansin conas a bhí
cúrsaí ag dul. Níor éirigh le go leor
bannaí fanacht le chéile ná lucht éis-
teachta a mhealladh, agus mar sin bhí
agus tá an t-ádh linn go bhfuil muid
fós le chéile ag déanamh an rud is
ansa linn,” arsa Billy.

Agus an bhfuil comhairle ar bith
aige do cheoltóirí agus bannaí nua?

“Scríobhaigí bhur gcuid amhrán
féin,” ar sé. “Tá an iomarca bannaí ag
déanamh clúdaigh ar amhráin
aitheanta. Na laethanta seo, tá daoine
ag iarraidh amhráin a chloisteáil a
rachaidh i bhfeidhm orthu agus gur
féidir leo a thuiscint ag leibhéal daon-
na.”

Is féidir tuilleadh eolais faoi Aslan
agus faoi na ceolchoirmeacha a bhei-
dh á seinm acu go luath, a fháil ar
www.aslan.ie.

“Tagann na hamhráin ón
chroí agus tá brí le gach
focal. Tá an banna ar fad
gnóthach agus sásta, tá sé
deacair a chreidiúint go
bhfuil muid le chéile ó
1982”: Billy McGuinness

Bhí ceolchoirm ag Aslan i bPáirc an Chrócaigh ag deireadh mhí Aibreáin. Seo iad ar an lá, le Christy Dignam, an
príomhamhránaí, sa lár, agus Billy McGuinness ar dheis.

Comhaontas nua idir Ollscoil
Luimnigh agus Coláiste Phádraig

Meadhbh Ní Eadhra

BRONNFAR céimeanna
múinteoireachta ó
Ollscoil Luimnigh ar
chéimithe Choláiste
Phádraig, Durlas Éile, Co.

Thiobraid Árann, ón mbliain 2012
amach.

D’fhógair an Coláiste Oideachais
an comhaontas acadúil atá déanta
acu le hOllscoil Luimnigh Dé
Céadaoin ag cinneadh ócáide stair-
iúla don Choláiste. Ó Mheán Fómhair
2011 ar aghaidh, creidiúnóidh
Ollscoil Luimnigh céimeanna
Choláiste Phádraig agus ó 2012
amach bronnfar céimeanna Ollscoil
Luimnigh ar chéimithe an Choláiste.

Tá cáil idirnáisiúnta bainte amach

ag an Ollscoil, a bhfuil breis is 11,500
mac léinn ag freastal uirthi, as ucht
na nuálaíochta san oideachas agus
sármhaitheas an taighde atá ar bun

inti.  
“Aithníonn an comhaontas seo

deiseanna sraith chláir oideachais
bhreisithe a sheachadadh i gColáiste
Phádraig a bheidh comhsheasmhach
le saineolas Ollscoil Luimnigh maidir
le hoideachas múinteoirí,” a deir
Uachtarán Ollscoil Luimnigh, an tOl-
lamh Don Barry, agus é ag labhairt
faoin gcinneadh seo.

“Is í Ollscoil Luimnigh an soláthraí
oideachais is mó sa Stát do mhúin-
teoirí iarbhunscoile, le nach mór
duine as deichniúr mac léinn san
Ollscoil i mbun staidéir ar an
oideachas, rud is údar le riar sun-
tasach de thionchar na hOllscoile ar
phobail fhorleithne áitiúla, réigiúnda
agus náisiúnta. Caitear idir am is dua
le hoideolaíocht in Ollscoil Luimnigh
agus aithnítear an tiomantas céanna i
gcláir oideachais Choláiste Phádraig.

“Táimid bródúil go bhfuil dea-chlú
náisiúnta agus idirnáisiúnta ar an

tsamhail oideachais múinteoireachta
in Ollscoil Luimnigh mar shamhail
cheannródaíoch don todhchaí.”

Bunaíodh Coláiste Phádraig,
Durlas Éile mar choláiste oideachais
sa bhliain 2004 agus faoi láthair
cuirtear dhá chlár oiliúna
comhthráthacha d’ábhair mhúin-
teoirí iarbhunscoile ar fáil ann.
Cláraítear céimithe an Choláiste leis
an gComhairle Mhúinteoireachta
agus tá mic léinn cáilithe An Gnó, An
Chuntasaíocht, An Léann Reiligiún-
da agus An Ghaeilge a mhúineadh go
dtí an Ardleibhéal san Ardteis-
timéireacht ar chríochnú na céime
dóibh, ag brath ar an gclár a rogh-
naíodh.

Creideann an tAthair Tom Ó Fógar-
taigh, Uachtarán Choláiste Phádraig,
gur “tús ré nua é seo don Choláiste
agus do leathadh oideachas ollscoile
lastall de na cathracha móra”.

“Cuireann an chomhpháirtíocht

seo go mór le Coláiste Phádraig.
Treisíonn céimeanna ollscoile ár n-
aitheantas mar Choláiste Oideachais
agus tarraingeofar mic léinn ó thrasg-
hearradh leathan le cultúr an
Choláiste a shaibhriú a thuilleadh.
Timpeallacht fháilteach, uileghab-
hálach a bhfuil dea-fhoghlaim lár-
nach inti is ea a chuirtear ar fáil do
mhic léinn.  Creidimid go daingean
in oideachas a bhfuil luachanna
pearsanta agus proifisiúnta chun
cinn ann,” ar sé.  

Ceapadh Bord Gobharnóirí i
gColáiste Phádraig anuraidh agus an
fhreagracht acu as forbairt
straitéiseach an Choláiste. I measc
bhaill an Bhoird tá an Cathaoirleach
Robbie Kelleher (Ceann Straitéis
Infheistíochta Domhanda, Davy
Stockbrokers), An Dr Bernadette
Flanagan (Stiúrthóir Taighde, All
Hallows), An tOllamh Finbarr
Bradley (Iar-Ollamh, Ollscoil
Chathair Bhaile Átha Cliath, Coláiste
na hOllscoile, Baile Átha Cliath,
Ollscoil na hÉireann, Má Nuad), An
Dr Richard Thorne (Stiúrthóir an
Léinn Sholúbtha is Taighde, IOTI)
agus an tUasal John Lonergan (Iar-
Ghobharnóir Phríosún Mhuinseo).

Chuir an tUasal Kelleher in iúl go
bhfuil méadú os cionn deich faoin
gcéad tagtha ar líon na n-iarratasóirí
a bhfuil cláir Choláiste Phádraig mar
chéad rogha acu ar a n-iarratais
Lároifige Iontrála (CAO) arís i
mbliana, cé go bhfuil laghdú tagtha
ar iarratais iomlána tríd an Lároifig
Iontrála.

“Léiríonn sé seo an tarraingt
bhuansheasmhach a ghabhann fós le
céim chomhthráthach ceithre bliana
a bhaint amach san Oideachas le
gairm bheatha a fhorbairt mar
mhúinteoir iarbhunscoile sainfhei-
dhme éifeachtach,” ar sé.  

An tAthair Tom Ó Fógartaigh (Uachtarán Choláiste Phádraig) agus an tOllamh Don Barry (Uachtarán Ollscoil Luinmigh).

Clinicí fós á reáchtáil ag Forbairt Naíonraí Teoranta
Meadhbh Ní Eadhra

TÁ Forbairt Naíonraí Teoranta (FNT)
ag eagrú sraith clinicí timpeall na tíre
i láthair na huaire agus beidh clinicí
deireanacha na scoilbhliana seo ar
siúl 9 agus 10 Bealtaine, i gCorcaigh
agus 18 Bealtaine i nDún Dealgan.

Beidh muintir FNT ar fáil i ndiaidh
am Naíonra (3.30in – 7in) le bualadh
le Stiúrthóirí agus le coistí Naíonraí. I
rith an lae beidh siad ag tabhairt
cuairte ar Naíonraí sa cheantar, ag

bualadh le coistí cúram leanaí agus
ag déanamh poiblíochta ar FNT agus
Naíonraí an cheantair.

Tá sé i gceist tacaíocht láidir a léir-
iú leis na clinicí seo agus deis a thab-
hairt don fhoireann agus do mhuin-
tir Naíonraí aithne níos fearr a chur
ar a chéile. Chuige sin ba mhaith le
FNT cuireadh a thabhairt do
Stiúrthóirí Naíonraí agus a bhfoirne
teacht chun bualadh leo agus plé a
dhéanamh ar cheisteanna agus
ábhar ar bith atá bainteach leis an

Naíonra.
Beidh foireann FNT sa

Rochestown Park Hotel, Bóthar
Bhaile an Róistigh, Dúglas, Corcaigh,
ó 3.30in go 7in Dé Luain agus Dé
Máirt, 9 agus 10 Bealtaine, agus
beidh siad sa Crowne Plaza Dundalk
ar an 18 Bealtaine ó 3.30in go 7in.

Fáiltíonn FNT roimh cheisteanna
agus aon ábhair phlé eile a sheoladh
chucu roimh ré, ionas gur féidir leo
aiseolas cuí agus cruinn a sholáthar
ar an lá.

NODANNA
TRASNA
1 Álainn, taitneamhach (4)
3 Dúil mhór, mothúchán an-láidir do dhuine (5)
5 Toradh lenar chathaigh an nathair Éabha? (3)
7 Gan a bheith láidir (3)
8 Fia óg (5)
9 An cineál margadh ina mbíonn earraí an-saor (4)
11 Faigh bás (3)
12 Bog go tapa ar chos (4)
13 Tuairim a thugann aitheantas cuí do dhuine (4)
14 Caoch súil amháin (5)
15 Cloch nó carraig as a mbaintear ‘péint bhán’ i gcomhair 

bothóg (3)
16 Ní miste liom, is ---- liom (4)
19 Cineál aimsir a chruthaíonn deacracht do thiománaithe (3)
20 Dalba, mí-iompar páiste mar shampla (4)
22 Madra (2)
23 Airgead a fhágtar síos mar pháirt-íocaíocht (7)
24 Fuaim íseal bróin nó áthais (4)
25 Troid le linn cogaidh (4)
27 Veidhlín traidisiúnta (5)
28 Botún, dearmad (7)

SÍOS
1 Bord a shuíonn dalta scoile in aice leis (6)
2 Cara an-mhór leat, an duine is ---- leat (4)
3 Táirgeoir, a duine a dhéanann é (8)
4 Fásann d’fhéasóg ar seo (4)
6 Ionad, áit (7)
8 Grúpa leis na aidhmeanna céanna aontaithe dá dhíriú (10)
10 Tiompán, bodhrán (5)
14 Déanadh salach, clúdach le hábhar (8)
16 Pé, cén (4)
17 Ponc ag deireadh abairte (7)
18 Rabhadh láidir le foréigin sa chúlra (6)
19 Stop oifigiúil in aghaidh ruda (4)
21 Ó bhreith go bás, sin an ----- (4)
26 Comhlacht taistil ó Ghaillimh... --- Árann (3)

Crosfhocal  06.05.2011

Duais na seachtaine
Bronnfar dearbhán €20 
urraithe ag Cló Iar Chonnacht 
ar bhuaiteoir na seachtaine.
Ní mór iarratais a bheith ar ais roimh 
chuig: 
Crosfhocal, Gaelscéal, An Chuasnóg,  
An Spidéal, Co na Gaillimhe.

Ainm ....................................................................................................

Seoladh ................................................................................................

..............................................................................................................           

Fón......................................      Rphost..................................................

Crosfhocal
29.04.2011
Buaiteoir na Seachtaine seo: 
P. Ó Gallchobhair, 
Beanntraí, 
Co. Chorcaí 

Indreabhán, Conamara, Co. na Gaillimhe. Tel. +353-91-593307
www.cic.ie

Bíodh Eolas agat ar do Chearta:
Cuideachtaí bainistíochta
Ceist: Céard iad na hathruithe leis na rialacha um chuideachtaí bainistíochta árasáin?

Freagra:

Tháinig  an tAcht um Fhor-
bairtí Ilaonad 2011 bhfeidhm ar
an 1 Aibreán 2011. Tá sé mar
aidhm ag an Acht rialú a
dhéanamh ar roinnt de na
saincheisteanna a bhí ina n-
údar díospóide idir fhorbróirí
agus úinéirí tí i bhforbairtí
ilaonad – go háirithe maidir
leis an gcaoi a bhainistítear
agus a mhaoinítear limistéir
choitianta (mar shampla, hal-
laí agus gairdíní). Forálann an
tAcht do bhunú cuideachtaí
bainistíochta úinéirí chun na
limistéir seo a bhainistiú.  

Baineann an tAcht le for-
bairtí nua a críochnaíodh tar
éis an 1 Aibreán 2011 agus le
forbairtí ilaonad atá ann
cheana. Is éard is forbairt
ilaonad ann go ginearálta ná

forbairt ina bhfuil ar a laghad
cúig aonad cónaithe a roin-
neann áiseanna, conláistí
agus seirbhísí. 

Ón 1 Aibreán 2011, caithfear
cuideachta bhainistíocht
úinéirí a bhunú sular féidir le
forbróir aonaid i bhforbairt
nua a dhíol, agus caithfear na
limistéir choitianta san fhor-
bairt a aistriú chuig an
gcuideachta. Le haghaidh for-
bairtí reatha ina bhfuil aonad
amháin nó níos mó díolta
cheana féin, tá sé mhí ag an
bhforbróir – go dtí an 30 Meán
Fómhair 2011 – chun
úinéireacht na limistéar
choitianta a aistriú.

Tá úinéir gach aonad
cónaithe i dteideal ball-
raíochta sa chuideachta bain-
istíochta úinéirí agus go gin-
earálta tá siad i dteideal vóta

amháin. Má tá socrú difriúil i
bhfeidhm cheana féin, tig leis
leanúint ar aghaidh má tá sé
cóir agus cothrom. Caithfidh
an chuideachta bainistíochta
úinéirí cruinnithe bliantúla a
reáchtáil agus tuarascálacha a
chur ar fáil dá baill. Caithfidh
an chuideachta bainistíochta
úinéirí táillí seirbhíse a
chomhaontú chomh maith.
Caithfidh sí freisin ciste
fiachmhúchta a bhunú lena
n-íocfaidh gach ball ar bhonn
rialta (do dheisiúcháin éige-
andála nó móra). 

Nuair a dhíoltar nó nuair a
aistrítear aonad, aistríonn
ballraíocht sa chuideachta
bainistíochta úinéirí go
huathoibríoch chuig an úinéir
nua. Ní gá an t-aistriú a
dhéanamh go hoifigiúil agus
ní gá do stiúrthóirí na

cuideachta é a fhaomhadh.
(Go ginearálta, ní theastaíonn
na foirmiúlachtaí sin chun
ballraíocht I gcuideachta a
aistriú.)

I bhforbairtí reatha áirithe,
tig leis na stiúrthóirí a cheap-
ann an forbróir a bheith ina
stiúrthóirí ar feadh a saol. Ní
ceadmhach é seo a dhéanamh
tar éis an 1 Aibreán 2011 agus
caithfidh stiúrthóirí atá in áit
an 1 Aibreán 2011 éirí as a
bpost faoin 1 Aibreán 2014 ar
a dheireanaí. Beidh teorainn
de théarma trí bliana ar
stiúrthóirí nua.

Tá tuilleadh faisnéise ar fáil
ag citizensinformation.ie
agus ón tSeirbhís Teileafóin
um Fhaisnéis do Shaorá-
naigh, Íosghlao 1890 777 121
nó (021 4521600).

Cóipeanna de ‘Gaeilge Gan Stró’ le buachan
Meadhbh Ní Eadhra

IS cúrsa teanga ilmheán é
Gaeilge gan Stró! – Lower Inter-
mediate Level d’fhogh-
laimeoirí fásta. Tá sé oiriúnach
do dhaoine a bhfuil staidéar
déanta acu ar an nGaeilge ag
am éigin ina saol agus a
thuigeann méid áirithe den
teanga.

Tá sé mar aidhm ag an gcúr-
sa seo muinín a thabhairt do
dhaoine, scileanna teanga a
mhúineadh dóibh a chuirfidh
ar a gcumas cumarsáid a
dhéanamh trí mheán na
Gaeilge i gcomhthéacsanna
laethúla agus cabhrú leo cain-
teoirí Gaeilge ó áiteanna

éagsúla sa tír a thuiscint.
Tá an bhéim ar fhorbairt

scileanna labhartha agus éis-
teachta ach tugtar deiseanna
don fhoghlaimeoir an teanga a
scríobh agus a léamh freisin.
Múintear an ghramadach i
gcomhthéacs, de réir mar a
bhíonn sí ag teastáil. Is éard atá
sa chúrsa seo ná leabhar agus
dhá dhlúthdhiosca. Tá leagan
ar líne den chúrsa ar fáil ar
shuíomh ríomhfhoghlama
Ghaelchultúir, www.rangan-
na.com.

Is féidir an leabhar agus na
dlúthdhioscaí a úsáid neamh-
spleách ar an gcúrsa ar líne.

Chun cóip den chúrsa fiún-
tach seo a bhuachan, ní gá ach

ríomhphost a sheoladh
chuig meadhbh.
nieadhra@
gaelsceal.ie le d’ainm,
do sheoladh agus an
chúis gur mhaith leat
an duais a bhuachan,
i líne amháin.

Is féidir litreacha a
sheoladh chuig
Gaelscéal, An
Chuasnóg, An
Spidéal, Contae na
Gaillimhe chomh
maith.

Fógrófar na
buaiteoirí i
nGaelscéal an
tseachtain seo
chugainn.

Coláiste Samhraidh úrnua in iarthar Mhaigh Eo
Meadhbh Ní Eadhra

IN ainneoin na bhfadhbanna
atá ag go leor Coláistí
Samhraidh Gaeilge faoi
láthair, tá coláiste nua ar an
bhfód i gContae Mhaigh Eo i
mbliana.

Tá Coláiste Néifinn lon-
naithe i gCaisleán an Bhar-
raigh agus é dírithe ar
dhaoine óga idir dhá bhliain
déag agus cúig bliana déag
d’aois.

Is í aidhm an choláiste ná
beocht a thabhairt don
Ghaeilge lasmuigh den
Ghaeltacht.

Beirt mhúinteoir Gaeilge
ón cheantar atá mar
chomhordaitheoirí ar an
gcoláiste seo agus tá deich
mbliana caite acu ag teagasc
na Gaeilge do dhaoine óga, ar
scoil agus i gColáistí
Samhraidh sa Ghaeltacht.

Ón mbliain 2012 ar
aghaidh, beidh 40% den

scrúdú Ardteiste Gaeilge ag
dul do labhairt na teanga,
agus mar sin is cinnte go
bhfuil gá le deiseanna a thab-
hairt do dhaoine óga an
Ghaeilge a úsáid lasmuigh
den scoil agus den seomra
ranga. Beidh ranganna
Gaeilge, spórt, ceol, damhsa,
turas agus tuilleadh
gníomhaíochtaí agus imeach-
taí ar siúl sa choláiste an
samhradh seo.

Beidh an cúrsa ar siúl idir

10rn agus 5in agus beidh clárú
ar siúl sa Choláiste ar 17 Beal-
taine idir 7in agus 8in. Is féidir
le tuismitheoirí tuilleadh
eolais a fháil faoi Choláiste
Néifinn an oíche sin agus má
chláraíonn tú roimh 17 Beal-
taine, €200 a bheidh le híoc le
haghaidh coicíse, agus i ndi-
aidh sin €230 a bheidh ann.

Is féidir tuilleadh eolais a
fháil ó 087 357 3778 nó teach-
taireacht a sheoladh chuig
colaisteneifinn@yahoo.com.



www.gaelsceal.ie

1. Cá raibh an agóid ar siúl ag Greyhound Action Ireland agus American Greyhound Alliance?
2. Cén fáth a raibh an agóid ar siúl?
3. Cé mhéad coileán cú a cláraíodh sa bhliain 2010?

Ceisteanna
Céard iad bhur dtuairimí faoi chún-
na a easpórtáil chuig an tSín chun
iad a dhíol mar fheoil?

Plé sa rang

agóid - protest
an Roinn Talmhaíochta – 
the Department of Agriculture
cúnna – greyhounds
easpórtáil – export
Leas Ainmhithe Luimnigh –
Animal Welfare Limerick
Bord na gCon - Irish Greyhound Board
athbhreithniú – review
clárú – register

Gluais

Scéalta na 
Réaltaí,  
Cúltaca agus 
Ár Scéal Féin

32 • GAELSCÉAL 
Dé hAoine, 6 Bealtaine, 2011

I gcomhair le Gael Linn agus SOCOS  
An bhfuil suim agat san iriseoireacht? Tá Nuacht na nÓg agus SOCOS ag tabhairt seans duit
MP4 a bhuachan gach mí.  Tá muid ag iarraidh scéalta nuachta ó do cheantar. Is féidir iad a
chur chugainn mar alt nuachta, podchraoladh nó físeán. Piocfaidh muid an chuid is fearr le
foilsiú ar an nuachtán agus le cur ar ár suíomh gréasán gach seachtain. Buafaidh an ceann is
fearr duais gach mí agus beidh na buaiteoirí míosúla san áireamh le haghaidh duais mhór a
bhuachan ag deireadh na scoilbhliana, scoláireacht do cheann de Choláistí Samhraidh Gael
Linn. D’fhéadfá scéal a dhéanamh faoi rud éigin atá ag tarlú i do scoil, i do cheantar, sna

clubanna nó cumainn go háitiúil. B’fhéidir go bhfuil
nuacht shuimiúil agat faoi imeacht nó ócáid atá ar
siúl nó duine a bhfuil rud faoi leith bainte amach, nó
ar siúl acu. Cibé ceann acu é, teastaíonn bhur scéalta
uainn! Ní mór ailt nuachta a bheith idir 200-300 focal
agus físeáin nó podchraoltaí a bheith idir 3-7
nóiméad.

Seol iarratas chuig: caroline.nichualain@gaelsceal.ie 
agus cur ‘Comórtas Nuacht na nÓg ‘ mar cheann teideal air. Is féidir iarratais a chur

sa phost chomh maith chuig:
‘Comórtas Nuacht na nÓg’, Gaelscéal, Baile Ard, An Spidéal, Co, na Gaillimhe.

Comórtas Nuacht na nÓg d’Iriseoirí óga an todhchaí

BHÍ agóid taobh amuigh d'fhoirgneamh
na Roinne Talmhaíochta i mBaile Átha
Cliath ag Greyhound Action Ireland
agus American Greyhound Alliance an
tseachtain seo caite, chun cosc a chur le

cúnna a easpórtáil chuig an tSín mar go n-úsáidfear
iad mar fheoil. Sa tSín déanann siad an cú a mheá, a
chraiceann a bhaint dó, a mharú agus a dhíol mar
fheoil. Bhí agóid ar siúl  ag American Greyhound
Alliance i mBostún Mheiriceá agus i Londain in
éineacht le heagraíochtaí eile cosaint ainmhithe ar
an 17  Márta.  Dúirt Marion Fitzgibbon, Uachtarán
Leas Ainmhithe Luimnigh, faoin Greygound Racing
Bord, “Tá sé ar eolas againn go bhfuil Bord na gCon
spreagtha chun airgead a dhéanamh. Díolfaidh siad
na cúnna leis an té is mó a íocfaidh airgead orthu.”
Tá Greyhound Action ag impí ar Bhord na gCon
athbhreithniú a dhéanamh ar a gcuid pleananna
chun airgead a dhéanamh as madraí a easpórtáil
chuig an tSín. Tá Greyhound Action ag impí ar an
phobal freisin tacaíocht a thabhairt dóibh.  Rin-
neadh clárú ar 24,000 coileán cú in Éirinn sa bhliain
2010.  Is é ceist Greyhound Action Ireland ná cé
mhéad acu seo a bheidh díolta chuig an tSín?

Agóid chun stop a chuir le 
cúnna a easpórtáil chuig an tSín

Greyhound Action Ireland agus American Greyhound Alliance ag agóid taobh amuigh d' fhoirgneamh na Roinne Talmhaíochta i mBaile Átha
Cliath.



Scéalta na Réalta

Tá sé cloiste againn anseo i bPopNuacht
go mbeidh Howard Donald ón mbanna
Take That ina DJ arís an samhradh seo!
Thosaigh Howard ag seinm ceoil i
gclubanna oíche nuair a scair an grúpa ó
chéile siar i 1996, ach chuir sé ar
leataobh é nuair a thosaigh Take That ag
casadh in athuair i 2005. D'iarr an DJ
clúiteach Judge Jules ar Howard teacht
go Ibiza i mí Lúnasa le dul i mbun na
ndeiceanna sa chlub mór le rá, Eden.
Casfaidh Howard - nó DJHD mar is fearr
aithne air in earnáil na gclubanna - ar an
21 Lúnasa, 3 sheachtain i ndiaidh do
Take That críoch a chur lena gcam-
chuairt ollmhór Progress le gig i Munich
na Gearmáine ar an 9 Iúil. Beidh an fear
bocht scriosta!

Ghlac Orlando Bloom inspioráid ó lei-
théidí Liam Gallagher agus Ian Brown
don ról is déanaí dá chuid sa scannán
Sympathy For Delicious is cosúil! Seo an
chéad scannán a rinne an t-aisteoir eile
Mark Ruffalo a stiúradh, agus bhí páirt
ag Orlando ann mar charachtar darb
ainm The Stain. Príomhamhránaí bhan-
na rac-cheoil atá ann agus bhunaigh
Bloom an carachtar ar na
deartháireacha ó Oasis agus
príomhamhránaí The Stone Roses leis
an bhféinmhuinín sotalach a bhí ag
teastáil don ról a aimsiú! Chas an t-ais-
teoir gig in aisce i Los Angeles i mí
Feabhra 2009 chun radharc a thaifead
don scannán, áit gur sheinn sé féin agus
a bhanna ón scannán ar an stáitse leis
an gceoltóir punc Juliette Lewis. Cé
againn a chreid go raibh spleodar an
rac-cheoil sa lucharachán de cháil Lord
of The Rings?!

Seol ríomhphost leis an bhfocal 
POPNUACHT chuig eolas@rrr.ie más

spéis leat scéalta PopNuachta a fháil ó
Raidió Rí-Rá gach seachtain, nó éist 

leis an bPopNuacht seo mar audio mp3
agus é saor le híoschóipeáil ag 

www.rrr.ie/popnuacht-29-aibrean-2011

Tá ráflaí cloiste againn anseo i
bPopNuacht go mbeidh Mariah
Carey ag cabhrú le Simon Cowell ar
an gclár nua X Factor sna Stáit Aon-
taithe gan mhoill! Ní shleamh-
naíonn seachtain tharainn nach
bhfuil scéal éigin sna nuachtáin
maidir le breithiúna féideartha an
chláir, agus ní haon eisceacht í an
tseachtain seo. Ach mar is dúil di,
cuireann Carey corr sa scéal - níl sé
deimhnithe ag Cowell go díreach
cén ról a bheidh ag an amhránaí
iomráiteach sa chlár, ach mhol
Mariah go mba cheart di a bheith
ina breitheamh ar na breithiúna
féin! Ní fios fós go cinnte cé eile
seachas L.A. Reid a bheidh taobh le
Simon ag déanamh na moltóireachta, ach
thug Rihanna le fios go raibh brón uirthi
nach bhféadfadh sí é a dhéanamh. Beidh an
t-amhránaí róghnóthach lena camchuairt

nuair a bheidh an clár á thaifead, ach pé ain-
nir álainn a bheidh ar an bpainéal leis na
buachaillí, is cinnte go gcuirfeadh Mariah
smacht orthu ar fad!

D'fhógair na fir bhreátha
ó Dhún Phádraig go
mbeidh ceolchoirm á
reáchtáil acu i Whelan's i
mBaile Átha Cliath ar an
6 Meitheamh, sula
dtéann Ash chomh fada
le Sligeach le casadh ag
an bhFéile Temple
House. Beidh Ash i
dteannta Lisa Hannigan,
The Riptide Movement
agus scoth na gceoltóirí
Éireannacha eile a  bhei-
dh ag seinm ag an
bhféile mhór cheoil agus
ealaíne i mBaile an Mhóta ón 10 go dtí an 12
Meitheamh. Bhuaigh an fhéile gradam as
an bhféile nua is fearr ag Gradam na
bhFéilte Eorpacha níos túisce i mbliana,
agus tá súil acu barr feabhais a chur ar an
gclár ama do 2011 le ceardlanna spraíúla
agus conair sna coillte thart ar Temple
House beartaithe do gach aoisghrúpa.

Beidh leithéidí The Walls, The Flaws,
Heathers, Miracle Bell, The Soul Street
Orchestra, Róisín O agus go leor eile ag
casadh gigeanna éagsúla thar an deireadh
seachtaine i mbliana, mar sin b'fhearr
ticéad a cheannach go gasta más mian leat
rogha agus togha an cheoil a chloisteáil
ann!

Hi agus fáilte go PopNuacht na seachtaine
ar Raidió Rí-Rá, liomsa Síne Nic an Ailí!

Dé Máirt, tá deighilt sa bhaile! 
l Scriosann duine an sciamhlann 

le graifítí , cén mothúchán atá ag 
Bernie faoi seo?

l Cuireann Róise amach fógra faoi 
dhuais bhréige, ach is calaois atá 
ar bun aici , cad iad na moth
úcháin a léiríonn sí? 

l Tugann Vince tacaíocht do Bhre
andán , ach céard a tharlaíonn dá 
charr? 

Déardaoin, oíche na stumpaí agus
cóisir na mbáb!  
l Labhraíonn Breandán le Gráinne 

faoin am atá thart,  ach conas a 
mhothaíonn Gráinne faoi?

l Tagann fear an dóil chuig 
Mícheál faoi Eithne, cén moth
úcháin a léiríonn Mícheál faoi?

l Tarlaíonn eachtra ollmhór ag 
cóisir na mbáb do Róise, céard a 
tharlaíonn di? 

Bígí ag breathnú ar Ros na Rún na seachtaine seo
chugainn chun na ceisteanna seo a fhreagairt: 



Cúltaca Ceannlínte Nuacht na nÓg Tá Nuacht na nÓg le fáil i 
bhfoirm podchraoladh gur féidir úsáid ó thaobh 
cluastuisceana de nó do dhaoine le riachtanais speisialta.
Íoslódáil é ag www.gaelsceal.ie/oideachas

TOIRCHEAIS
SEASANN toircheas ar feadh 40
seachtain, beagán os cionn 9 mí. Mar
go bhfuil an tréimhse toirchis chomh
fada sin, déantar tagairt d'am
toirchis i dtrí chéim. 

CÉIM 1 ( 1-3 MHÍ)
• Tar éis don ubh a bheith toir-
chithe, roinneann sé amach agus
foirmíonn sé liathróid de chealla. Ina
dhiaidh sin téann sé síos sa bhfead-
án fallópach agus isteach sa bhroinn.
• Greamaíonn an liathróid de
chealla é féin de bhalla na broinne.
Glaoitear an suth air seo.
• Le himeacht ama, forbróidh
líneáil na broinne isteach i bplacaint.
Is é feidhm na placainte ná an suth a
chosaint.
• Tosaíonn an tsreang imleacáin ag
forbairt ag an am seo. Greamaíonn sé
seo an suth den phlacaint.
• Tríd an phlacaint agus an tsreang
imleacáin, gheobhaidh an suth
ocsaigin agus cothaithigh uaidh an
mháthair.

CÉIM 2 ( 3-6 MÍ)
• Forbraíonn an suth anois isteach i
bhféatas agus forbraítear lámha,
cosa agus orgáin cosúil leis an chroí.
• Timpeall an fhéatais tá sreabhán
aimníneach. Is é feidhm an tsreab-
háin aimnínigh ná an féatas a cho-
saint. Bíonn an sreabhán aim-
níneach i mála sa bhroinn.
• Is i rith na tréimhse seo is féidir
eolas a fháil ar ghnéas an pháiste
agus is féidir leis an máthair an
páiste a mhothú ag bogadh thart sa
bhroinn. 

CÉIM 3 ( 6-9 MÍ)
• Leanann an féatas ar aghaidh
ag fás sna míonna seo ag fáil réidh
chun a bheith á shaolú. Tosóidh an
páiste ag oscailt a shúl agus ag cur
suas meáchain i rith na tréimhse seo.

BREITH
• Nuair atá an páiste réidh le
teacht ar an saol, tosóidh an
mháthair ag mothú na broinne ag
crapadh. 
• D’fhéadfadh an mála a bhfuil
an sreabhán aimníneach ann
briseadh ag an am seo. 
• Ag an chéim seo bíonn
cloigeann an pháiste iompaithe i
dtreo an cheirbheacs.
• De réir mar a fhaigheann na
crapthaí níos láidre agus níos minice
tosaíonn an ceirbheacs ag leathnú
chun cead a thabhairt do chloigeann
an pháiste theacht amach.
• Bíonn dochtúir nó bean
chabhrach i láthair chun tacú le
cloigeann an pháiste i rith breithe.
• Nuair atá an páiste ar an saol,
déantar an tsreang imleacáin a
bhíonn ceangailte idir an páiste agus
an phlacaint a ghearradh.

OSPS - Toircheas agus Breith

Is dúshlán d’aon déagóir a bheith ina t(h)uismitheoir.

DÉAGÓIRÍ INA DTUISMITHEOIRÍ
Go hiondúil ní bhíonn sé ar intinn déagóirí

leanaí a bheith acu. Níl sé éasca leanaí a
thógáil ag aon aois ach tá sé níos deacra
leanaí a thógáil agus duine de na tui-
smitheoirí, nó an bheirt acu, fós ina
ndéagóirí. Is dúshlán d’aon ógánach a bheith
ina t(h)uismitheoir. Tá sé deacair a bheith ag
tógáil páiste agus ag iarradh cailíochtaí
oideachais a bhaint amach. Go minic moth-
aíonn déagóirí óga nach bhfuil siad
ullmhaithe; mothaíonn siad go bhfuil an rud
ar fad treascrach, agus bíonn faitíos orthu.  

STAITISTICÍ MAIDIR LE DÉAGÓIRÍ AG
TABHAIRT PÁISTÍ AR AN SAOL IN ÉIRINN
• In 2005 thug déagóirí idir 15 agus 19 bli-
ain d'aois 2427 páiste ar an saol. Ba seo 3.9%
de na breitheanna ar fad  an bhliain sin. 
• Tharla tromlach na mbreitheanna i
measc déagóirí a bhí idir 18 agus 19. Mar
shampla, in 2005, is déagóirí idir 18 agus 19 a
thug 75% de na páistí ar an saol. 
• Tá Éire ar an naoú tír is airde ar
domhan ó thaobh líon na ndéagóirí a
thugann páiste ar an saol de. 

SLÁINTE I RITH TOIRCHIS
• Tá sé riachtanach a bheith sláintiúil i
rith toirchis. Tá an leanbh ag brath ar an
máthair le haghaidh na cothaitheach atá
uaidh chun fás agus forbairt. 
• • Tá sé tábhachtach ithe go sláintiúil
i rith toirchis. Ba cheart neart torthaí agus
glasraí a ithe. Tá sé tábhachtach aigéad
fólach a fháil i rith toirchis, go háirithe sa

chéad 12 seachtain chun éalang chorda an
dromlaigh a laghdú. Faightear aigéad folach
i dtorthaí citris agus glasraí glasa.
• Ba cheart aclaíocht a dhéanamh i rith
toirchis. Moltar aclaíocht réidh a dhéanamh.
Is samplaí maithe iad siúl, snámh agus ióga
d'aclaíocht réidh is féidir le bean thorrach a
dhéanamh.
• Níor cheart alcól a ól i rith toirchis. Má
ólann máthair i rith toirchis d’fhéadfadh
drochéifeacht a bheith aige ar fhás agus for-
bairt pháiste. Má óltar alcól téann an t-alcól
isteach i sruth fola an pháiste. 
• Níor cheart drugaí sráide a thógáil
cosúil le cannabas, eacstais,agus hearóin i
rith toirchis. D’fhéadfadh páiste fulaingt
uaidh éalang breithe, lot inchinne agus
teacht ar an saol go luath.

Toirchiú – fertilisation
feadán fallópach – Fallopian tube
broinn – womb
suth – embryo
placaint – placenta
sreang imleacáin - umbilical cord
sreabhán aimníneach - amniotic fluid
crap – contract (verb)
ceirbheacs – cervix
bean chabhrach – mid-wife

Gluais

Domhan Forbartha 
agus Domhan i 
mbéal Forbartha
Labhair muid an tseachtain seo
caite faoi fhorbairt áitiúil. Cosúil
le forbairt áitiúil tarlaíonn for-
bairt idirnáisiúnta ag leibhéil
éagsúla. Déantar an domhan a
roinnt ar an gcaoi seo – an
domhan forbartha agus an
domhan i mbéal forbartha. Tá
80% de dhaoine an domhain ina
gcónaí sa domhan i mbéal for-
bartha.
Teastaíonn cabhair go háirithe ó
thíortha atá i mbéal forbartha.
Bíonn na tíortha sa domhan i
mbéal forbartha gann ar
acmhainní le haghaidh córas
oideachais, córas sláinte, inf-
reastruchtúr agus fiú bia.
Tugann na náisiúin níos saibhre
sa domhan cúnamh do na
tíortha sa domhan i mbéal for-
bartha.  

Eagraíochtaí cúnaImh
Idirnáisiúnta
Oibríonn go leor eagraíochtaí
chun cúnamh a thabhairt do
thíortha i mbéal forbartha. Tá
cuid acu maoinithe ag rialtais
agus feidhmíonn cuid eile acu go
neamhspleách.

Cúnamh Éireann

Is é seo an clár cúnaimh atá ag
rialtas na hÉireann a thugann
cabhair do thíortha atá sa
domhan i mbéal forbartha. Is é
aidhm an chláir seo ná dul i ngleic
le bochtanas, éagothroime agus
eisiamh. Faoi láthair tá Cúnamh
Éireann ag tabhairt cúnaimh i
Misurata. Tá siad ag tabhairt
cúnaimh do na sibhialtaigh
aslonnú as Misurata sa Libia.

Eagraíochtaí 
neamhrialtais
Déanann eagraíochtaí neamhrial-
tais obair thábhachtach i dtíortha
i mbéal forbartha. Braitheann na
heagraíochtaí seo ar oibrithe
deonacha, tabhartais agus feach-
tais tiomsaithe airgid chun
cabhrú le daoine sna tíortha i
mbéal forbartha.

Concern Worldwide

Déanann an eagraíocht seo
réimse leathan oibre i dtíortha
bochta, mar shampla cúnamh a
thabhairt tar éis tubaiste

nádúrtha, tithe a thógáil, agus
clinicí sláinte a bhunú. Dar le
GOAL, is féidir le gach  €49 a
bhailíonn siad 15 lá de bhia éige-
andála a sholáthar do 10 gclann.
Agus le gach €100 a bhailíonn
siad is féidir leo uisce glan a
sholáthar do bhaile iomlán. 

GOAL

Bhunaigh John O’Shea Goal in
1977. Tá cúnamh forbartha á

thabhairt ag GOAL do bhreis agus
50 tír ar domhan.  Tá breis agus
€720 milliún caite ag GOAL ar
chláir dhaonnúla. Tá obair déanta
ag GOAL i ngach tír a raibh
tubaiste dhaonnúil ann ón bhli-
ain 1977.

Trócaire

Oibríonn Trócaire i 38 tír san
Afraic, san Áis, i Meiriceá
Laidineach agus sa Mheán-Oirt-

hear.  Tá cláir Trocáire dírithe ar
bhealach saoil a chruthú do
dhaoine ionas go mbeidh siad
in ann déileáil le hathrú
aeráide, obair a dhéanamh ag
am éigeandála agus tubaiste,
cearta daonna a chosaint, feab-
has a chur ar chúrsaí VEID agus
SEIF agus tacaíocht a thabhairt
ó thaobh éagothroime inscne
de.

Bóthar 

Tugann Bóthar an deis do
theaghlaigh agus pobail ar fud
an domhain dul i ngleic le
bochtanas agus ocras. Chun é
seo a dhéanamh déanann siad
speisialtóireacht i dtáirgíocht
beostoic agus i dtraenáil a chur
ar fáil do phobail.  Tugann siad
an deis do phobail maireachtáil
go neamhspleách trí ainmhithe
a thabhairt, ar nós ba, beach
agus gabhar

OSSP Forbairt Idirnáisiúnta

Forbairt Idirnáisiúnta –
International Development
Domhan Forbartha –
Developed World
Domhan i mbéal Forbartha –
Developing world
Eagraíochtaí cúnaImh
Idirnáisiúnta – International
Aid OrganisationS
Cúnamh Éireann – Irish Aid
Aslonnú – evacuate
Éagothroime – inequality
Eisiamh – exclusion
Sibhialtaigh – civilians
bia éigeandála –
emergency food
cláir dhaonnúla –
humanitarian programmes
VEID – HIV
SEIF – AIDS
Tabhartas - donation

Gluais

Tá 80% de dhaoine an domhain ina gcónaí sa domhan i mbéal forbartha.

Teilifíseofar an réabhlóid 
Ciarán Mac Fhearghusa

CRAOLAODH an chéad
chéim shuntasach de
réabhlóid iománaíochta
Bhaile Átha Cliath ar an
Domhnach seo thart ar

TG4 nuair a corónaíodh iad mar
sheaimpíní  Roinn 1 de Shraith Iomá-
na Allianz don chéad uair ó 1939.

De réir Nielsen, an miosúr oifigiúil
ar fhéachaint teilifíse in Éirinn,
d’aimsigh an cluiche ceannais iomá-
na 620,000 lucht féachana iomlán le
linn éirí amach iománaithe na
príomhchathrach. D’éirigh le
beochlúdach teilifíse ar an gcoimh-
lint idir Áth Cliath agus Cill Chain-
nigh an lucht féachana is airde riamh
do TG4 a thuileadh.  

Ní trí thimpiste nó de thaisme a
díchorónaíodh máistrí na hiomá-
naíochta óir tá Baile Átha Cliath tar
éis Cill Chainnigh agus na fathaigh
iománaíochta eile a shárú cheana
féin i mbliana. 

Nó ní hé nach raibh tábhacht ag
baint leis an gcluiche do Chill
Chainnigh ach an oiread. Bhí siad
ag dul sa tóir ar an gceathrú
sraith as a chéile rud nach bhfuil
déanta ó éachtaí Cristy Ring
agus Corcaí in 1941, 42, 43 agus
44. Cé nach raibh Henry Shefflin
ag imirt tá an contae chomh
láidir sin nár cheart go ndéan-
fadh sé difear mór. Agus fiú dá
mbeadh sé ag imirt is
tréimhse sách fada atá ann ón
uair dheireanach ar imir sé
iománaíocht idirchontae.

Is gnáth le himpire na
hiománaíochta Brian Cody a
bheith ar a shuaimhneas le
linn cluichí ach bhí sé ag dul ar
míre ar an taobh líne. Agus nuair a
tháinig an crú ar an tairne ní
hamháin gur theip air tinte na réabh-
lóide a mhúchadh ach chaill cuid dá
imreoirí a ndisciplín agus d’imigh
siad ó smacht. Gach seans anois go

mbeidh beirt nó triúr acu ar fionraí
go ceann tamaill nuair a bhuailfidh
an CCC le chéile an tseachtain seo. 

Bua cuimsitheach a bhí anseo ar
uaslathaithe na hiománaíochta gan
aon agó. Is rud é seo nach bhfuil
déanta ag foireann ar bith eile le fada
fada an lá. Bhí imreoirí Átha Cliath i
gceannas ón tús agus faoi dheireadh
an chluiche bhí na cait tarraingthe as
a chéile acu agus farasbarr de 12
pointe ann.

Níor thug Cody aon leithscéalta
don bhriseadh. “Chailleamar an
cluiche i nach mór gach gné den
chluiche” a d’admhaigh sé. “Níor
éirigh linn mórán scóranna a aimsiú
leis an imirt a bhí againn agus bhío-
mar ag snámh in aghaidh easa don
chluiche ar fad. Bhí caighdeán
imeartha Bhaile Átha Cliath
ar leibhéal níos
airde ná ár

gcuid imeartha féin agus anois tá
muid ag an staid ina bhfuil ceistean-
na tromchúiseacha le cur orainn
féin”.

Ní féidir gan aitheantas a thabhairt
don ról lárnach a bhí ag bainisteoir
Átha Cliath san éirí amach seo. Tug-
tar Anthony Daly air go náisiúnta,
tugtar ‘Dalo’ air i measc na n-
imreoirí agus tugtar ‘Ché Daly’ i
measc an lucht tacaíochta. Pé rud a

thugtar air is
laoch é

anois i

mBaile Átha Cliath mura raibh sé
cheana féin.

Dar le Ché Daly “Is éard a bhí sa
bhua ar an Domhnach ná aisío-
caíocht dóibh siúd ar fad atá tar éis
an méid sin ama a infheistiú le
blianta anuas chun an iománaíocht a
chur chun cinn sa
phríomhchathair”. 

“Chomh luath is tháinig muid ar
ais ag traenáil  i mbliana d’ardaigh
muid an caighdeán agus an iarracht
a bhí á lorg againn óna himreoirí.
Sheas na himreoirí an fód agus is
éiric dheas é an bua seo dóibh.
Táimid tar éis dian-obair a chuir
isteach agus tá áthas orainn chun an
tsraith a bhuachan ach caithfear na
cuspóirí a athrú anois”.

“Dar ndóigh tá an chraobh comór-
tas os ár gcomhair amach anois agus
tá sé sin níos tábhachtaí. Ach ní

féidir ceap magaidh a

dhéanamh den tsraith nuair nár imir
tú sa chluiche ceannais ó 1946. Is
ardú meanman agus muiníne é seo
gan dabht agus bainfidh muid tait-
neamh as. Ach b’iontach an rud é dá
bhféadfadh muid dul céim níos faide
arís. Caithfear iarracht a dhéanamh
muinín na himreoirí a ardú ionas go
gcreidfidh siad gur féidir leo imirt ag
an leibhéal seo agus is í an t-aon
bhealach le hé sin a chinntiú ná trí
laethanta mar seo” arsa Daly.

Is í an chéad chéim eile anois do
Ché agus an réabhlóid ná an ceathrú
craobh de Chúige Laighin i gcoinne
Uíbh Fháilí. Tá Comhairle Laighin
tar éis an chinneadh a dhéanamh an
cluiche a bhogadh go Páirc an Chró-
caigh. Bhí sé le bheith i bPáirc Par-
nell ach dar le cathaoirleach
Chomhairle Laighin “De ghnáth
bhíodh Páirc Parnell a bhfuil spás
ann do 10,000 oiriúnach do chluichí
iomána Bhaile Átha Cliath. Ach tá an

scéal sin curtha bun os cionn anois.
Bheadh muid ag súil le 30,000

duine a bheith i láthair i bPáirc
an Chrócaigh agus táimid ag
breathnú ar na
féidearthachtaí atá ann chun
an dara cluiche a chur ann.
Ag an bpointe seo is cosúil
gur Uíbh Fháilí agus Loch
Garman a bheith i gceist i

réamhbhabhtaí na craobh
peile”.

Má tá an bua ag Baile Átha
Cliath tabharfaidh siad aghaidh
ar Ghaillimh. Beidh ar an CLG
páirc chatha eile a aimsiú don
réabhlóid mar tá trí cheolchoirm
le bheith ag Take That i bPáirc an

Chrócaigh thar an deireadh seach-
taine sin. Ach ní chuirfeadh sé sin
isteach nó amach ar obair na réabh-
lóide toisc go bhfuil na lasracha
scaipthe fud fad an chontae. Mar sin
féin b’fhéidir go ndéanfadh sé
maitheas do mhuintir na hard-
chathrach cuid eile den tír a fhe-
iceáil.

Fós deacair Red Bull a stopadh
Gráinne McElwain

TAR éis sosa de thrí seachtaine,
rachaidh tiománaithe Formula 1 go
Páirc Istanbul sa Tuirc chun páirt a
ghlacadh sa cheathrú Grand Prix de
chomórtas Formula 1. Raon le 58 fad
atá i gceist agus  is cúrsa an-dian agus
guagach é. Tá clú agus cáil ar
chasadh a hocht atá 680 méadar ar
fhad agus tógann sé 8.5 soicind chun
dul timpeall air. Bhí an Grand Prix
anseo don chéad uair i 2005 agus ba
é Kim Raikkonen ó McLaren an
buaiteoir ar an lá.  Ach deirtear go
bhfuil pleananna ann chun deireadh
a chur leis an rás seo an bhliain seo
chugainn mar nach bhfuil rialtas na
Tuirce ró-shásta le hairgead a íoc le
Bernie Ecclestone chun an rás a chur
ar siúl sa tír. Tá an chuma ar an scéal

nach bhfuil an méid sin daoine
áitiúla ró-thógtha leis an chomórtas
agus bhí sin le feiceáil anuraidh leis
na suíocháin folamh a bhí le feicéail
beo ar an teilifís ar fud na cruinne.

Bhuaigh Lewis Hamilton (McLaren)
an rás anuraidh agus é an-
mhuiníneach gur féidir leis é a
dhéanamh arís an babhta seo. Tá
Sebastian Vettel (Red Bull) fós chun
cinn ar bharr an tábla le 68 pointe ach
tá Hamilton ag teacht aníos  ir tar éis
dó an bua a fháil ag an Grand Prix sa
tSín. Níl ach 21 pointe eatarthu anois
ach gan dabht is iad Red Bull an
fhoireann is deacra le bualadh. Rinne
Vettel agus Mark Webber prácás den
rás seo anuraidh nuair a chuaigh siad
in adharca a chéile ag raon 40 agus bhí
ar Vettel éirí as an rás ach d’éirigh le
Webber an tríú áit a fháil. Chuir an

eachtra sin tús leis an easaontas idir an
bheirt a mhair go dtí deireadh an
tséasúir. Ní bheidh Red Bull ag iar-
raidh go dtarlóidh an rud céanna arís. 

Cáineadh go géar sna meáin le
déanaí, go háirithe na meáin san
Iodáil, taispeántas Ferrari agus iad faoi
bhrú an deireadh seachtaine seo
toradh de chinéal éigin a fháil. Níor
chríochnaigh siad sa chéad trí áit go
dtí seo ach tá go leor athruithe déanta
ar an ghluaisteán don rás seo, ina
measc cliathán tosaigh agus deiridh
nua agus ducht coscáin úrnua. Feic-
fimid cén difear a dhéanfaidh sin.

Mar go bhfuil an raonchúrsa chomh
dian leis na castaí crua, beidh go leor
stopanna ann chun na boinn a athrú le
linn an rása. Seans ag Hamilton é a
bhuachan ach deacair dul in aghaidh
Vettel. 

Binocular 
nó Hurricane Fly?
Gráinne McElwain

SEO é an rás mór capall a bhfuil
muid uilig ag súil leis nuair a bheidh
Hurricane Fly ag tabhairt aghaidhe
ar Binocular sa Rabobank Champi-
on Hurdle ag 5.30in inniu i mBaile
Phuinse.

Níor thug an dá chapall seo
aghaidh ar a chéile sa Champion
Hurdle in Cheltenham cúpla mí ó
shin nuair a tarraingíodh buaiteoir
an rása 2010, Binocular, amach as
mar gheall ar an chomhar leighis a
bhí á chur air mar gheall ar ailléirge.
Chríochnaigh Binocular sa
cheathrú áit sa Grand National in
Aintree an mhí seo caite, rud a

chuir díomá ar úinéir an chapaill JP
McManus agus Nicky Henderson á
thraenáil. Mar sin, beidh gach
duine a bhfuil baint aige leis an cha-
pall seo ag súil le i bhfad níos mó
uaidh tráthnóna inniu.

Bhuaigh Hurricane Fly an Cham-
pion Hurdle i Cheltenham i mbliana
tar éis gur chaill sé amach ar an rás
sin in 2009 agus 2010 de dheasca
gortaithe. Tá Hurricane Fly á
thraenáil ag Willie Mullins, capall a
bhuaigh an Champion Hurdle i
mBaile Phuinse anuraidh agus tá
seans maith go bhfeicfear ceithre
chapall ó stáblaí Willie sa rás seo,
ina measc Blackstairmountain,
Thousand Stars agus Quevega. 

Tá fear an Chláir anois ina laoch i measc lucht CLG na príomhchathrach. An leanfaidh an réabhlóid?

Dé  hAoine
Cúige Laighean v 
Glasgow Warriors

RDS @ 19.05
Seo an babhta deire-

anach de Shraith
Magners anocht le
sé fhoireann fós
san iomaíocht
chun áit a bhaint
amach i gcluichí
leathcheannais
an chomórtais an
deireadh seach-
taine seo

chugainn. Caithfidh
gach foireann

buachaint an deireadh
seachtaine seo chun an

seans is fearr a thabhairt
dóibh féin cáiliú. Cé go bhfuil

áit faighte ag Cúige Laighean
sna babhtaí leathcheannais,

beidh siad ag iarraidh an lámh in
uachtar a fháil ar na Warriors chun a

chinntiú gur sa bhaile a bheidh an
cluiche leathcheannais sin acu.

Ní féidir Cúige Laighean a stopadh i
mbliana agus thug siad ard-taispeán-
tas in aghaidh Toulouse i gcluiche
leathcheannais Chorn Heineken an
tseachtain seo caite, ag críochnú
chun cinn 32-22. Ní hé amháin go
mbeidh an bhainistíocht ag iarraidh

sos a thabhairt do roinnt de na him-
reoirí ach beidh siad ag iarraidh a
chinntiú nach ngortófar aon duine a
bheas ag teastáil i gCluiche
Leathcheannais Magners agus i
gCluiche Ceannais Chorn Heineken.
Sin é an chúis nach bhfeicfimid
léitheidí O’Driscoll, Gordon D’Arcy ná
Heaslip ag imirt. 

Níl Glasgow Warriors tar éis
buachaint san RDS riamh in aghaidh
Chúige Laighean. Cé gur thosaigh an
tsraith go maith dóibh in aghaidh
Chúige Laighean le bua 22-19 orthu,
níor lean siad ar aghaidh leis an dea-
obair sin. Níl ach sé chluiche buaite
ag fir na hAlban ó mhí Mheán
Fómhair ach bhí fadhb mhór acu le
gortuithe le linn na sraithe. Chuir gor-
tuithe do Chris Cussiter, Al Kellock,
Graeme Morrison agus Johnnie Beat-
tie Jnr isteach go mór ar an fhoireann
óg seo. D’iarr cóitseálaí na foirne Sean
Lineen ar a fhoireann taispeántas
maith a thabhairt as baile anocht ach
ní comhartha maith dóibh é nach
bhfuil Cúige Laighean tar éis cail-
leadh sa bhaile ó mhí Mheán Fómhair
2008. Bua ag na Laighnigh mar sin.

Bua: Cúige Laighean

Cúige Mumhan v 
Cúige Chonnacht
Páirc Thuamhan @ 19.05
Tháinig deireadh le feachtas Cúige
Mumhan san Eoraip an deireadh
seachtaine seo caite nuair a chaill

siad in aghaidh Harlequins (20-12) i
gCluiche Leathcheannais Chorn an
Amlin Challenge. Baineadh geit as
go leor ach bhuaigh an fhoireann is
fearr ar an lá. 

Rinneadh go leor botún agus ní
raibh ceannaireacht le feiceáil ar
an pháirc, rud is annamh do
Chúige Mumhan a dhéanamh i
gcomórtas Eorpach. Mar sin, seo
deis dóibh anocht dearmad a
dhéanamh ar an drochthaispeán-
tas sin agus díriú ar chomórtas
agus corn eile. Seo an seans deire-
anach ag Cúige Mumhan corn a
bhaint agus leis na babhtaí
leathcheannais i Sraith Magners ar
siúl an deireadh seachtaine seo
chugainn, tá pointe le cruthú acu.
Mar sin, ní bheidh trua ar bith acu
do Chúige Chonnacht.

Theastaigh ó Eric Elwood stádas
Chonnacht ar thábla na bpointí a
fheabhsú i mbliana agus críochnú
in ionad níos airde ná an naoú
háit.  

Ach is sa naoú háit atá siad anois
le 39 pointe agus ní dóigh liom go
mbeidh an lá leo anocht ach an
oiread. Bhí díomá ar Chúige Chon-
nacht gur chaill siad in aghaidh
Uladh i mBéal Feirste coicís ó shin
(16-27) ach le bua amháin ag Con-
nachta as baile go dtí seo sa
tsraith, ní bheidh tú ag cur airgid
orthu go ndéanfaidh siad an beart
anocht.

Bua: Cúige Mumhan

Newport Gwent Dragons v
Cúige Uladh
Rodney Parade @ 19.05
Caithfidh Cúige Uladh buachaint as
baile anocht chun áit a chinntiú sna
babhtaí leathcheannais an tseachtain
seo chugainn. Fuair siad an lámh in
uachtar ar Chúige Chonnacht coicís ó
shin (27-16) agus is iad rogha na n-údar
iad anocht. Ní bheidh Stephen Ferris
(glúin), Paddy Wallace (ordóg), BJ
Botha (glúin) ná Andrew Trimble
(ordóg) ar fáil ach beidh na frapaí Tom
Court agus Declan Fitzpatrick ar fáil
agus iad ar ais chucu féin ó ghortú.

Ní bheidh Ashley Smith (gualainn),
Lewis Evans (rúitín) ná an húcálaí
Steve Jones (gortú bléine) ag imirt do
na Dragons anocht ach beidh Steffan
Jones ag imirt mar lán-chúlaí tar éis
gur thosaigh sé san áit sin den chéad
uair an tseachtain seo caite in aghaidh
na Cardiff Blues. Bhuaigh na Dragons
an cluiche sin 28-15. Seo an cluiche
deireanach do Joe Bearman agus
Matthew Watkins leis an chlub agus
conradh s’acu ag críochnú suas ag
deireadh an tséasúir. Beidh Bearman
ag imirt leis na hOspreys an bhliain seo
chugainn ach níl aon nuacht inste go
poiblí faoi thodhchaí Watkins go fóill. 

Seo deis ag na Dragons gar mór a
dhéanamh do na hOspreys agus na
Blues ach caithfidh Ulaidh an cluiche a
bhuachaint agus sílim go mbeidh níos
mó ocrais orthu anocht.

Bua: Cúige Uladh

Gráinne McElwain

ANOCHT, beidh na sé chluiche sa
bhabhta deireanach de Shraith Mag-
ners ar siúl ag an am céanna, ag cúig
nóiméad tar éis a seacht agus fós tá
deis ag sé fhoireann dhifriúla cáiliú
do na babhtaí leathcheannais a
bheidh ar siúl an deireadh seach-
taine seo chugainn. Taobh amuigh
de Chúige Mumhan atá i bhfad chun
cinn ar bharr an tábla le 79 pointe, tá
deis ag Cúige Laighean, Cúige
Uladh, Cardiff Blues, na hOspreys
agus Scarlets greim a fháil ar na trí
áit eile. 

Caithfidh Cúige Laighean bua a
ghnothú sa bhaile in aghaidh na
Warriors chun cluiche leathchean-
nais sa bhaile a chinntiú. Is sa dara
háit ar chlár na bpointí atá siad ar 65
pointe. Faoi láthair tá Cúige Uladh ar
63 pointe agus má bhuann siad in
aghaidh na Dragons, beidh siad fríd

go dtí na babhtaí leathcheannais,
ach muna mbuann siad agus má
bhuann na Blues agus hOspreys atá
taobh thiar de Chúige Uladh, sa
cheathrú agus cúigiú háit ar chlár na
bpointí, caillfidh Cúige Uladh
amach ar na babhtaí deireanacha
den tsraith. Tá na foirne chomh cón-
garach dá chéile gur féidir le Cúige
Uladh, má bhuann siad, preabadh
suas go dtí an dara háit ar an tábla
agus buntáiste baile a chrochadh leo
don chluiche leathcheannais. Beidh
ar Chúige Laighean cailleadh sa
bhaile le go dtarlóidh sé sin.

Theip ar na Cardiff Blues na pointí
a fháil an tseachtain seo caite in
aghaidh na Dragons agus mar sin is
sa cheathrú háit atá siad le 60
pointe. Caithfidh na Blues
buachaint anocht in aghaidh na
Scarlets atá fós in iomaíocht chun
áit a bhaint amach sna babhtaí
leathcheannais. Má chailleann na

Blues anocht, seans maith
gur ag na hOspreys nó na
Scarlets a bheas an ceathrú háit
agus áit i gcluichí an deireadh seach-
taine seo chugainn.

Beidh ar na hOspreys buachaint in
aghaidh Aironi anocht agus cúpla
paidir a rá nach mbeidh oíche ró-
mhaith ag na Blues. Má bhuann na
Cardiff Blues, beidh an rás rite ag na
hOspreys i mbliana. Mar an gcéanna
leis na Scarlets. Caithfidh siad
buachaint in aghaidh na Blues
anocht agus iad ag súil nach
gcrochfaidh na hOspreys na pointí
leo san Iodáil. Mar a sheasann sé do
na babhtaí leathcheannais faoi
láthair, ba chóir go mbeadh Cúige
Mumhan ag imirt in aghaidh na
Cardiff Blues agus feicfear Cúige
Laighean agus Cúige Uladh sa
dara cluiche leathcheannais.
Ach mar is gnách le cúrsaí
spóirt, is féidir le rudaí athrú.

Seo an cluiche deire-
anach do Ian Keatley,
Cúige Chonnacht 
PIC: BARRY CREGG / SPORTSFILE

Neart le socrú 
i Sraith 
Magners fós

Beidh Eoin Reddan agus
Cúige Laighean ag tab-
hairt aghaidhe ar Glas-
gow Warriors anocht.
PIC: MATT BROWNE / SPORTSFILE

SÚIL AR AN RUGBAÍ

Ar an gclaí le John Allen

TÁ Colm tríocha bliain
d’aois. Phós sé Leah trí
bliana ó shin. Tá sé ina
chónaí ina pharóiste
dúchais ó rugadh é.

Thosnaigh sé ag imirt peile agus
iomána lena dheartháireacha agus
é ina ghasúr óg. Tá sé ag imirt ó
shin agus an-mheas ar fad aige ar a
chlub baile .

Anois tá foireann sinsir peile acu
agus idirmheánach iománaíochta.
Ta beirt ón gclub ar fhoireann peile
an chontae. Is rí-annamh a bhíonn
an bheirt ábalta traenáil leis an
gclub ,ach tá an club gan dabht an-
bhródúil astu .

Anuraidh d’éirigh go maith leis
an fhoireann chontae peile agus
dar ndóigh chuir se sin isteach ar
na cluichí club. Bhí an chéad
chluiche craoibhe ag an gclub ar an
dara Domhnach de mhí na Beal-
taine. Bhuadar éasca go leor.
Cuireadh an dara cluiche ar ceal
dhá uair mar go raibh comhscór ag
foireann an chontae sa chluiche
leathcheannais cúige. Níor imir an
club arís go dtí deich seachtain i
ndiaidh an chéad chluiche .

Chailleadar sa triú babhta ag
tosach mhí Dheireadh Fómhair.
Sin trí chluiche taobh istigh de
cheithre mhí agus trí uair cuireadh
cluichí ar ceal de bharr brú ón
mbainisteoir contae agus comh-
scóranna. Bhí ar Cholm agus a
bhean a laethanta saoire a chur ar
ceal agus ag deireadh na dála ní
raibh aon saoire acu .

Bhí lucht bainistíochta an
chlub ar buile, mar a bhíonn
siad gach bliain. Labhraío-
dar faoi ag cruinniú den
bhord dúiche agus den
bhord contae mar a
dhéanann siad gach bli-
ain. Gheall an bord
contae go
ndéan-
faidís
rud

éigin faoi ,mar a deireann siad
gach bliain.

Nuair a phós Colm agus Leah bhí
orthu Mí na Meala a athrú dhá uair
agus chailleadar cuid mhaith air-
gid dá bharr.

Gach bliain bíonn na fadhbanna
céanna ag na himreoirí club, sin
easpa cluichí agus cluichí curtha ar
ceal go ró-mhinic ar fad. Tá sé thar
a bheith dian ar na bainisteoirí
club. Ró-mhinic bíonn siad ag
pleanáil agus ag ullmhú i gcomhair
dáta éigin agus ansin seachtain
roimhe cuirtear an cluiche ar athlá.
Uaireanta tarlaíonn sé arís don
chluiche céanna. Don imreoir tá se
thar a bheith dian freisin. 

Cúpla bliain ó shin cheapas go
ndearnadh cinneadh cothrom na
Féinne a thabhairt do na clubanna

(bhuel rinneadh ar pháipéar)
ach faraor níor tharla sé

fós agus ní dóigh liom
go bhfuil aon bhaol
ann go dtárlóidh sé
go luath.

Cén fáth? Bhuel
d’fhreagra na ceiste
sin caithfimid rún 48

ag Comhdháil CLG trí
seachtaine ó shin a

léamh. Insíonn sé
dúinn go mbeidh

athimirt sa chéad
bhabhta de na

cluichí
craoibhe,
cluichí
ceathrú

ceannais

na gcúigí agus cluichí ceathrú
ceannais na hÉireann ag tosnú an
bhliain seo chugainn. Ciallaíonn sé
sin go mbeidh athimirt i ngach
cluiche craoibhe mar tá athimirtí
ceadaithe sna babhtaí eile cheana
féin.

An bhfuil aon mheas in aon chor
ar na himreoirí club? Deireann CLG
go bhfuil ach, chun bheith macán-
ta faoi, i mo thuairim féin níl meas
dá laghad acu orthu. 

Tá i bhfad níos mó measa ag
daoine áirithe taobh istigh den
CLG ar chúrsaí airgeadais ná ar
imreoirí club. 

Chuala mé díospóireachtaí ar an
raidió nuair a bhí an chomhdháil ar
siúl agus i gcoitinne bhí daoine ag
cáineadh nach raibh aon rún con-
spóideach á phlé,
go háirithe
nuair nach
raibh ach iar-
rathóir
amháin
d’uachtarántacht an Chumainn.
An é nár léadar na rúin i gceart nó
ar cheapadar nach rachadh rún 48
tríd? Bhuel rineadh roinnt plé air
agus fuair sé dhá thriain den trom-
lach a bhí ag teastáil. 

Mar sin ón chéad bhliain eile tá
sé ionann is cinnte go ndéanfaidh
an cinneadh nua seo praiseach de
na cluichí club ar fud na tíre go

rialta, agus
is mór

an trua
é sin .

Go

fadtéarmach tá an cin-
neadh seo go dona don
CLG, mar, bí cinnte de, go
n-éireoidh na himreoirí
club bréan don éigin-
nteacht seo. Ní bheidh
bainisteoirí ná imreoirí
sásta cur suas leis agus
muna n-athrófar an riail
seo tá an baol ann go dtiocfaidh
meath ar dhaonra an eagrais.  

Bheadh sé i bhfad ní ba
shásúla don

ghnáth-imreoir club dul ag imirt
sacair no rugbaí. Sna spóirt leagtar
amach plean don séasúr agus tríd
is tríd fantar leis (seachas nuair a
chuireann drochaimsir isteach air).

Ta súil agam go ndéanann na
clubanna fothram faoin bpíosa
amaidíochta seo agus go n-athró-
far é roimh thosach an chéad
séasúr eile .

In éineacht leis sin, is dóigh
liom nach bhfuil móran céille ag
baint le cluichí leathcheannais
sraithe (roinn a haon) bheith ann
an bhliain seo chugainn nó na
cluichí idirchúigí a thosnú arís.
Tógann siad arís ón bhféilire club
atá go mór faoi bhrú cheana féin.

Sea, tá sé in am do chlubanna
CLG na Éireann cur le chéile leis
an neart atá acu a thaispeáint agus
a úsaid sara mbíonn sé ró-
dhéanach.

Focal Scoir: An Domhnach seo
caite thaispeán iománaithe BÁC go
bhfuil mianach iontu. Déanfaidh
sé samhradh iomána fíor-spéisiúil.

Beir Bua.  

Conor McHugh, Naomh
Bríd, in aicsean i gcoinne

James           Morgan, Crois Mhic
Lionnáin, i gCluiche Ceannais
Peile na gClubanna i bPáirc an
Chrócaigh ar Lá Fhéile Pádraig.

PIC: RAY MCMANUS / SPORTSFILE

Stephen Forde, Droichead an Cháirín, a
bhuaigh Craobh Iomána na gClubanna i
mbliana. Tá brú sa bhreis ag teacht ar
imreoirí club i rith ana ama. 

PIC: MATT BROWNE / SPORTSFILE

An bhfuil aon mheas in
aon chor ar na himreoirí
club? Deireann CLG go
bhfuil ach, chun bheith
macánta faoi, i mo thuair-
im féin níl meas dá laghad
acu orthu. Tá i bhfad níos
mó measa ag daoine
áirithe taobh istigh den
CLG ar chúrsaí airgeadais
ná ar imreoirí club.

Imreoirí club fágtha ar leataobh

Tuirseach de dhaoine
ag rá ‘Laois Bhocht’
Gráinne McElwain

“NÍL foirmle speisialta againn chun
Corcaigh a stopadh,” a deir Angela
Casey, imreoir mór le rá atá ar fhoire-
ann peile na mban as Laois. “Dá
mbeadh a fhios againn sin, bheadh
muid tar éis sin a chur i bhfeidhm
tamall ó shin,” ar sí agus í ag gáire. 

Ar an Satharn, casfaidh Corcaigh
agus Laois in aghaidh a chéile i
gcluiche ceannais roinn a haon de
Shraith Peile na mBan Bhord Gáis
Energy. Seo an chéad uair ó 1993 go
bhfuil an dá fhoireann seo ag imirt in
aghaidh a chéile agus seaimpíní na
Sraithe ó anuraidh, Corcaigh, ag iar-
raidh é a bhaint den cheathrú huair
as a chéile.

“Is mór an dúshlán dúinn é a
bheith ag imirt in aghaidh Chorcaí
mar is foireann iontach iad agus
féach ar an méid sin atá buaite acu.
D’ardaigh Corcaigh caighdeán na
peile i gcluiche na mban agus anois
tá gach foireann ag iarraidh a bheith
cosúil leo. Ó thosaigh mé féin ag
imirt in 1996, tá athruithe móra
tagtha ar an spórt. Tá níos mó béime
anois ar aclaíocht, láidreacht agus
meacháin nach raibh le feiceáil
blianta ó shin.”

Bhí an-bhliain ag Laois anuraidh
sa Chraobh ag dul chomh fada le
Cluiche Leathcheannais na hÉireann
nuair a chaill siad amach ar an lá mór
le dhá chúilín in aghaidh Átha Cliath.
“Táim fós tinn ag smaoineamh air.
Ba chóir go mbeadh an bua againn
an lá sin ach theip orainn agus bhí
muid an-chóngarach d’áit a bhaint
amach i gCluiche Ceannais na hÉire-
ann den chéad uair ó 2001. Ach
tháinig muid go léir le chéile ina dhi-
aidh sin. Ní raibh muid diúltach
faoin toradh ach dhírigh muid
isteach ar na bealaí gur féidir linn
feabhsú. Caithfidh mé a rá go bhfuil
ardmhuinín agus creideamh san
fhoireann seo agus sin rud an-
mhaith.”

Tá roinnt imreoirí nua ar an fhoire-
ann i mbliana a d’imir mionúir anu-
raidh, ina measc Ellen Healy, Alison
Taylor agus Jane Moore sa chosaint
agus is imreoir óg í Aisling Kehoe sna
tosaithe chomh maith. “Níl Lorraine
Muckian, Trish Fogarty ná Aileen
O’Loughlin ag imirt i mbliana agus
sin cailliúint an-mhór dúinn ach tá
na himreoirí óga ag déanamh difear
ollmhór agus ní dóigh liom go raibh
éinne ag tús na bliana ag súil go
mbeadh muid i gCluiche Ceannais
na Sraithe.  “Is i gCeanada atá Lor-
raine Muckian i mbliana ag obair
agus tá Trish Fogarty agus Aileen
O’Loughlin ag taisteal san Astráil. 

Cé go bhfuil Laois i gCluiche Cean-
nais na Sraithe, bhí siad suas agus
síos sa tSraith. “Níor thosaigh muid

go maith; chaill muid in aghaidh
Chill Dara agus Dhún na nGall ach de
réir mar a bhí an tSraith ag dul ar
aghaidh, d’fheabhsaigh muid. Chaill
muid in aghaidh Chorcaí le ceithre
chúilín ach fuair siad trí chúl luath sa
chéad leath agus b’shin an difear
eadrainn. Caithfidh muid a bheith
airdeallach ar an Satharn mar is
féidir le Corcaigh cúl a aimsiú an-
tapaidh agus athraíonn an cluiche dá
bharr. Beidh orainn na cúil a stopadh
chun seans a bheith againn,” a deir
Angela.

“In aghaidh Mhuineacháin sa
bhabhta leathcheannais, thaispeáin
muid fíor-charachtar chun teacht ar
ais sa chluiche agus sa dara leath go

speisialta nuair a bhí muid imreoir
gann, ar 14 imreoir, d’ardaigh muid
ár gcluiche. Sin rud a bhfuil muid ag
cur béime air i mbliana, brú daman-
ta a chur ar fhoirne sna deich
nóiméad dheireanacha, rud nach
raibh muid ag déanamh roimhe
seo.” D’imir Angela sa chluiche sin
cé go raibh sí ag cur amach le tin-
neas boilg i rith na seachtaine.

“Tá an-mheas againn ar Joe Hig-
gins (bainisteoir na foirne) mar go
bhfuil sé an-deimhneach mar
dhuine agus tuigeann sé an cluiche.
Rinne an bhainistíocht an-difear ar
an taobhlíne in aghaidh
Mhuineacháin leis na hionadaithe a
chur siad chun páirce sa dara leath.
D’aithin siad go raibh cosa úra ag
teastáil agus chuidigh sé sin go mór.
Bhí Joe agus Martin Gorman (rogh-
nóir) linn anuraidh ach thóg Joe
daoine nua isteach, ina measc Con-
nie Conroy (traenálaí) agus tá Eoin
Sheils agus Kieran Conroy mar
roghnóirí chomh maith. Déanann sé
sin difríocht don fhoireann.”

“Níl mórán daoine ag tabhairt
seans dúinn buachaint ar an
Satharn ach táim féin bréan de
chluichí móra a chailleadh agus
tagann racht feirge orm nuair a
chloisim daoine ag rá ‘Laois bhocht’
agus muid tar éis cailleadh arís. Ó

1996, níl ach bonn Uile-Éireann
amháin agus Comórtas na Sraithe
amháin buaite agam agus táim fiáin
chun níos mó a bhuachan. Is mór an
phribhléid geansaí Laoise a chur
orm gach lá a théim chun páirce
agus cé go bhfuil íobairtí i gceist ó
thaobh saol sóisialta de agus mar

sin, mothaím go mbeidh neart ama
agam dul amach nuair a thiocfaidh
deireadh lenár saol peile. Ní tha-
gann na deiseanna seo chun cinn
ró-mhinic agus tá muid féin chun ár
sár-dhícheall a dhéanamh chun
Comórtas na Sraithe a bhuachan
arís.”

“Níl mórán daoine ag tab-
hairt seans dúinn
buachaint ar an Satharn
ach táim féin bréan de
chluichí móra a chailleadh
agus tagann racht feirge
orm nuair a chloisim
daoine ag rá ‘Laois bhocht’
agus muid tar éis cailleadh
arís.” Angela Casey

Angela Casey ag iarraidh éalú ó Ciara McAnespie, Muineachán, i gCluiche Leathcheannais na Sraithe. PIC: PAUL MOHAN / SPORTSFILE 

Craobh na Peile seolta
Gráinne McElwain

CUIRFEAR tús le Craobh Peile
Uladh an tseachtain seo chugainn
le Dún na nGall ag tabhairt
aghaidh ar Aontroim i bPáirc
Mhic Cumhaill i mBealach Féich
agus beidh an t-aicsean ar fad le
feiceáil ar RTÉ.

Rinne Uachtarán CLG Criostóir
Ó Cuana seoladh oifigiúil na
Craoibhe Peile ag club Naomh
Fionbarra i gCorcaigh i rith na
seachtaine. I láthair ag an seoladh
bhí na peileadóirí Paul Kerrigan
(Corcaigh), Pádraic Joyce (Gail-
limh), Barry Cahill (Áth Cliath)
agus Brendan McVeigh (An Dún).

Beidh an seoladh iomána ar

siúl an Chéadaoin seo chugainn
ag club Cú Chulainn i nDún Lath-
aí, Co. Aontroma. I measc na
gcluichí peile a bheas le feiceáil ar
RTÉ an mhí seo, beidh Cill Dara
ag cur túis lena bhfeacthas i
gCúige Laighean in aghaidh Chill
Mhantáin i bPortlaoise. Chaill Cill
Dara in aghaidh an Lú an chéad lá
amach dóibh anuraidh agus
beidh siad ag súil le céim níos
faide a thógáil i mbliana.
Imreóidh Laois agus an Longfort
in aghaidh a chéile sa dara
cluiche i bPortlaoise ar an 22ú
Bealtaine. Ar an 28ú Bealtaine,
feicfear Ard Mhacha agus An Dún
ag imirt i bPáirc Lúthchleasa in
Ard Mhacha.

Manchain
Aontaithe 
nó Chelsea?

Gráinne McElwain

DHÁ mhí ó shin agus
Chelsea taobh thiar de
Mhanchain Aontaithe le
18 pointe, ní raibh
mórán daoine den tuair-

im go mbeadh deis acu Comórtas na
Príomhroinne i Sasana a bhuachan i
mbliana. Ní amháin gurb é an
cluiche seo idir Chelsea agus Man-

chain Aontaithe cluiche mór an
deireadh seachtaine seo, ach is é an
cluiche is tábhachtaí sa tSraith go dtí
seo agus cinntóidh an toradh
buaiteoirí an chomórtais. Má
bhuann Chelsea ar an Domhnach,
rachaidh siad chun cinn ar Mhan-
chain Aontaithe atá ar bharr an tábla
mar gheall go bhfuil níos mó cúl
aimsithe acu. Má bhuann siad bí cin-
nte go mbeidh críoch spleodrach sa
tSraith agus dhá chluiche fágtha i
ndiaidh an Domhnaigh seo. 

Leis an fhírinne a rá, caithfidh
Chelsea an cluiche seo a bhuachan
má tá seans ar bith le bheith acu an
corn a bhuaigh siad anuraidh a
choinneáil le haghaidh bliain

amháin eile. Le linn an gheimhridh,
d’imir siad go dona agus as 11 cluiche
a d’imir siad, níor éirigh leo ach 10
bpointe a thógáil as. Ach ó thús mhí
Mhárta, thiontaigh a séasúr nuair a
bhuaigh siad 2-1 ar Mhanchain Aon-
taithe in Stamford Bridge agus ó shin
ar aghaidh níl cluiche caillte acu. Bhí
beagán áidh leo leis an chúl a fuair
Frank Lampard an tseachtain seo
caite in aghaidh Tottenham Hotspur,
nuair a léiríodh ina dhiaidh nach
ndeachaigh an liathróid thar an líne i
gcúl Spurs, ach ag teacht i dtreo
dheireadh an tséasúir, bíonn ádh ag
teastáil agus feicfimid an ndéan-
faidh an cinneadh sin mórán difir ag
deireadh mhí na Bealtaine. 

Is mó an t-athrú atá taghta ar
Chelsea le cúpla mí anuas. Tamall ó
shin, bhí ráflaí ag dul thart go gcuirfí
an ruaig ar bhainisteoir na foirne
Carlo Ancelotti ach tá spiorad,
carachtar agus tallann a chuid
imreoirí  le feiceáil arís agus ainmnó-
far an fhoireann is láidre don Domh-
nach. Mar sin, seans maith go mbei-
dh Fernando
Torres ar an
bhinse agus go
n-úsáidfidh
Ancelotti an
foirmiú a
bhfuil
seantaithí
ag
Chelsea
plé leis
agus a
oibríonn
go maith
dóibh, an
4-3-3. Is léir
mar sin go
mbeidh
Drogba ag
tosnú agus deis
ag John Obi
Mikel atá ag
imirt go maith i
lár na páirce
anois
tais-

peán-
tas maith eile a bheith aige.

Ach tá sraith na bliana seo i lámha
Mhanchain Aontaithe agus an t-aon
rud a chaithfidh siad féin a
dhéanamh ar an Domnach ná gan an
cluiche a chailleadh. Rinne Arsenal
gar do Chelsea an tseachtain seo
caite nuair a bhuaigh siad an cluiche
1-0 in aghaidh Mhanchain, ach is
cosúil le dún é Old Trafford agus níl
cluiche caillte ag Manchain Aon-
taithe ann le bliain ó fuair Chelsea an
lámh in uachtar orthu. Ach níl foire-
ann Ferguson tar éis na pointí uilig a
fháil nuair a imríonn siad as baile
agus is mó an buntaiste dóibh é go
bhfuil Chelsea á n-imirt acu in Old
Trafford. Cúig chluiche atá buaite ag
Manchainn Aontaithe ar an bhóthar i
mbliana, an méid is lú atá buaite ag
aon fhoireann le fada a chroch leo an
corn.  Tharla sé go deireadh in 1976-
1977 nuair a rinne Learpholl é ach
feicfimid an n-éireóidh le Manchain
Aontaithe é a dhéanamh chomh
maith.

Caithfear stop a chur leis an
pháirtnéireacht idir Javier Hernán-
dez agus Wayne Rooney ar an
Domhnach ach is furasta sin a rá ná é
a dhéanamh. Is féidir le Hernández
na cúlaithe a mhealladh amach ón
bhosca agus cruthaíonn sin go leor
spás do Wayne Rooney taobh istigh,
fear a bhfuil deich gcúl aimsithe aige
go dtí seo sa tSraith. Mothaítear gur
féidir le David Luiz ón Bhrasíl jab a
dhéanamh ar an phairtnéireacht sin
do Chelsea ach fan go bhfeicfimid.

Mar sin, ba chóir go mbeadh
cluiche den scoth againn ar an
Domhnach agus tar éis an cheachta
pheile a mhúin Manchain Aontaithe
do Chelsea i Sraith na Seaimpíní, ní
dóigh liom go mbeidh easpa paisin,
bróid nó carachtair le feiceáil ar an
pháirc nó timpeall air. Ach sílim go
bhfuil an buntaiste ag Manchain Aon-
taithe agus iad sa bhaile.


